‘‘गागर में सागर’’ की तरह
 उनकी हर पुस्तक

मनुष्य को सर्वप्रथम अपने जीवन लक्ष्य का निर्धारण कर आगे बढ़ना चाहिये। उसका निर्धारण कैसे करें? और उसकी प्राप्ति कैसे हो? इसका समुचित मार्गदर्शन उनकी पुस्तक- ‘‘जीवन लक्ष्य और उसकी प्राप्ति’’ से मिलता है।  उद्देश्य ऊँचा हो, विराट् हो, तो पग-पग पर दैवीय सहायता मिलती चली जाती है। 

इस विषय पर वे लिखते हैं,    ‘‘उद्देश्य को ऊँचा रखते हुए जो कार्य किया जाता है, उसमें एक कलापूर्ण सौन्दर्य दिखायी देता है, वह कार्य ऐसा बढ़िया सफलतायुक्त होता है, जिस पर हर किसी को मुग्ध होकर मुक्त कण्ठ से प्रशंसा करनी पड़ती है।’’ (संजीवनी विद्या, पृष्ठ 35) उनकी एक बड़ी सारमयी पुस्तक है-‘‘आगे बढ़ने की तैयारी’’। 

इसमें वे लिखते हैं कि, ‘‘अपने को असमर्थ, अशक्त एवं असहाय मत समझिये, ऐसे विचारों का परित्याग कर दीजिये कि साधनों के अभाव में हम किस प्रकार आगे बढ़ सकेंगे। स्मरण रखिये कि शक्ति का स्रोत साधनों में नहीं, भावना में है। यदि आपकी आकांक्षाएँ आगे बढ़ने के लिए व्यग्र हो रही हैं, उन्नति करने की तीव्र इच्छाएँ बलवती हो रही हैं, तो विश्वास रखिये, साधन आपको प्राप्त होकर रहेंगे।’’(पृष्ठ 13) आज पूरा विश्व आँखों पर पट्टी बाँधकर बस एक शक्ति को पाने के लिए चरम पुरुषार्थ कर रहा है, वह है-धन शक्ति। बड़े-बड़े सत्ताधीश, कलाकार, प्रतिभा-सम्पन्न आज इसी शक्ति की मदमस्त सुगंध के आगे नतमस्तक हो जाते हैं। यह इस कलयुग की एक बड़ी शक्ति बनकर रह गयी है। इसका सदुपयोग करने की कला से संबंधित उनकी सारमयी पुस्तक है-‘‘धन का सदुपयोग’’। 

इसी विषय से संबंधित उनकी कुछ पुस्तकें हैं-‘‘अर्थानुशासन’’ एवं ‘‘बचत ही असली आय’’। ‘‘शक्ति का सदुपयोग’’ नामक पुस्तक में वे लिखते हैं-‘‘सही मार्ग से धनी बनना प्रशंसनीय है, धन को जोड़-जोड़ कर विशाल राशि जमा करने में नहीं, वरन् उसका ठीक समय पर आवश्यक एवं उचित उपयोग कर लेने में बुद्धिमानी है। धन को विवेक पूर्वक कमाना चाहिए और विचार पूर्वक खर्च करना चाहिए, तभी धन की शक्ति का वास्तविक लाभ प्राप्त किया जा सकता हैैै।’’(शक्ति का सदुपयोग, पृष्ठ-14) 

उन्होंने धन को एक गौण शक्ति माना। स्वास्थ्य को आधारभूत शक्ति माना, जिसके आधार पर अन्य सात शक्तियों, जिसमें अन्तिम सत्य या आत्म शक्ति को पाने के बड़े सरल सूत्रों से भरी उनकी एक बड़ी शानदार पुस्तक है-‘‘शक्ति का सदुपयोग’’। जिसमें उन्होंने भवानी-दुर्गा की आठ भुजाओं को आठ शक्तियों का प्रतीक माना है। इन शक्तियों के क्रम उन्होंने इस प्रकार दिये हैं-1. आरोग्य शक्ति, 2. विद्या शक्ति, 3. धन शक्ति, 4. व्यवस्था शक्ति, 5. संगठन शक्ति, 6. यश या प्रतिष्ठा शक्ति, 7. शौर्य शक्ति, 8. सत्य या आत्म-शक्ति।

गायत्री महाशक्ति -आद्य शक्ति के एक-एक अक्षर की व्याख्या पर उन्होंने एक-एक सारगर्भित पुस्तक लिखी है। इन्हीं में से उपरोक्त दो पुस्तकें उल्लिखित हुई हैं। इनमें एक पुस्तक है-‘‘पवित्र जीवन’’। पवित्र जीवन के अभ्यास के लिए पूज्यवर ने तीन गुणों को अतिशय महत्त्व दिया है-1. स्वच्छता, 2. सुव्यवस्था एवं 3. सादगी। उन्होंने जीवन की उपयोगिता, उसकी उत्कृष्टता एवं सार्थकता को सर्वाधिक महत्त्व दिया। 


अपने जीवन को सफल-सार्थक बना लेने पर सभी सम्पर्क के व्यक्ति और देवी-देवता सबके अनुदान मिलने प्रारम्भ हो जाते हैं। इस विषय पर उन्होंने बहुत सी पुस्तकें लिखी हैं। जिनमें कुछ पुस्तकें बहुत ही सारमयी हैं। ये हैं- ‘‘जीवन की उत्कृष्टता और सार्थकता’’, ‘‘जीवन साधना की ऊर्जा रश्मियाँ’’, ‘‘जीवन साधना के स्वर्णिम सूत्र’’, ‘‘जीवन देवता की साधना-आराधना’’, ‘‘कलात्मक जीवन जिएँ’’, ‘‘जिन्दगी हँसते-खेलते जिएँ’’। एक जगह वे लिखते हैं-‘‘समुद्र की तरह जीवन-मंथन करने से भी मनुष्य को सुख-शान्ति के असंख्यों रत्न मिलते हैं। जीवन-मंथन का अर्थ है-सामने आये हुए संघर्षों तथा बाधाओं से अनवरत लड़ते रहना।’’ (कलात्मक जीवन जिएँ, पृष्ठ 10)। वे एक जगह लिखते हैं-‘‘आत्म-परिष्कार, आत्म शोधन, यही जीवन साधना है। इसी को परम पुरुषार्थ कहा गया है। जिनने इस लक्ष्य को समझा, जानना चाहिए कि उनने अध्यात्म तत्त्व ज्ञान का रहस्य और मार्ग हस्तगत कर लिया।’’ (जीवन देवता की साधना-आराधना, पृष्ठ 7) 

जीवन में आरोग्य का सुख पहला सुख बताया गया है, सो युग निर्माण सत्संकल्प में उन्होंने दूसरे ही सूत्र में दिया है कि ‘‘शरीर को भगवान् का मंदिर समझकर आत्म संयम और नियमितता द्वारा आरोग्य की रक्षा करेंगे।’’ पूज्यवर के इस सारगर्भित सूत्र को जीवन में आत्मसात् कर लिया जाये, संयम और नियम का ख्याल रखा जाये तो उत्तम स्वास्थ्य की कुंजी अपने हाथों में होगी। इस विषय पर उनकी बहुत महत्त्वपूर्ण पुस्तकें लिखी हुई हैं। 

जिनमें ‘‘बिना औषधियों के कायाकल्प’’ स्वास्थ्य के नियमों को समझाने वाली बहुत सारमयी पुस्तक है, जिसमें क्या खायें?, कब खायें? कैसे खायें? आदि के ऊपर बड़े सारगर्भित सूत्र भरे पड़े हैं। ‘‘इन्द्रिय संयम’’, ‘‘दीर्घ जीवन का रहस्य’’, ‘‘निरोग जीवन के महत्त्वपूर्ण सूत्र’’,  ‘‘चिर यौवन और शाश्वत सौंदर्य’’, ‘‘सात्विक जीवनचर्या और दीर्घायुष्य’’, ‘‘असंयम बनाम आत्मघात’’, आदि ढेरों पुस्तकें उन्होंने प्राकृतिक स्वास्थ्य बनाये रखने पर लिखी हैं। 

स्वास्थ्य के साथ मनुष्य जीवन में शिक्षा को विशेष महत्त्व दिया जाता है। परन्तु पूज्यवर ने शिक्षा के साथ-साथ विद्या को अति विशिष्ट महत्त्व दिया है। उन्होंने बच्चों के निर्माण पर विशेष ध्यान देने के लिए कहा है, उनमें श्रम वृत्ति, स्वावलम्बी वृत्ति, दिव्य गुण एवं दिव्य संस्कार जगाने वाली विद्या को शिक्षा से भी अधिक महत्त्व देने की बात कही। 


अगर बच्चों में पवित्रता, प्रखरता, सादगी आदि गुणों को जगाकर उनका निर्माण किया जाय तो युग निर्माण भी जल्दी ही सम्पन्न हो जाये। इन विषयों पर उनकी ये पुस्तकें ‘‘शिक्षा ही नहीं विद्या भी’’, ‘‘शिक्षण प्रक्रिया में सर्वांगपूर्ण परिवर्तन की आवश्यकता’’, ‘‘सार्थक एवं समग्र शिक्षा का स्वरूप’’, ‘‘शिक्षा ही नहीं दीक्षा भी आवश्यक’’, ‘‘संतान के प्रति कर्तव्य’’, ‘‘एक समानान्तर शिक्षा तंत्र’’, ‘‘बाल संस्कार शालाएँ इस तरह चलायें’’, ‘‘बाल संस्कार शाला (मार्गदर्शिका)’’ विशेष महत्त्व की हैं। 

हर इंसान सुखों की तलाश में निरन्तर लगा हुआ है। ये सुख अपनी मनःस्थिति में ही टिका हुआ है, क्योंकि एक ही परिस्थिति में रहने वाले दो व्यक्ति अपनी मनःस्थिति के अनुरूप अपने को सुखी या दुःखी अनुभव करते देखे गये हैं। उनकी इस विषय पर बड़ी सारगर्भित पुस्तक है-‘‘सुख चाहें तो यों पायें’’ एवं ‘‘संजीवनी विद्या’’। संजीवनी विद्या पुस्तक में वे लिखते हैं, ‘‘संजीवनी विद्या का उद्देश्य मनुष्य के दुःखों का अंत करना और सुखों को बढ़ाना है। इस दिशा में उसका आरम्भिक आदेश यह है कि आत्म-ज्ञान प्राप्त करें। अपने  को शरीर नहीं, आत्मा समझें। आत्मा के लाभ, हित, सुख को अधिक महत्त्व दें।’’ हर व्यक्ति अपने को स्वस्थ एवं सुन्दर बनाना चाहता है तो इस विषय पर बड़ी ही गहरी मनोविज्ञान से भरी उनकी एक पुस्तक है-‘‘स्वस्थ एवं सुन्दर बनने की विद्या’’। इस पुस्तक में लेखक ने अपने गहरे मनोविज्ञान को प्रकट कर यह समझाया है कि मनोविकार ही मनुष्य को अंततः रोगी एवं दुर्बल या निस्तेज बनाते हैं। इसमें काम, क्रोध, लोभ एवं मोह विषयों पर एक-एक लेख उन्होंने लिखा है। इन विकारों को योगियों ने कैसे जीता, उसके उपाय भी निर्देशित किये हैं। 

अपने जीवन में व्यवस्था बुद्धि को बढ़ाने के कुछ सरल उपाय उन्होंने अपनी कुछ पुस्तकों में लिखा है। जिनमें ‘‘व्यवस्था बुद्धि की गरिमा’’, ‘‘प्रबंध व्यवस्था एक कौशल’’ एवं ‘‘शक्ति संचय के पथ पर’’ उनकी अच्छी पुस्तकें हैं। 

समय को ही उन्होंने जीवन की बहुमूल्य निधि बताई। वे कहते हैं—‘‘अपनी संकल्प शक्ति से बार-बार भगवान् को प्राप्त किया जा सकता है, परन्तु खोया हुआ समय फिर कभी नहीं लौटाया जा सकता।’’ इस विषय पर उनकी पुस्तक है ‘‘समय का सदुपयोग’’। जीवन में सफलता के लिए वे लिखते हैं, कि मनुष्य अपने आत्म विश्वास, दृढ़ संकल्प, भरपूर पुरुषार्थ एवं परिपूर्ण तन्मयता से हर जगह सफलता पा सकता है। इस विषय पर उनकी दो पुस्तकें ‘‘सफलता के तीन साधन’’, ‘‘सफलता के सात सूत्र-साधन’’ बड़ी सारगर्भित हैं। उनकी एक पुस्तक ‘‘सरस, सफल एवं स्निग्ध जीवन’’  बहुत ही सार सूत्रों से भरपूर है। 

पतंजलि ऋषि के तत्त्वदर्शन को उन्होंने गहराई से अपने जीवन में आत्मसात् कर आज के युग के अनुरूप बहुत व्यावहारिक योग दर्शन के सूत्र लोगों में भी आत्मसात् कराये। पतंजलि ऋषि के यम, नियम के व्यावहारिक स्वरूप को उन्होंने ‘‘जीवन साधना के स्वर्णिम सूत्र’’ नाम पुस्तक में नौ सूत्रों के रूप में प्रतिपादित किया। 

उनकी पुस्तकों में ‘‘पातंजलि योग का तत्त्वदर्शन’’, ‘‘यम नियम’’, ‘‘आसन और प्राणायाम’’ ‘‘प्राणायाम से आधि-व्याधि निवारण’’, ‘‘प्रत्याहार, धारणा, ध्यान और समाधि’’ आदि में योग दर्शन अत्यंत व्यावहारिक स्वरूप में प्रतिपादित है। ध्यान का व्यावहारिक स्वरूप वे बताते हैं कि ‘‘नियत विषय में अधिकाधिक मनोयोग के साथ जुट जाना, तन्मय हो जाना, सारी सुधि-बुधि भूलकर उसी में निमग्न हो जाना ध्यान है।’’ (प्रत्याहार, धारणा, ध्यान और समाधि, पृष्ठ-30) ‘‘संसार के जिन महापुरुषों ने जो महान् कार्य किये हैं, वे एकाग्रता द्वारा ही हो सके  हैं। उन्होंने सदा अपने लक्ष्य का ध्यान रखा और केवल लक्ष्य का ध्यान रखा, तभी वे विघ्न बाधाओं से टकराते हुए अपने मंजिले मकसूद तक बढ़ते चले गये।’’ (प्रत्याहार, धारणा, ध्यान और समाधि, पृष्ठ-30)। 

‘‘आप यदि तुरीय अवस्था का, ध्यान, समाधि का रसास्वादन करना चाहते हैं तो विकारी मन को सो जाने दीजिए, उसको उपेक्षित और अपमानित करके दूर हटा दीजिए। उच्च सात्विक एवं पवित्र अंतःकरण को जगाइये और उसी के आज्ञानुसार अपने विचार एवं कार्यों का निर्माण  होने दीजिए। नीच वृत्तियों का प्रवेश आपके अंदर किसी भी द्वार से न होना चाहिए। विकारी मन की कोई भी हलचल आपके निकट दृष्टिगोचर न हो।’’  
 
‘‘हर कार्य में पवित्रता, ईमानदारी, मुहब्बत, नेक नीयति, उदारता, भलमनसाहत, सेवा का पुट होना चाहिए। जो भी सोचें, जो करें, इसी दृष्टिकोण से करें, यही अपनी मर्यादा रहे, इस क्षेत्र से आगे कदम न बढ़ने पाये।’’ (प्रत्याहार, धारणा, ध्यान और समाधि, पृष्ठ-41)।

उन्होंने विश्वभर में व्याप्त सम्पूर्ण समस्याओं की जड़ों को खोजा एवं समाधान जड़ों से निकालने हेतु निर्देश दिया। ‘‘समस्याएँ आज की, समाधान कल के’’, ‘‘समस्त समस्याओं का समाधान-अध्यात्म’’, ‘‘अध्यात्मवाद ही क्यों?’’, ‘‘गरीबी भगाएँ - गरिमा बढ़ाएँ’’, ‘‘अनाचार से कैसे निपटें?’’, ‘‘अध्यात्म धर्म का अवलम्बन’’, ‘‘आगे बढ़ने की तैयारी’’, आदि उनकी बड़ी समीचीन पुस्तकें हैं। ‘‘गरीबी हटाने के लिए हमें श्रम को सम्मान देना चाहिए, धनिकों की तुलना में कर्मनिष्ठों को हर क्षेत्र में हर स्तर पर सम्मान देना चाहिए। यह प्रचलन चल पड़े तो हरामखोरी की अपराधों में गणना होने लगेगी और श्रमजीवी गौरवान्वित हुआ अनुभव करेगा।’’ (गरीबी भगाएँ - गरिमा बढ़ाएँ, पृष्ठ-12) प्रारंभ से उन्होंने युग निर्माण का, नव निर्माण का अतिशय विराट् लक्ष्य  ही अपनी दृष्टि के सम्मुख रखा। प्रस्तुुत समय को फिर कभी न मिल सकने वाला अतिशय महत्त्वपूर्ण सुयोग बताया। इन्हीं विषयों पर उनकी लेखनी एवं वाणी निर्बाध चलती रही। ‘‘नव निर्माण की पृष्ठ भूमि’’, ‘‘प्रज्ञा अभियान का स्वरूप, दर्शन एवं कार्यक्रम’’, ‘‘प्रज्ञावतार की विस्तार प्रक्रिया’’, ‘‘महाकाल का प्रतिभाओं को आमंत्रण’’, ‘‘इक्कीसवीं सदी के लिए हमें क्या करना होगा?’’ ‘‘समयदान ही युगधर्म’’, ‘‘प्रबुद्ध वर्ग धर्मतंत्र को सँम्भालें’’, ‘‘युग की माँग- प्रतिभा परिष्कार’’, ‘‘ईश्वर के साथ साझेदारी’’ आदि पुस्तकों में पूज्यवर का गहरा दर्द, उनकी अपेक्षाएँ एवं प्रस्तुत समय की महत्ता प्रतिपादित की गई है।

वे लिखते हैं, ‘‘इससे कौन रोक सकता है कि हम दूसरों को समझें, उन्हें प्यार करें और उस प्यार एवं अपनेपन के कारण जो आनन्द उपजे, उसका उपयोग करें। स्वर्ग निर्माण की यही कुंजी है।’’ (आंतरिक उल्लास का विकास, पृष्ठ 9)

‘‘आत्मोन्नति यही तो है कि अपनेपन के दायरे को छोटे से बड़ा बनाया जाये। जिनका अपनापन केवल अपने शरीर तक ही है, वे कीट-पतंग नीची श्रेणी के हैं, जो अपनी संतान तक आत्मभाव को बढ़ाते हैं, वे पशु-पक्षी उनसे कुछ ऊँचे हैं, जिनका अहंकार अपनी संस्था-राष्ट्र तक है, वे मनुष्य हैं; जो समस्त मानव जाति को अपनेपन से ओत-प्रोत देखते हैं, वे देवता हैं; जिनकी आत्मीयता चर-अचर तक विस्तृत हैं, वे जीवन मुक्त, परम सिद्ध हैं।’’ (आंतरिक उल्लास का विकास, पृष्ठ-9)। 

अपनेपन के विस्तार को ही उन्होंने आत्मा का विकास एवं जीवन लक्ष्य बताया। आत्मज्ञान के ऊपर उन्होंने पहली पुस्तक लिखी, ‘‘मैं क्या हूँ?’’। फिर निम्रांक्ति पुस्तकें इसी विषय पर लिखी हैं-‘‘आत्मा वाऽरे ज्ञातव्यः’’, ‘‘आत्मज्ञान और आत्म कल्याण’’, ‘‘आत्मा न नर है न नारी’’, ‘‘अपूर्णता से पूर्णता की ओर’’, ‘‘आत्मिक प्रगति के मूलभूत आधार’’। 

मनुष्य अपने जीवन में पूज्यवर के सत्साहित्य का अवलम्बन लेकर नया उत्थान, आनन्द, उल्लास, उत्कर्ष, शान्ति, प्रगति एवं आत्म-विकास के नये चरम सोपान पा सकता है। यहाँ तक कि ईश्वर, स्वर्ग, सिद्धि-मुक्ति आदि चरम विषयों की प्राप्ति भी सहज ही कर सकता है, यह सुनिश्चित है।     ए
विचार ही उनके अस्त्र-शस्त्र हैं। ‘‘देखन में छोटे लगें, पर घाव करें गंभीर’’ की तर्ज पर उन्होंने वे विचार अपनी पुस्तकों द्वारा दिए, जिनने जनमानस को कुछ सोचने, कर गुजरने पर विवश कर दिया। जीवन की कोई विधा ऐसी नहीं, जिस पर उन्होंने लेखनी नहीं चलाई हो। एक भी शब्द ऐसा नहीं, जिसे हटाया या स्थानापन्न कर उसके बदले वहाँ रखा जा सके...

‘‘बात सन् 60 के दशक की है, तब पूज्य गुरुदेव मथुरा में ही थे। सस्ता समय था। मैं  गुरुदेव से मिलने मथुरा गया तो श्री अस्थाना जी ने पूज्य गुरुदेव के लिए दो आने की एक अच्छी-सी फूल माला खरीदी। प्रणाम करके वह उन्हें पहना दी। फिर बातें होने लगीं। पूज्य गुरुदेव ने अचानक पूछा- ‘‘बेटा, यह माला तू कितने में लाया?’’  ‘‘दो आने में गुरुजी।’’ इसपर गुरुजी बोले, ‘‘बेटा, तेरे दो आने खर्च हो गए और यह माला मेरे किसी काम नहीं आई। यदि तू दो आने की मेरी एक छोटी-सी किताब ले जाता तो दसियों लोगों तक मेरे विचार पहुँचते। तेरे पैसे भी सार्थक होते, लोगों का भी भला होता और मुझे भी संतोष मिलता।’’ अस्थाना जी कहते हैं कि पू. गुरुदेव द्वारा सहजता से व्यक्त किए गए यह उद्गार मेरे हृदय में गहराई से बैठ गए। मेरी समझ में आ गया कि अपने धन की सार्थकता, जन कल्याण और गुरु की प्रसन्नता, तीनों अर्जित करने के लिए युग साहित्य का प्रसार सबसे सुगम और उपयोगी माध्यम है। इसलिये मैंने ज्ञान-यज्ञ को गति देने के लिये साहित्य-विस्तार का ही लक्ष्य सामने रखा और गुरुकृपा से सफलता भी मिली।’’
युगऋषि की दिव्यदृष्टि- 
इक्कीसवींं सदी, उज्ज्वल भविष्य

तृतीय विश्व युद्ध निरस्त होगा। आज का आक्रोश ठंडा होगा। गरम युद्ध, शीत युद्ध में बदलेंगे और शीत युद्ध अन्ततः उस स्थिति में जा पहुँचेंगे जिसे लम्बे समय के लिए सदा के लिए युद्ध विराम के रूप में देखा जा सके। ए

 अणु युद्ध ही नहीं रुकेगा, देशों की वह विभाजन रेखा भी हटेगी, जो वर्गों ने, गुटों ने अपनी-अपनी सामर्थ्य के अनुसार कब्जा जमा कर बना ली है। वर्तमान नक्शे में जो देश जहाँ दिखाई देता है, वहाँ उनमें से एक भी न रहेगा। एक ‘‘विश्व राष्ट्र’’ का निर्धारण होगा। बिना पार्टी देश में एक ही प्रजा पार्टी रहेगी। उसके द्वारा चुने संभ्रान्त लोग शासन तन्त्र चलायेंगें। ए

जन मानस को प्रभावित करने वाले गंदे साहित्य, चित्र, फिल्म आदि अगले दिनों बंद होंगे। जन जीवन की आवश्यकताएँ पूरी करने वाली प्रमुख वस्तुएँ कुटीर उद्योग में चली जायेंगी और उन्हें सहकारी तन्त्र के अन्तर्गत रखते हुए ऐसी स्थिति उत्पन्न की जायेगी कि बड़े उद्योग उनसे प्रतिद्वन्दिता न करने पाएँ।ए

वस्त्र उद्योग, जन जीवन से सम्बन्धित शिल्प, छोटे कस्बों में बनने लगेंगे तो बेकारी की समस्या न रहेगी। बड़े कारखाने मात्र उन्हीं वस्तुओं को बनाएँगें जो कुटीर उद्योग के अन्तर्गत नहीं बन सकतीं। दैनन्दिन जीवन की समस्याओं का समाधान युग मनीषा के हाथों ही होगा। दार्शनिक और वैज्ञानिक दोनों ही मुड़ेंगे। लेखकों, दार्शनिकों का अब एक नया वर्ग उठेगा। वह अपनी प्रतिभा के बलबूते एकाकी सोचने और एकाकी लिखने का प्रयत्न करेगा। ए

उच्च स्तरीय वैज्ञानिकों का मस्तिष्क ऐसे छोटे उपकरण बनाने की ओर लौटेगा जिससे कुटीर उद्योगों को सहायता देने वाला नया माहौल उफन पड़े। नर और नारी का भेद-भाव मिटाना है। शृंगार सज्जा ने कामुकता बढ़ाई है और नारी का अवमूल्यन हुआ है। अगले दिनों नर-नारी, भाई-भाई की तरह बहन-बहन की तरह रहना सीखेंगे। अगले दिनों यह मापदण्ड सर्वथा बदल जायेगा और यह जाना जायेगा कि किसने मानवी गौरव-गरिमा को किस प्रकार और कितना बढ़ाया?

‘‘लार्जर फैमिली’’ एक सहकारी संस्था के रूप में विकसित हो सकेगी। मोहल्ले के सभी काम मिल-जुल कर एक स्थान पर सम्पन्न होंगें। ए

व्यक्ति, परिवार और समाज की ऐसी आदर्श संरचना को मात्र कल्पना या यूटोपिया न माना जाय। एक द्रष्टा की ऐसी भविष्यवाणी मानी जाए जो आगामी कुछ दशकों में ही साकार होकर रहेगी।   ए
जीवन के अंतिम वर्षों में रचित ‘क्रांतिधर्मी साहित्य’ को पूज्यवर ने जीवन भर के विचारों का निचोड़ बताया है और महाकाल द्वारा उनके माध्यम से लिखवाया गया विशिष्ट साहित्य कहा है। प्रस्तुत है उनका ‘इक्कीसवीं सदी-उज्ज्वल भविष्य’ को लेकर उद्धृत सारांश... 
जीवन की सभी समस्याओं का समाधान  युगऋषि के साहित्य में
क्या आप बुद्धि बढ़ाना चाहते हैं? पढ़ें-
1.
बुद्धि बढ़ाने की वैज्ञानिक विधि
2.
मस्तिष्क प्रत्यक्ष कल्पवृक्ष
3.
मानवीय मस्तिष्क विलक्षण 


कम्प्यूटर
क्या आपका वैवाहिक जीवन लड़ाई-झगड़ों से ग्रसित है? पढ़ें-
1.
गृहस्थ एक तपोवन 
2.
विवाहित जीवन का अलौकिक 


आनंद
3.
गृहस्थ एक योग साधना
परिवार के सदस्यों की एक-दूसरे से नहीं बनती, घर में नर्क जैसा वातावरण  है? पढ़ें-
1.
घर के वातावरण में स्वर्ग का 


अवतरण
2.
नररत्नों की खान सुसंस्कृत परिवार
3.
समाज का मेरुदंड-सशक्त परिवार
क्या आप सत्य की खोज में हैं? आप जानना चाहते हैं कि जीवन लक्ष्य क्या है? पढ़ें-
1.
मैं क्या हूँ?
2.
जीवन लक्ष्य और उसकी प्राप्ति
3.
आत्मा वाऽरे ज्ञातव्यः
4. 
गहना कर्मणोऽगति
गायत्री मंत्र से दैनिक जीवन में क्या-क्या लाभ उठाये जा सकते हैं? पढ़ें-
1.
गायत्री के प्रत्यक्ष चमत्कार
2.
गायत्री की प्रचण्ड प्राण ऊर्जा
3.
गायत्री की दैनिक साधना
आपमें संकल्प शक्ति (दृढ़ इच्छा शक्ति) का अभाव है? आपको असफलता का मुँह देखना पड़ता है? पढ़ें-
1.
संकल्प शक्ति की प्रचण्ड प्रतिक्रिया
2.
मन के हारे हार है, मन के जीते जीत
3.
प्रखर प्रतिभा की जननी-इच्छा शक्ति
4.
मन की प्रचण्ड शक्ति
बच्चों को संस्कारवान् बनाने हेतु व उनका मानसिक, शारीरिक व भावनात्मक विकास करने के लिए पढ़ें-
1.
हमारी भावी पीढ़ी व उसका 


नवनिर्माण
2.
शिक्षा एवं विद्या
3.
बाल संस्कार शाला मार्गदर्शिका
4.
बालकों का भावनात्मक विकास 
5.
शिक्षा ही नहीं विद्या भी
अक्सर आपका स्वास्थ्य ठीक नहीं रहता?  पढ़ें-
1.
स्वस्थ रहने के सरल उपाय
2.
नीरोगी जीवन का राजमार्ग 
3.
पंचतत्त्वों से संपूर्ण रोग निवारण
4.
बिना औषधियों के कायाकल्प
बच्चे का जन्मदिन मना रहे हैं और उसे कोई पुस्तक देना चाहते हैं?  भेंट करें-
1.
बाल निर्माण की कहानियाँ 

(1 से  16 भाग तक)
2.
अनीति से जूझने वाले राष्ट्र को 


समर्पित शूरवीर (1 से  6 भाग)
3.
प्रेरणाप्रद कथा-गाथाएँ
4.
महापुरुषों के अविस्मरणीय 

जीवन प्रसंग
5.
मरकर भी अमर हो गए जो
6.
महापुरुषों की जीवनियाँ 

(अनेक महापुरुषों पर पुस्तकें हैं, 

रुचि अनुसार चुनें)
आप सच्चे लोकसेवी बनकर समाज सेवा में उतरना चाहते हैं, तो  पढ़ें-
1.
रुग्ण समाज और उसका कायाकल्प
2.
लोक सेवियों के लिए दिशाबोध
3.
नया संसार बसायेंगे-नया 

इंसान बनायेंगे
4.
महाकाल की चेतावनी
5.
समाज निर्माण के कुछ 

शाश्वत सिद्धांत
6.
सेवा धर्म और उसका स्वरूप
मादक पदार्थों का सेवन करते हैं और इन्हें छोड़ना चाहते हैं? पढ़ें-
1.
तम्बाकू एक भयानक दुर्व्यसन
2.
व्यसन विनाश का सोपान
3.
छात्र वर्ग में नशे की दुष्प्रवृत्ति
4.
नशेबाजी से हानि ही हानि
5.
विपत्तियाँ दुष्प्रवृत्तियों की सहेलियाँ
बच्चा अक्सर बीमार रहता है?  घर में उपलब्ध औषधियों द्वारा सामान्य रोगों की चिकित्सा के लिए पढ़ें-
1.
बाल रोगों की चिकित्सा
2.
सूर्य चिकित्सा विज्ञान
3.
घरेलू चिकत्सा
रसोई में उपलब्ध मसालों से रोगों का इलाज करने के लिए पढ़ें-
1.
मसाला वाटिका द्वारा घरेलू उपचार 
2.
तुलसी के चमत्कारी गुण
3.
गमले में स्वास्थ्य
उपासना और साधना का लाभ पाने के लिए पढ़ें-
1.
साधना में प्राण आ जाये तो कमाल 

हो जाए
2.
आद्य शक्ति गायत्री की समर्थ 


साधना
3.
ईश्वर और उसकी अनुभूति
4.
ईश्वर से साझेदारी हर दृष्टि से नफे 

का सौदा
आपकी आर्थिक स्थिति ठीक नहीं है? आप परेशान रहते हैं?  पढ़ें-
1.
धनवान बनने के गुप्त रहस्य
2.
संकल्प शक्ति की प्रचण्ड प्रतिक्रिया
3.
बचत ही आपकी असली आय
4.
धन का सदुपयोग
5.
आर्थिक स्वावलम्बन
6.
गरीबी भगायें, गरिमा बढ़ायें
7.
उपभोग नहीं उपयोग
शादी या विवाह दिवस पर उपहार में देने योग्य पुस्तकें-
1.
गृहस्थ एक तपोवन
2.
गृहस्थ में प्रवेश के पूर्व उसकी 


जिम्मेदारी समझें
3.
सफल दाम्पत्य जीवन के मौलिक 

सिद्धान्त
4.
गृहस्थ एक योग साधना
5.
विवाहित जीवन का अलौकिक 


आनंद
6.
परिवार निर्माण

अपने कार्यों में कुशलता एवं सफलता पाना चाहते हैं? पढ़ें-
1.
हारिये न हिम्मत
2.
जीवन जीने की कला
3.
आगे बढ़ने की तैयारी
4.
अपने दीपक आप बनो तुम
5.
विचारों की सृजनात्मक शक्ति निराश, हताश, दुःखी और परेशान रहते हैं, मनोबल बढ़ाने के लिए पढ़ें-
1.
निराशा को पास न फटकनें दें
2.
हँसी-खुशी का जीवन
3.
प्रगति की, प्रसन्नता की जड़ें 

अपने  ही भीतर
4.
मनःस्थिति बदले तो परिस्थिति बदले
5.
विकृत चिन्तन रोग शोक का मूल कारण
क्या निर्णय करने में असमंजस होता है?  मानसिक संतुलन के लिए पढ़ें-
1.
अंतरंग का देवासुर संग्राम
2.
काम-तत्त्व का ज्ञान-विज्ञान
3.
मनोविकार सर्वनाशी महाशत्रु
4.
आध्यात्मिक काम विज्ञान
5.
मानसिक संतुलन
6.
चेतन, अचेतन, सुपरचेतन मन
अक्सर धोखेबाजी का शिकार होते हैं, यह पुस्तक आपकी सहायता करेगी-
1.
आकृति देखकर मनुष्य की पहचान
जीवन में प्रसिद्धि और समृद्धि पाना चाहते हैं? पढ़ें-
1.
प्रसिद्धि और समृद्धि
2.
मित्र भाव बढ़ाने की कला
आप जानते हैं?  कौन सी अदृश्य शक्तियाँ इस सृष्टि को चला रही हैं?  जानने के लिए पढ़ें-
1.
दृश्य जगत् के अदृश्य संचालन सूत्र
2.
ईश्वर कौन है? कहाँ है? कैसा है?
3.
ईश्वर का विराट् रूप
गलत सोच के कारण परेशानी और दुखों से घिरे रहते हैं, सोचने व देखने का नजरिया बदलने के लिए पढ़ें-
1.
जिंदगी हँसते-खेलते जिएँ
2.
विकृत चिन्तन रोग-शोक का मूल 


कारण
3.
स्वस्थ एवं सुंदर बनने की विद्या
4.
विपत्तियाँ दुष्प्रवृत्तियों की सहेलियाँ
लोगों को अपना बनाने के लिए पढ़ें-
1.
मित्र भाव बढ़ाने की कला
2.
आत्मीयता का माधुर्य और सौन्दर्य
3.
आंतरिक उल्लास का विकास
आपके अंदर उठती क्रांति की आग आपको सोने नहीं देती? सामाजिक परिस्थितियों में बदलाव लाना चाहते हैं? पढ़ें-
1.
अनाचार से कैसे निपटें
2.
सतयुग की वापसी
3.
मनुष्य की दुर्बुद्धि और भावी विनाश
4.
समग्र क्रांति हेतु युवाओं की तैयारी
5.
महाकाल का प्रतिभाओं को आमंत्रण
6. 
क्रांतिधर्मी साहित्य सेट (20 पुस्तके)
मानवीय मस्तिष्क का रहस्य जानने के लिए पढ़ें-
1.
मानवीय मस्तिष्क विलक्षण कम्प्यूटर
2.
मस्तिष्क प्रत्यक्ष कल्पवृक्ष
3.
अतीन्द्रिय क्षमताओं की पृष्टभूमि
4.
अणु में विभु, गागर में सागर
आत्मविश्वास बढ़ाने के लिए पढ़ें-
1.
निराशा को पास न फटकने दें
2.
हँसी-खुशी का जीवन
3.
प्रगति की प्रसन्नता की जड़ें 

अपने ही भीतर
4.
आपत्तियों में धैर्य
5.
अनाचार से कैसे निपटें?

6.
विकृत चिन्तन रोग-शोक का मूल 

कारण
7.
विचारों की सृजनात्मक शक्ति
महिलाओं को प्रगतिशील बनाने के लिए पढ़ें-
1.
महिला जागृति अभियान
2.
नारी अभ्युदय का नवयुग
3.
आधी जनशक्ति अपंग न रहे
4.
शिक्षित नारी आगे आए, अपने 


वर्ग को ऊँचा उठाए
5.
नारी जागरण सेट
6.
महिला जागरण का उद्देश्य    ए 

हमारे  विचार क्रान्ति के बीज हैं, जो अगले दिनों धमाका करेंगे। तुम हमारा काम करो, हम तुम्हारा काम करेंगे। क्रान्ति के बीज किसी महान् विचारक के दिमाग में जन्मते हैं। वहाँ से फल-फूल कर क्रान्तिधर्मी-साहित्य के रूप में बाहर आते हैं और संक्रामक रोग की तरह अन्य दिमागों में उपजकर बढ़ते हैं। सिलसिला जारी रहता है। क्रान्ति की उमंगों की बाढ़ आती है। सब ओर क्रान्ति का पर्व मनने लगता है। चिनगारी से आग और आग से दावानल बन जाता है। बुरे-भले सब तरह के लोग उसके प्रभाव में आते हैं। कीचड़ और दलदली क्षेत्र में भी आग लग जाती है।


ऐसे में नियति का नियंत्रण करने वाली अदृश्य सत्ता परिवर्तन के क्रान्तिकारी आवेग से भरी प्रतीत होती है। तोपों की गरज, फौजों के कदमों के धमाके, बड़े-बड़े सत्ताधीशों के अधःपतन और समूचे विश्व में व्यापक उथल-पुथल के शोरगुल से भरे ये क्रान्ति के समारोह हर ओर तीव्र विनाश और सशक्त सृजन की बाढ़ ला देते हैं। क्रान्ति के इस पर्व में दुनिया को गलाने वाली कढ़ाई में डाल दिया जाता है और वह नया रूप, नया आकार लेकर निकल आती है। महाक्रान्ति के इस पर्व में ऐसा बहुत कुछ घटित होता है, जिसे देखकर बुद्धिमानों की बुद्धिमत्ता चकरा जाती है और प्राज्ञों की प्रज्ञा हास्यास्पद बन जाती है। वर्तमान युग में विचार-क्रान्ति के बीजों के चमत्कारी प्रभावों से क्रान्ति की केसरिया फसल लहलहा उठी है।  परिवर्तन की ज्वालाएँ धधकने लगी हैं। क्रान्ति के महापर्व की उमंगों की थिरकन चहुँ ओर फैल रही है। ये वही महान् क्षण हैं, जब विश्वमाता अपनी ही संतानों के असंख्य आघातों को सहते हुए असह्य वेदना और आँखों में आँसू लिए अपना नवल सृजन करने को कटिबद्ध है।
कैसा होगा नवयुग?

पूज्यवर लिखते हैं- हमने भविष्य की झाँकी देखी है एवं बड़े शानदार युग के रूप में देखी है। हमारी कल्पना है कि आने वाला युग प्रज्ञायुग होगा। ‘‘प्रज्ञा’’ अर्थात् दूरदर्शी विवेकशीलता के पक्षधर व्यक्ति या समुदाय। हर व्यक्ति स्वयं में एक आदर्श इकाई होगा एवं हर परिवार उससे मिल कर बना समाज का एक अवयव, सभी का चिन्तन उच्चस्तरीय होगा। 
संकीर्ण स्वार्थपरता मिटेगी- प्रज्ञायुग में हर व्यक्ति अपने आपको समाज का एक छोटा घटक किन्तु अविच्छिन्न अंग मानकर चलेगा। निजी लाभ-हानि का विचार न करके विश्व-हित में अपना हित जुड़ा रहने की बात सोचेगा। किसी को अपनी चिन्ता में डूबे रहने की-अपनी ही इच्छा पूर्ति की-अपने परिवारजनों की प्रगति की न तो आवश्यकता अनुभव होगी, न चेष्टा चलेगी। एक कुटुम्ब के सब लोग जिस प्रकार मिल-बाँटकर खाते और एक स्तर का जीवन जीते हैं, वही मान्यता व दिशाधारा अपनाये जाने का औचित्य समझा जाएगा। 
प्रज्ञा युग के नागरिक- बड़े आदमी बनने की नहीं-महामानव बनने की महत्त्वाकांक्षा रखेगें। कोई किसी के विलास-वैभव की प्रतिस्पर्धा नहीं करेगा; वरन् होड़ इस बात की रहेगी कि किसने अपने आपको कितना श्रेष्ठ, सज्जन एवं श्रद्धास्पद बनाया। वैभव इस बात में गिना जायेगा कि दूसरे के अनुकरण करने के लिए कितनी कृतियाँ और परम्पराएँ विनिर्मित कीं। आज के प्रचलन में सम्पदा को सफलता का चिह्न माना जाता है। अगले दिनों यह मापदण्ड सर्वथा बदल जायेगा और यह जाना जायेगा कि किसने मानवीय गौरव-गरिमा को किस प्रकार और कितना बढ़ाया? 
मानसिक व्याधियों से छुटकारा- प्रज्ञा युग में शारीरिक और मानसिक व्याधियों से सहज ही छुटकारा मिल जाएगा; क्योंकि लोग प्रकृति के अनुशासन में रहकर आहार-विहार का संयम बरतेंगे और अन्य प्राणियों की तरह अन्तः प्रेरणा का अनुशासन मानेंगे, फलतः न दुर्बलता सतायेगी, न रुग्णता। 
परिवार का गठन- व्यक्तित्व और परिवार को एक-दूसरे का पूरक माना जायेगा और संयुक्त परिवार की वैज्ञानिक आचार संहिता विकसित होगी। हिल-मिलकर रहने, मिल-बाँटकर खाने से हँसती-हँसाती जिन्दगी जीना ही पारिवारिकता है। प्रज्ञा युग का हर मनुष्य शरीर निर्वाह की तरह पारिवारिकता में भी पूरा रस लेगा और प्रयत्नरत रहेगा। प्रज्ञायुग में हर गृहस्थ को स्नेह, सद्भाव एवं उत्साह से भरा-पूरा पाया जायेगा। क्योंकि उसके सभी सदस्य श्रमशीलता, सुव्यवस्था, मितव्ययिता, उदार-सहकारिता और सुसंस्कारिता- सज्जनता के पंचशीलों को सुख-शान्ति का आधार मानेंगे। साथी एवं बालकों को सुसंस्कारी, सम्भ्रान्त एवं स्वावलम्बी नागरिक बना सकने की योग्यता एवं घर का उपयुक्त वातावरण है या नहीं, इन सभी बातों का गम्भीरतापूर्वक पर्यवेक्षण के उपरान्त ही विवाह एवं संतानोत्पादन का साहस किया जाया करेगा। 
संतान-अभिभावक न तो सन्तान से वंश चलने, पिण्डदान मिलने, सेवा-सहायता पाने की अपेक्षा रखेंगे और न सन्तान अपने अभिभावकों की सम्पदा के सहारे गुलछर्रे उड़ाने की। दोनों के बीच विशुद्ध स्नेह-सद्भाव का रिश्ता होगा और श्रद्धा-शालीनता बढ़ाने का अभ्यास करेंगे। कन्या और पुत्र के बीच कहीं कोई भेदभाव नहीं किया जायेगा। दोनों को समान स्नेह एवं महत्त्व मिलेगा। प्रज्ञा युग का हर विचारशील सन्तानोत्पादन से बचेगा और यदि वात्सल्य-आनन्द लेने का मन होगा तो किसी को गोद लेने की अपेक्षा अनेकों असहाय बालकों को पालने और सुयोग्य बनाने का भार ग्रहण करेगा। 
सबसे बड़ा परिवर्तन-आगामी युग प्रज्ञायुग में जो सबसे बड़ा परिवर्तन होगा, वह मनुष्य-मनुष्य के बीच में आत्मभाव की स्थापना होगी। अध्यात्म-भावना के प्रसार का परिणाम यह होगा कि मनुष्यों का दृष्टिकोण विशाल बनेगा और वे विश्व-मानव की भावना को ग्रहण करने लगेंगे। तब एक ऐसा समय आ जाएगा, जब एक परम पिता के पुत्र होने के नाते समस्त मनुष्य अपने को एक ही मानव जाति का सदस्य समझने लगेंगे। ए
गायत्री के चौबीस अक्षर के वे पर्याय बन गए। प्रत्येक अक्षर प्रज्ञावतार का चौबीस कला का अवतार बन गया। इन कलाओं का परिचय जानकर आपको भी विश्वास हो जाएगा कि गायत्री को उनने किस गहराई से आत्मसात् किया था...
24 कला के अवतार के 24 चमत्कार
़1. स्वतंत्रता संग्राम के जुझारू योद्धा पं0 श्रीराम शर्मा आचार्य- देश-प्रेम में मस्त होने के कारण राजनीति क्षेत्र में मत्त के नाम से पुकारे जाते थे।

आचार्य जी के जीवन की यह शुरुआत उस समय हुई जब महात्मा गाँधी ने अंग्रेजों के खिलाफ देशव्यापी दौरा किया और सतत 1923-24 में श्री कृष्णदत्त जी पालीवाल ने दैनिक ‘‘सैनिक’’अखबार का प्रकाशन शुरू किया। 

गणेश शंकर विद्यार्थी द्वारा प्रकाशित विद्यार्थी पत्रिका से प्रेरित होकर आचार्य जी ने क्रान्तिकारी गीत लिखना शुरू कर दिया जो दैनिक ‘‘सैनिक’’ और कलकत्ता से छपने वाले दैनिक ‘‘विश्वामित्र’’, ‘‘किस्मत’’ और ‘‘मस्ताना’’ जैसी पत्रिकाओं से छपने लगे। इन गीतों ने आगरा व अवध से लेकर बंगाल तक क्रान्ति की आग भड़काने मेंं अपूर्व योगदान दिया। आज भी ‘‘चिंरजीव पुस्तकालय’’ ने पूज्य आचार्य जी के गीतों को सुरक्षित रखा है। 
2. भगीरथ तप- वर्तमान समय में दुर्बुद्धि से त्रस्त मानव जाति की व्यथा का निराकरण करने के लिए युग के भगीरथ पं0 श्रीराम शर्मा आचार्य जी ने कठोर तप किया और सद्बुद्धि प्रदायिनी महाप्रज्ञा को धरती पर अवतरित किया। महाप्रज्ञा माँ गायत्री की अनुकम्पा अन्तः धाराओं मेंं प्रवाहित हो उठी, दुर्बुद्धि रूपी दुर्भिक्ष का विनाश हुआ, सद्बुद्धि रूपी ज्ञान गंगा ने धरती वासियों को धन्य कर दिया।
3. विश्वामित्र एवं वशिष्ठ का पुरुषार्थ- महर्षि विश्वामि गायत्री महामन्त्र के दृष्टा थे। उन्हें नूतन सृष्टि का सृजेता भी कहा जाता है। उन्होंने हरिद्वार के सप्तऋषि क्षेत्र में तप करके आद्य शक्ति गायत्री का साक्षात्कार किया।

विश्वामित्र की परम्परा को पूज्य गुरुदेव ने शानदार ढंग से पूर्ण किया। गायत्री माता की 24 वर्षों की कठोर तपश्चर्या के फलस्वरूप गायत्री की सिद्धि प्राप्त करके गायत्री मन्त्र रूपी अमृत संजीवनी जन-जन को देकर नवीन समाज के निर्माण को चरितार्थ करते हुए इस युग के विश्वामित्र कहलाये।

ऋषि वशिष्ठ की परंपरा का पालन करते हुए पूज्य आचार्य जी ने तर्क, तथ्य प्रमाण के द्वारा समाज में व्याप्त कुरीति, आडम्बर एवं रूढ़ियों को समाप्त किया। वेद, पुराण एवं उपनिषदों के गूढ़ तथ्यों को सरल भाषा मेंं समझाते हुए धर्म के वास्तविक स्वरूप को उजागर किया। ‘‘धर्म एवं विज्ञान’’  तथा ‘‘धर्म और राजनीति’’ का अद्भुत समन्वय किया।
4. कबीर का पुरुषार्थ- 12 वीं-13 वीं शताब्दी मेंं देश में आस्था संकट, भ्रम, रुढ़ि, आडम्बर, प्रचलित विवेकहीन मान्यताएँ इस कदर व्याप्त थीं कि धर्म एक मखौल और हँसी का पात्र बन गया था तथा विभिन्न धर्म सम्प्रदायों समर्थकों में आपस मेंं मतभेद एवं विवाद था। संत कबीर दास जी ने धर्म के वास्तविक स्वरूप को समाज मेंं फैलाया तथा तर्क, तथ्य एवं विवेक के आधार पर सामाजिक एवं धार्मिक रूढ़िवादिता को समाप्त करने मेंं सफल रहे।

वेदमूर्ति तपोनिष्ठ पंडित श्रीराम शर्मा आचार्य ने भी इस युग में कबीर की तरह तर्क, तथ्य, प्रमाण के आधार पर धर्म की विकृतियों को दूर कर इसके वास्तविक स्वरूप को समाज मेंं प्रस्तुत किया। धर्म के नाम पर तथा देवी - देवताओं की मान्यताओं मेंं चल रहे विवाद को समाप्त कर सत्य सनातन आदि शक्ति गायत्री मन्त्र को जन-जन तक पहुँचाया । धर्म-तर्क, तथ्य, प्रमाण एवं विज्ञान की कसौटी पर खरा सिद्ध होने के कारण बुद्धिजीवियों के बीच पहुँचा।
5. व्यास की अद्वितीय साहित्य साधना -  सम्पूर्ण विश्व मेंं ज्ञान विज्ञान का प्रसारण महर्षि व्यास की देन थी । उन्होंने अट्ठारह पुराणों के साथ महाभारत की रचना की। 
 
पंडित श्रीराम शर्मा आचार्य जी ने व्यास परम्परा का निर्वाह किया। मानवता के लिए ज्ञान की संजीवनी के रूप मेंं 3200 पुस्तकों की रचना की। इन पुस्तकों मेंं मनुष्य जाति की प्रत्येक कष्ट कठिनाईयों का हल है । इन पुस्तकों के अध्ययन से जन मानस की चिंतन धारा मेंं परिवर्तन हुआ।

इसके अतिरिक्त चारों वेद, छः शास्त्र, अट्ठारह पुराण एवं उपनिषदों का भाष्य किया और प्रज्ञापुराण चार भागों मेंं उन्नीसवें पुराण के रूप मेंं समाज को दिया।

पूज्य गुरुदेव की विचार क्रांति अभियान की सफलता मेंं सर्वाधिक महत्त्वपूर्ण योगदान उनके साहित्य का रहा। पूज्यवर के विचारों ने बुद्धिजीवियों के विचारों को मथ दिया। पूज्य गुरुदेव के अनुसार उनका जीवन उनके साहित्य मेंं है। देव संस्कृति के दिग्विजय करने मेंं साहित्य का महत्त्वपूर्ण योगदान रहा।
6. याज्ञवल्क्य के यज्ञ विज्ञान का पुनरुद्धार- मनुष्य की बौद्धिक क्षमता को विकसित करने, उसके दोष दुर्गुणों का शमन करने, सत्कार्य करने की प्रेरणा देने एवं प्रकृति को संतुलित बनाये रखने के लिए महर्षि याज्ञवल्क्य द्वारा वेद मेंं वर्णित यज्ञ विज्ञान पर शोध किया गया था। कालान्तर मेंं यज्ञ विद्या का लोप होता गया और यज्ञ एक साधारण, अग्नि होत्र तक सीमित रह गया।
 

युगऋषि ने भी यज्ञ की शास्त्रीय विवेचना करते हुए यज्ञ का नया स्वरूप दीपयज्ञ तथा यज्ञ के महत्त्व को जनमानस को समझाकर यज्ञ के प्रति उनकी श्रद्धा पुनःस्थापित करने मेंं सफल रहे। यज्ञों मेंं घुसे आडम्बरों को समाप्त किया तथा नर-नारी सभी को यज्ञ करने का अधिकार प्रदान किया। परिव्राजकों को प्रशिक्षित कर देश एवं विदेशों मेंं यज्ञ का प्रचार प्रसार किया। इस तरह उन्होंने याज्ञवल्क्य की परम्परा का पुनरुद्धार किया।
7. महर्षि पतंजलि योग-प्राणायाम-  महर्षि पतंजलि योग-प्राणायाम के जनक रहे हैं। परम पूज्य गुरुदेव वेदमूर्ति तपोनिष्ठ पंडित श्रीराम शर्मा जी ने अध्यात्म का आधार योग-प्राणायाम की सुषुप्त हो चुकी विद्या को पुनः जागृत किया। शरीर, मन एवं आत्मा को स्वस्थ रखने के लिए योग-प्राणायाम एक अति महत्त्वपूर्ण उपाय है। वर्तमान युग की भागदौड़ आपाधापी एवं भावनात्मक प्रदूषण से मनुष्य हताश निराश एवं प्राण विहीन हो रहा था। पूज्य आचार्य जी ने योग प्राणायाम की महत्त्वपूर्ण विद्या को पुनः जागृत कर महत्त्वपूर्ण जीवन शक्ति का आधार प्रदान किया।
8.  महर्षि चरक प्रणीत  आयुर्वेद के उन्नायक- जड़ी-बूटियाँ, स्थूल, सूक्ष्म एवं कारण तीनों शरीरों को शान्त एवं स्वस्थ रखती हैं। भारतीय आयुर्वेदिक चिकित्सा पद्धति अति प्राचीन तथा सम्पूर्ण विश्व मेंं अपनायी जाने वाली पद्धति है। 

 पूज्य आचार्य जी ने आयुर्वेद चिकित्सा पद्धति को पुनः जागृत करके लुप्त हो रही जड़ी-बूटियों को संरक्षण प्रदान किया एवं उसके कारगर परिणाम से विश्व मानव को परिचित कराया। अगले दिनों आयुर्वेद चिकित्सा सम्पूर्ण विश्व की चिकित्सा पद्धति बनने जा रही है।
9. अध्यात्म और विज्ञान के समन्वित स्वरुप के प्रतिपादक-महर्षि कणाद- अध्यात्म और विज्ञान एक दूसरे के पूरक हैं। विज्ञान विहीन धर्म को बुद्धिजीवी वर्ग मेंं कभी मान्यता नहीं  मिल सकती। तर्क, तथ्य, प्रमाण की कसौटी पर खरा उतरने वाले धर्म को मान्यता मिलती है। वैसे भी इस समय विज्ञान का जो विकसित स्वरूप दिखाई पड़ता है, इसका श्रेय भारतीय ऋषियों को ही जाता है। संचार, परमाणु विद्युत, चिकित्सा आदि के जनक एवं शोध करने वाले भारतीय ऋषि ही थे। पूज्यवर ने धर्म और विज्ञान का अद्भुत समन्वय कर धर्म के वास्तविक स्वरूप से मानव जाति को परिचित एवं आत्मसात् कराकर महर्षि कणाद की परम्परा का पुनरुद्धार किया।
10. महर्षि त्रियुगी नारायण-अखण्ड अग्नि के शोधकर्ता- महर्षि त्रियुगी नारायण ने अखण्ड अग्नि एवं यज्ञों पर शोध कार्य किया था। परमपूज्य गुरुदेव ने सन् 1926 मेंं अखण्ड दीप प्रज्ज्वलित किया जो आज तक प्रज्ज्वलित है तथा अखिल विश्व गायत्री परिवार का प्रेरणा स्रोत है।
11. आदि शंकराचार्य की शक्तिपीठ स्थापना की परम्परा का निर्वाह- मानव जाति को जीवन सूत्र सिखाने तथा धार्मिकता का वातावरण विनिर्मित करने हेतु आदि गुरु शंकराचार्य जी ने देश के चारों कोनों में चार धामों की स्थापना की।
पूज्य गुरुदेव श्रीराम शर्मा जी ने भारत व विदेशों मेंं लगभग 4000 गायत्री शक्तिपीठों एवं प्रज्ञापीठों की स्थापना कर युगशक्ति गायत्री की सत्ता को जन-जन तक पहुँचाया।
12. देवर्षि नारद के रूप मेंं सच्चे जन सेवक- पूज्य गुरुदेव सच्चे जन सेवक थे। लोगों के दुःख दर्द देखकर उनका हृदय करुणा से भर जाता था। आगरा मेंं मेहतर जाति की एक बूढ़ी औरत छपको रहती थी। उसकी सेवा पूज्यवर ने सच्चे मन से की। पूरे देश की यात्रा करके उन्होंने लोगों के दर्द को दूर किया एवं आशीर्वाद देकर मालामाल कर दिया। उनके पास जाने वाला व्यक्ति कभी खाली हाथ नहीं लौटा ।
13. महात्मा गाँधी की सादगी एवं संवेदना- नदी मेंं नहाती हुई एक युवा नारी के फटे वस्त्रों को देखकर महात्मा गाँधी ने अपनी आधी धोती फाड़कर उसको दे दिया, तब से वे आधी धोती से अपना काम चलाते रहे। समाज के दर्द को देख पूज्य गुरुदेव का मन तड़प उठा। समाज का दर्द दूर करने का संकल्प लेकर उन्होंने सभी प्रकार के साधन सुविधा का त्याग कर दिया और आजीवन सादगी से रहे। उन्होने कहा है-‘‘लोग मुझे संत, गुरु सद्गृहस्थ, ऋषि पता नहीं क्या-क्या कहते हैं, परन्तु मेरी छाती को चीर कर कोई देखे तो उसमेंं समाज की पीड़ा और पतन की चोट से छटपटाता एक हृदय मिलेगा। मेरी कितनी रातें इसी पीड़ा हेतु जागते हुए समर्पित हो गयीं।’’
14. समर्थगुरु रामदास की भूमिका का निर्वाह- परमपूज्य गुरुदेव ने समर्थ गुरु रामदास की तरह भारतीय संस्कृति को ध्वस्त करने वाली पाश्चात्य सभ्यता के विरुद्ध जमकर लोहा लिया तथा शिवाजी की तरह नैष्ठिक शिष्यों को गढ़ कर सम्पूर्ण विश्व मेंं देव संस्कृति का विस्तार किया।
15. रामकृष्ण परमहंस के सर्वधर्म समभाव का निर्वहन- रामकृष्ण परमहंस की तरह आचार्य श्री भी सभी धर्मों के प्रति एक उदारभाव एवं विवेकपूर्ण दृष्टिकोण का प्रतिपादन करते हैं। सभी धर्मों के सार तत्व के रुप में एक सार्वभौम जीवन दृष्टि एवं जीवनशैली का प्रतिपादन करते हैं।
16. पिछड़ों एवं दलितों के मसीहा- पूज्य गुरुदेव पिछड़ों एवं दलितों के मसीहा थे। समाज के दलित, पतित एवं गरीब लोगों के प्रति उनके हृदय मेंं निरन्तर स्नेह, सहयोग एवं संवेदनशीलता की अविरल धारा प्रवाहित होती रहती थी। एक बार गुरुदेव ने पानी माँगा तो किसी शिष्य ने मौसम्मी का जूस दे दिया । गुरुदेव ने एक घूँट जूस पिया था कि उन्होंने तुरन्त मुँह मेंं उँगली डालकर उल्टी कर दिया और कहा इस देश मेंं ऐसे कितने बालक हैं जो दूध नहीं पाते, ऐसे कितने लोग हैं जिन्हें रोटी नहीं मिलती, मैं कैसे जूस पी सकता हूँ। मैं ऋषि हूँ, आत्मा हमेंं क्षमा नहीं करेंगी।
17. शिव की प्रवृत्ति- पूज्य गुरुजी ने आत्मबल को श्रेष्ठ बल माना। शिव की तरह उनमेंं सेवाभावी का गुण था। उन्होंने जीवन भर परमार्थ का बीज बोया और काटा तथा जो कुछ भी प्राप्त किया उसको समाज में बोते चले गए। अपने लिए कुछ भी नहीं  बनाया। उन्होंने प्रचोदयात् की शक्ति की साधना की, जिससे असंख्यों को जीवनदान मिला। शिवजी के दरबार मेंं अनगढ़ लोगों का मेला था, पर अनगढ़ता से सुघढ़ता किस प्रकार से लायी जाए, इस कला का ज्ञान गुरुजी ने पूरे विश्व को बताया। विकट परिस्थितियों मेंं भी चन्द्रमा की तरह शांत रहने की कला बताई। उन्हें हरदम केवल अपनी ही नहीं बल्कि दुनिया के करोड़ों लोगों के भविष्य की चिन्ता थी। युग निर्माण योजना उनकी शिव प्रवृत्ति की परिचायक थी । 
18. दयानन्द सरस्वती का संकल्प- पूज्य गुरुदेव ने वर्तमान समय मेंं सबसे बड़ा संकट आस्था संकट बताया, जिसके कारण मानव जाति संकट के चक्रव्यूह मेंं फँ सती गयी। इससे उबरने के लिए उन्होंने स्वामी दयानन्द की भाँति धर्म ध्वजा उठायी और सनातन ऋषियों, मुनियों और सन्तों के द्वारा प्रचलित मान्यताओं को युगकालीन परिस्थितियों के अनुकूल चलाया। वैदिक धर्म जो विखण्डित हो चुका था, उसको पुनःस्थापित किया। यही कारण है कि वे युगऋषि दयानन्द की भाँति कहलाये।
19. बेकारी एवं बेरोजगारी के लिए कुबेर बन दिए संदेश- पूज्य गुरुदेव ने बेकारी एवं बेरोजगारी दूर करने के लिए सूत्र प्रदान किया है- 
1. श्रम का सम्मान 2. कार्य, पूर्ण मनोयोग एवं विश्वास से करना 3. धैर्य। आचार्यजी ने उपरोक्त सूत्रों को अपने जीवन मेंं अपनाया तथा कुबेर जैसा वैभव तथा साधन सम्पदा युग देवता के चरणों मेंं समर्पित कर दिया।
20. नारी जाति के उद्धारक के रूप मेंंः परम पूज्य गुरुदेव तथा वंदनीया माताजी नारी के मसीहा थे। हजारों वर्षों से गुलामी एवं दासता की जंजीरों से जकड़ी हुई नारी को बंधनमुक्त कराया, उन्हें वेद पढ़ने तथा यज्ञ करने एवं कराने का सौभाग्य प्रदान किया। अपनी गरिमा का आत्मबोध कराकर राष्ट्र की मुख्य धारा मेंं शामिल किया।
21. संगीत साधना के तानसेन- पाश्चात्य सभ्यता की देन है पॉप संगीत। इस संगीत ने मनुष्य के चिन्तन के स्तर को गिराने मेंं भरपूर सहयोग किया। पूज्य गुरुदेव संगीत साधना के तानसेन थे। उन्होंने संगीत के स्तर को आसमान की ऊँचाई तक पहुँचाया। इन गीतों से मनुष्य का मन झूम जाता है तथा हृदय भक्ति से भर जाता है। संगीत द्वारा मनुष्य के अन्तःकरण तथा प्रकृति पर पड़ने वाले प्रभाव को ध्यान मेंं रखते हुए पूज्यवर ने युग संगीत की रचना की ।
22. भगवान बुद्ध की परिव्राजक एवं वानप्रस्थ परम्परा का निर्वाह- भारतीय ज्ञान विज्ञान से जन-जन को आलोकित करने के लिए गुरुदेव ने परिव्राजक तैयार कर उन्हें विश्व के कोने-कोने तक भेजा। एक लाख परिव्राजक तैयार करने का उनका लक्ष्य था।
23. नालंदा, तक्षशिला की परंपरा में देव संस्कृति की स्थापना-   पूज्य गुरुदेव ने भारतीय संस्कृति के ज्ञान को सम्पूर्ण विश्व मेंं प्रसारित करने के लिए नालन्दा एवं तक्षशिला जैसे विश्वविद्यालय की स्थापना का मन बनाया था। शांतिकुंज के निकट गायत्रीकुंज मेंं विश्वविद्यालय का निर्माण हो चुका है।
24.  साक्षात् महाकाल के रूप मेंं- आचार्य जी मनुष्य के रूप मेंं साक्षात् महाकाल थे। उनको प्रत्येक विषय मेंं दक्षता प्राप्त थी। जो कार्य गुरुवर ने कर दिखाया, वह अवतारी चेतना से नीचे का व्यक्ति नहीं कर सकता। गुरुदेव की दृष्टि विश्व के प्रत्येक दृश्य-अदृश्य एवं भावी समस्याओं पर थी, न केवल दृष्टि थी बल्कि उन समस्याओं का हल भी दिया। पूज्य गुरुदेव ने जो उपकार सम्पूर्ण मानव जाति पर किया है, उनका ऋण कई युगों तक नहीं चुकाया जा सकता है।      


ए

ईसा मसीह केपर नाम के नगर में पहुँचे। वे दुष्ट-दुराचारियों के मुहल्ले में ठहरे और वहीं रहना शुरू कर दिया। नगर के प्रतिष्ठित लोग ईसा के दर्शनों को पहुँचे तो उनने आश्चर्य से पूछा-भला इतने बड़े नगर में आपको सज्जनों के साथ रहने की जगह न मिली या आपने उनके बीच रहना पसन्द न किया? हँसते हुए ईसा ने पूछा-वैद्य मरीजों को देखने जाता है या चंगे लोगों को? ईश्वर का पुत्र पीड़ितों और पतितों की सेवा के लिए आया है। उसका स्थान उन्हीं के बीच तो होगा। जहाँ वह उनकी सेवा कर सके और शांति अर्जित कर सके।
‘‘वे तुम सबकी ही नहीं, हमारी भी माताजी हैं। वे माताजी बनकर ही पैदा हुई थीं और उसी तरह इस मिशन का निर्वाह कर रही हैं। वे न होतीं, तो हम यह मिशन न खड़ा कर पाते।’’ ये उद्गार थे युगऋषि के परम वन्दनीया माताजी के विषय में। सन् 1961 के समय जब गुरुदेव हिमालय यात्रा पर गये, उस समय में व्यक्त किये गये माताजी के उद्गार...
माताजी की कहानी - उन्हीं की ज़ुबानी

आचार्य जी के घर में जब से मेरा प्रवेश हुआ है, तब से मैंने उन्हें देवता के रूप में पाया है और परमेश्वर के रूप में पूजा है। उनकी प्रत्येक इच्छा और आज्ञा में मुझे अपना सौभाग्य और कल्याण अनुभव होता रहा है। समय-समय पर वे मुझे कड़ी परीक्षाओं में डालते रहे हैं। गत नरमेध यज्ञ में उन्होंने अपनी सारी पैतृक एवं व्यक्तिगत सम्पत्ति, मेरे जेवर तथा प्रेस आदि जो कुछ था, सार्वजनिक घोषित कर देने, समाज को सर्वस्व दान कर देने का विचार किया, मुझसे सलाह ली, मेरी मनोभूमि में कुछ कच्चाई थी, पर उन्होंने कुछ गम्भीरता से उस बात का महत्व बताया तो मेरे लिये यही बात सर्वश्रेष्ठ थी। उतनी ही आत्मिक प्रसन्नता से मैं भी सहमत हो गई थी जितनी कि उनकी आन्तरिक इच्छा थी। इसी प्रकार जब उन्होंने शेष जीवन में ब्रह्मचर्य पूर्वक रहने की बात सोची और मुझसे सलाह ली तो मुझे वही परम कल्याण का मार्गर् अनुभव हुआ। कुछ दिन पूर्व वे दोनों बच्चों को समाज को देकर और मुझे अपने साथ लेकर धर्मप्रचार के लिए देशव्यापी पर्यटन की बातें सोचते थे, तब भी मेरी पूर्ण सहमति थी। अब उन्होंने अपनी वर्तमान इच्छा, मुझे अखण्ड ज्योति चलाते रहने और स्वयं अन्यान्य महत्त्वपूर्ण कार्यों की ओर अग्रसर होने का निश्चय किया, तो इसमें भी मुझे क्यों इनकार होता? मेरी अयोग्यता बाधक थी, उसी के कारण संकोच भी था, पर जब उनका आदेश, आशीर्वाद सामने है, तो दूसरी बात सोचने की आवश्यकता अनुभव नहीं होती। मैंने अपने इस छोटे से जीवन में ऐसी अगणित घटनाएँ देखी हैं जिनमें उनके आशीर्वाद को पाकर तुच्छ व्यक्ति भी महान कार्य सम्पन्न कर सके हैं। उसी बलबूते पर मेरा संकोच समाप्त हो जाता है और अखण्ड ज्योति की गुरुतर जिम्मेदारी को अपने कंधे पर लेने का साहस किसी प्रकार कर पाती हूँ।

अखण्ड ज्योति के संपादन सम्बन्धी यह परिवर्तन आचार्य जी ने क्यों किया, इसकी एक विस्तृत पृष्ठभूमि है। उनका जीवन, साधना मय जीवन है। सच्चे अर्थों में उनका अन्तःविश्लेषण किया जाए तो वे और कुछ पीछे, साधक पहले हैं। यही उनका सबसे प्रिय कार्य रहा है, इसी में उनका मन रमता और रुचता है। 

24-24 लक्ष के 24गायत्री महापुरश्चरण उन्होंने पूरे कर लिए थे, तो उन्होंने उसकी पूर्णाहुति स्वरूप कुछ धर्म प्रचार करने का संकल्प किया था। उसमें उन्हें 7 वर्ष लगाने थे। वे 7 वर्ष अगले साल पूरे हो जाते हैं। इसीलिए उन्हें अब फिर अपने साधना क्षेत्र में लौटना है। अखण्ड ज्योति का यह सम्पादन-परिवर्तन भी इसी योजना का एक अंग है।  अपने 24 महापुरश्चरण पूर्ण कर लेने पर उन्होंने पूर्णाहुति की सात सूत्री योजना बनाई थी, उसमें (1) गायत्री तपोभूमि की स्थापना, जिसके द्वारा विश्वव्यापी गायत्री प्रचार हो सके। (2) अखण्ड अग्रि की स्थापना, जिसमे नित्य यज्ञ होते रहने से यज्ञ शक्ति का परिपुष्ट होना। (3) गायत्री परिवार की स्थापना, जिसमें 2400 शाखाओं के अंतर्गत सवा लक्ष उपासक नित्य-नियमित उपासना का संकल्प लेकर प्रतिदिन कम से कम सवा करोड़ गायत्री जप करते रहें। (4) सहस्र कुण्डीय यज्ञ, जिसमें देश भर के गायत्री उपासक एक स्थान पर एकत्रित होकर एक सम्मिलित शक्ति का उद्भव कर सकें। (5) युग निर्माण के लिए नैतिक एवं सांस्कृतिक पुनरुत्थान आंदोलन का आरम्भ। (6) देश भर में 2400  कुण्डों के यज्ञ कराके गायत्री और यज्ञ का व्यापक प्रसार तथा भावी अशुभ समय में शान्ति की स्थापना। (7) चारों वेदों का सरल, सुबोध एवं सस्ता हिन्दी भाष्य करके वेदज्ञान का विस्तार। सात वर्षों में यह सात कार्य उन्हें सम्पन्न करने थे।

कार्य बहुत बड़े थे। जिन दिनों 24 महापुरश्चरण उन्होंने पूर्ण किए थे और ये सात सूत्री योजना मुझे बताई थी, तो मैं अवाक रह गई थी। अपने साधन जितने सीमित थे, योजना का प्रत्येक भाग उतना ही बड़ा था, उसे देखते हुए सातों तो क्या, एक कार्य का एक अंश भी पूरा होना सम्भव नहीं दीखता था, क्योंकि इन कार्यों के लिए प्रचुर धन, विशाल जन सहयोग और काफी समय एवं श्रम लगाने की आवश्यकता स्पष्ट थी। जिस छोटे से घर में हम पाँच प्राणी रहते हैं, उसके सीमित दायरे और सीमित साधनों को देखते हुए यह सात सूत्री योजना असम्भव जैसी लगी। मैंने अपना संदेह उनके सामने विनम्र शब्दों में रखा, तो वह मुस्कुराए और बोले- ‘‘तुम्हें इतने दिन साथ रहते हो गए, पर अभी भी तुम इन कार्यों में हम लोगों की व्यक्तिगत तुच्छ सामर्थ्य के आधार पर सफल-असफल होने का अनुमान लगाती हो? इस संकल्प को हम नहीं वह शक्ति पूरा करेगी, जिसके साथ, जिसकी गोदी में हमने अपने आप को सर्वतोभावेन सौंपा हुआ है।’’ मैं चुप हो गई। उनकी आत्मिक प्रेरणा के आधार पर अनेक लोगों को सफलताएँ प्राप्त करते देखा है, फिर अपना संकल्प अधूरा क्यों रहेगा? यह सोच मैंने मस्तक झुका लिया। 

आचार्य जी की सभी योजनाएँ आध्यात्मिक आधार पर होती हैंं- उनके पीछे दिव्य सन्देश रहते हैं, इसलिए उनमें हेर फेर करने, अनुरोध करने की अपनी हिम्मत नहीं होती। वैयक्तिक जीवन में कुछ मानसिक तथा बाहरी कठिनाइयाँ उनके सान्निध्य के अभाव में दुःखी करती हैं, पर इसके लिए मैं उनको महान लक्ष्य से विचलित नहीं करना चाहती। मैं अब तक कभी भी उनके मार्ग में बाधक बनी भी नहीं और न आगे बनना चाहती हूँ।

मेरे लिए एक ही कार्य उन्होंने सौंपा है कि ‘‘साधना का प्रचण्ड स्रोत सूखने न पाए, जिसके आधार पर गायत्री परिवार की सारी गतिविधियों की सफलता निर्भर है।’’...... ‘‘गायत्री परिवार की प्रवृत्तियों में समुचित अध्यात्म तत्व सन्निहित रहे इसके लिए मैं भी एक विशेष साधना क्रम में लग जाऊँ।’’ इसी में मैंने निरंतर संलग्र रहकर उनके निर्देशों का सदैव पालन किया।       ए

उन दिनों मैं सिविल सर्जन था। पूज्यवर कार्यक्रम हेतु दौरे पर थे, इस बीच में शान्तिकुञ्ज आया। माताजी अकेले ही बैठी थीं। मैंने श्रद्धा पूर्वक उन्हें प्रणाम करते हुए कहा-‘‘माताजी! मेरा मन गुरुजी को प्रणाम करना चाहता है। मैं उन्हें प्रणाम करने को व्याकुल हो रहा हूँ।’’ सुनते ही माताजी बोलीं, ‘‘बेटा, तू गुरुजी को ही प्रणाम कर रहा है। वे तुम्हारा प्रणाम स्वीकार भी कर रहे हैं।’’

इसके साथ ही मुझे वहाँ गुरुवर की स्पष्ट अनुभूति हुई। मैंने तुरंत दायें-बायें देखा पर स्थूल में तो केवल माताजी ही बैठी थीं। उस समय मैंने अनुभव किया, माताजी में ही गुरुदेव हैं एवं गुरुवर ही माताजी को धारण किए रहते हैं। हम ही उन्हें भिन्न-भिन्न समझते हैं।
        ‘‘गिरा-अरथ, जल-बीचि सम,
कहियत भिन्न न भिन्न।
             बन्दौ सीता-राम पद,
जिन्हहि परम प्रिय खिन्न॥’’
दो व्यक्तित्व- कहियत भिन्न न भिन्न

परमपूज्य गुरुदेव एवं परमवंदनीया माताजी से जिनका निकट का सम्बन्ध रहा है, वे जानते हैं कि वे दो शरीर होते हुए भी एक ही परमतत्त्व के रूप थे। अपने जीवन-वृत्तान्त अंक में पूज्यवर ने जून 1974 सावित्री साधना के दौरान लिखा था कि ‘‘माताजी ने प्रायःआधी शताब्दी हमारी ऐसे ही सहायता की, जिसे काया-छाया का अभिन्न सम्बन्ध कहा जाता है।.......दोनों एक दूसरे के चौकीदार, संरक्षक, सहयोगी, पूरक बनकर रहे हैं। इससे काम हलका हुआ है और मंजिल भी आसान पड़ती चली गयी है।’’ आगे वे लिखते हैं कि ‘‘माताजी की सेवा-सहायताओं का वर्णन करना तो यहाँ आत्मश्लाघा जैसा होगा, ऐसा करने पर तो अपनी काया की भी उतनी ही सराहना करनी पड़ेगी।.....एक शब्द में उन्हें सजल श्रद्धा कहा जा सकता है। उनकी काया में है तो हाड़-माँस ही पर इसका कोई कण ऐसा नहीं है जिसमें श्रद्धा कूट-कूट कर न भरी हो। सम्पर्क में आने वाले हमारी प्रज्ञा से निष्ठावान नहीं बने हैं, वरन् उनकी श्रद्धा के साथ वात्सल्य पाकर निष्ठावान बने हैं’’ प्रस्तुत शब्द न केवल परमपूज्य गुरुदेव की महानता का परिचायक है, वरन यह भी प्रमाणित करता है कि दोनों एक ही सत्ता के प्रखरप्रज्ञा, सजलश्रद्धा रूपी दो रूप थे, जिनने विराट गायत्री परिवार के निर्माण हेतु अपने कार्य बाँट लिए थे। माताजी के वे आराध्य थे एवं माताजी उनके लिए प्रेरणा व स्नेह का स्रोत।

1944 में पूज्यवर से जुड़ने वाली परमवंदनीया माताजी जिस घर में आयीं, उनके ऊपर दायित्व स्नेह बाँटने-आतिथ्य सँभालने-सीमित आय में असीम को भोजन-प्रसाद खिलाने का आया। यह कार्य वह कैसे करती रहीं, यह रहस्य ही बना रहेगा। बाद में परमपूज्य गुरुदेव की हिमालय यात्रा के दौरान सम्पादन ही नहीं, संगठन का भी भार सँभालती रहीं। नितान्त एकान्त में स्थित शंातिकुंज, साथ में मात्र दो-तीन पुरुष कार्यकर्त्ता-शेष 24 कुमारी कन्याएँ-जिनकी औसत आयु 13-14 वर्ष की ही थी, ऐसे में कौन उन्हें ढाँढस बँधाता। उनकी वेदना हृदय की व्याधि के रूप में निकली। गुरुसत्ता जो उन दिनों बांग्लादेश मुक्ति युद्ध की अवधि में दुर्गम हिमालय में तप कर रही थी, उनकी तकलीफ के कुछ ही घण्टों के भीतर उनके पास सशरीर आ गए। वे कुछ ही दिन की छुट्टी अपनी मार्गदर्शक सत्ता से लेकर आए थे, किन्तु इस आगमन ने संजीवनी का काम किया एवं पुनः अपने आराध्य से शक्ति पाकर वे भी उस मोर्चे पर डट गयीं, जिस पर गुरुदेव लगे हुए थे। देवकन्याओं के तप-अनुष्ठान के संकल्प को बढ़ा दिया गया एवं गुरुदेव उन्हें भावी उत्तरदायित्व सौंपकर वापस हिमालय चले गए, जून 1972 में वापस लौटने के लिए। गुरुदेव के लिए एक कक्ष बनने लगा जहाँ उन्हें अगले दिनों कठोर तप ही नहीं करना था, संगठन की नयी रूपरेखा भी बनानी थी। महिलाजागरण एवं प्राण-प्रत्यावर्तन ये दोनों ही कार्य एक ही परमसत्ता द्वारा संचालित हुए। एक का नेतृत्व वंदनीया माताजी ने किया, दूसरे का पूज्यवर ने। यहीं से भावी रूपरेखा स्पष्ट होती चली गयी।
 
जिनको यह लगता था कि कार्य अब गुरुदेव के हिमालय जाने एवं वंदनीया  माताजी के शान्तिकुंज तक सीमित होने से रुक जाएगा, उनने देखा कि यह दिन-प्रतिदिन बढ़ने ही लगा। गायत्री तीर्थ एक संस्कारित सिद्धपीठ ही नहीं-गुरुकुल-आरण्यक-देवालय-आश्रम व तीर्थ परम्परा का एक समन्वित संस्करण बन गया। कार्यकर्त्ता जो 1972-73 से अब तक शांतिकुंज आते रहे हैं, एक बड़ी विलक्षणता पाते रहे हैं कि जो कुछ भी माताजी ने नीचे अपने कक्ष से कहा-उसी को पूज्यगुरुदेव ने ऊपर जाने पर दुहराया। भाषा अलग हो सकती है पर भाव स्पष्टतः वही थे। जब कभी भी ऊपर गुरुदेव ने रौद्ररूप में आकर निकटस्थ कार्यकर्त्ताओं को कुछ कह दिया तो नीचे शांतिपाठ वंदनीया माताजी द्वारा इस सुन्दर ढंग से कर लिया गया कि मन का सारा संताप धुल गया।
शिव और शक्ति के समन्वय का अद्भुत लीला संदोह
माता जी भगवान के वरदान की तरह हमारे जीवन में आयीं। उनके बगैर मिशन के उदय और विस्तार की कल्पना करना तक कठिन था। गुरुदेव की इन बातों से माताजी के प्रति उनके दृष्टिकोण का सहज अहसास हो जाता है। पर यह वरदान उनके जीवन में न अचानक आया और न अकस्मात उतरा। इसकी उन्हें वर्षों पूर्व जानकारी थी। उनकी मार्गदर्शक सत्ता ने अपने प्रथम दर्शन के दिन ही इसका संकेत करते हुए कहा था-‘तुम्हारे विवाहित होने से मैं प्रसन्न हूँ। इसमें बीच में व्यवधान तो आएगा, पर पुनः पूर्व पत्नी के रूप में मिलेगी, जो आजीवन तुम्हारे साथ रहकर महत्वपूर्ण भूमिका निभाएगी। पिछले दो जन्मों में तुम्हें सपत्नीक रहना पड़ा है। यह मत सोचना कि इससे कार्य में बाधा पड़ेगी। वस्तुतः इससे आज की परिस्थितियों में सुविधा ही रहेगी एवं युग परिवर्तन के प्रयोजन में भी सहायता मिलेगी।’ (हमारी वसीयत और विरासत से) 

अपनी गुरुसत्ता के आदेश को शिरोधार्य करते हुए माताजी के साथ दाम्पत्य सूत्र में बँधे। उन दिनों वह व्यस्तताओं और विवशताओं से घिरे थे। स्वतंत्रता आंदोलन में सक्रिय भागीदारी के कारण स्वजनों का भरपूर विरोध था। चौबीस पुरश्चरणों की उग्र तपश्चर्या को कुछ लोगों ने पागलपन की सनक करार दे दिया था। भावनात्मक आघातों का सिलसिला जारी था। जरूरत थी टूटी-कुचली भावनाओं को फिर से पोषण देने की। माता जी ने अपने आगमन के साथ ही इस काम को बखूबी सँभाल लिया। इस तथ्य को गुरुदेव के शब्दों में कहें तो-‘उन्होंने अपने आने के पहले दिन से ही स्वयं को तिल-तिल गलाने का व्रत ले लिया। विरोध का तत्व तो उनमें जैसे था ही नहीं। यदि वह चाहतीं तो साधारण स्त्रियों की तरह मुझ पर रोज नयी फरमाइशों के दबाव डाल सकती थीं। ऐसे में न तपश्चर्या बनती, न लोक सेवा के अवसर हाथ लगते। फिर जो कुछ आज तक हो सका, उसका कहीं नामोनिशान न होता।’

माताजी के आने के बाद गुरुदेव के जीवनक्रम में एक नया निखार आया। अखण्ड-ज्योति का प्रकाशन तो पहले से ही चल रहा था। पर अभी तक यह एक पत्रिका का प्रकाशन भर था। सामान्यक्रम में पत्रिका और पाठक के रिश्ते पढ़ने-पढ़ाने तक सीमित रहते हैं। माताजी की उपस्थिति के साथ ही अखण्ड-ज्योति पत्रिका ने ‘अखण्ड-ज्योति परिवार’ का रूप ले लिया। पत्रिका को पढ़ने वाले उनके अपने आत्मीय हो गए। इस क्रम में लोगों का घर आने-जाने, ठहरने, खाने-पीने, का सिलसिला चल पड़ा। आने वाले किसी व्यक्ति को उन्होंने स्नेह और ममत्व की कमी न महसूस होने दी।

तभी तो गुरुजी ने एक स्थान पर लिखा है-मिशन को बढ़ाने में माताजी ने हमारे बाएँ या दाएँ हाथ की तरह नहीं, हृदय की भूमिका निभाई है। उन्हीं की भावनाओं के संचार से मिशन पलता और बढ़ता रहा है। औरों की तरह हम भी उनका प्यार-दुलार पाकर धन्य हुए हैं। अन्यथा इतने आघातों के चलते कौन जाने हम कब टूट-बिखर कर चकनाचूर हो गए होते।’ अन्य स्थान पर वे कहते हैं-वह भावमयी हैं, प्यार तो जैसे उनके रोम-रोम में बसता है। उन्हें हमारी तरह बातें-बनाना तो नहीं आता, पर ममत्व लुटाने में वह हमसे बहुत आगे हैं। भले हमारी तरह वह बौद्धिक चातुर्य की धनी न हों, किन्तु ममता की पूँजी उनके पास हमसे कई गुनी अधिक है। इसी कारण हम उन्हें सजलश्रद्धा कहते हैं। मिशन के प्रत्येक परिजन ने उन्हें इसी रूप  में अनुभव किया है।’

इसी विश्वास के सहारे गुरुदेव ने सन् 1950 एवं 1961 में लम्बे समय तक हिमालय में अज्ञातवास किया। उन्हें यह भरोसा था कि उनके चले जाने पर माताजी मिशन की साज सँभाल कर लेंगी। किसी को उनका अभाव न खटकेगा। परिजनों से मिलना, पत्रों के जवाब लिखना, लिखवाना, पत्रिकाओं को संपादित, प्रकाशित करना, इन सारे कामों को वह अकेले सँभालती रहीं। गुरुदेव के वापस लौटने पर सब कुछ पहले से अधिक अच्छा मिला। परिजन माता जी का  गुणगान करते थकते न थे। 

कुछ ने तो यहाँ तक कह डाला- ‘गुरुदेव तो मध्याह्न के प्रचण्ड सूर्य हैं, उनकी ओर तो आँखें उठाकर देख पाना भी संभव नहीं है। माता जी चंद्रमा की तरह शीतल हैं। भले वह सूर्य से ऊर्जा प्राप्त करती हों, पर उसकी सारी गर्मी अपने अन्दर पचाकर हम बच्चों को शीतल प्रकाश देती रहती हैं।’
 
बात शान्तिकुंज में रहने तक सीमित न थी। इसके साथ अनेकों जिम्मेदारियाँ थीं। इसमें कठोर साधनात्मक प्रक्रियाएँ भी शामिल थीं। जिसे निभा लेना सरल न था। पर वह तो जैसे कठिन कार्य के लिए ही जन्मी थीं। 

गुरुदेव इसे बड़ी मार्मिक भाषा में अभिव्यक्त करते हुए कहते हैं-‘कार्य विभाजन में दूसरी जिम्मेदारी माता जी के ऊपर डाली गई है। यों वे रिश्ते में हमारी धर्म पत्नी लगती हैं, पर वस्तुतः वे अन्य सभी की तरह हमें भी माता की भाँति दुलारती रही हैं। उनमें मातृत्व की उदात्त गरिमा भरी पड़ी है कि अपने वर्तमान परिवार को भरपूर स्नेह दे सकें। हमारा अभाव किसी आत्मीय जन को खटकने न पाए, स्नेह के अभाव में कोई पौध कुम्हलाने न पाए, यह भार उनके कंधों पर डाल दिया गया है।’

 ‘हमारे जाने के बाद हरिद्वार और ऋषिकेश के बीच सप्त ऋषियों की तपस्थली जहाँ गंगा की सात धाराएँ प्रवाहित हुई हैं, अपने छोटे से  ‘शान्तिकुंज’ नामक आश्रम में निवास करेंगी। जिस प्रकार हमने 24 लक्ष के 24 महापुरश्चरण संपन्न किए थे उसी प्रकार वे भी करेंगी। अखण्ड घृत दीप मथुरा से उन्हीं के पास चला जाएगा। अपनी तपश्चर्या की उपलब्धियों से वे लोगों के उस दुःख कष्ट निवारण के क्रम को जारी रखेंगी, जिसे हम जीवन भर निबाह रहे हैं। हमारे चले जाने पर कोई अपने को असहाय न समझे। अपने बाल-परिवार की साज-सँभाल करने के लिए हम माताजी को छोड़े जाते हैं। वे अपनी तपश्चर्या इसी प्रयोजन में लगाती, खर्च करती हमारी परम्परा को जीवित रखेंगी। (1) नव निर्माण अभियान का प्रत्यक्ष मार्गदर्शन (2) हमारी बौद्धिक एवं साधनात्मक उपलब्धियों से सर्वसाधारण को अवगत कराते रहने का माध्यम (3) अखण्ड दीपक एवं गायत्री पुरश्चरण शृृंखला को गतिशील रखकर कष्ट पीड़ितों की सहायता यह तीन काम माताजी के जिम्मे हैं।’

माता जी ने यह जिम्मेदारी किस तरह निभाई, यह तथ्य किसी से छुपा नहीं है। इस दायित्व को स्वीकारने निभाने का क्रम गुरुदेव के हिमालय से वापस लौट आने के बाद भी चला व 1990 तक चलता चला गया। यह सारा लीला संदोह शिव शक्ति के साथ रहा है, हमारी आराध्य सत्ता के साथ भी यही सब हुआ, यही सब सोचकर हम सतत पुलकन अनुभव करें, अपने को उनके बताये मार्ग पर चलाकर स्वयं श्रेय-सौभाग्य पर संतोष रखें,यही हमारी सच्ची श्रद्धांजलि है।     ए

एक दिन परम वन्दनीया माता जी ने एक परिजन से कहा- ‘‘बेटा! मुझे और गुरुजी को कभी अलग मत करना।’’ फिर बोलीं, ‘‘बेटा, आने वाले समय में दुनिया अपनी समस्याओं का समाधान मेरे गीतों में और गुरुजी के प्रवचनों में ढूँढेगी।’’
काया में तुम बँधे नहीं


काया में तुम बँधे नहीं, शाश्वत विचार हो तुम।


एक शब्द में परिभाषित अनवरत प्यार हो तुम।।

ज्ञान रूप है केवल लघु-सा अंश तुम्हारा।

अखिल विश्व में फैला अपना वंश तुम्हारा।।

एक सहज अपनेपन को आधार बनाया।

प्यार बाँटकर एक बृहद् परिवार बनाया।।


अगणित सुमनवृंद से सुरभित कण्ठहार हो तुम।।

जिसे तुम्हारी मिली प्यार-ममता की छाया।

निज जीवन में अभयदान उसने है पाया।।

अनायास ही शौर्य, शक्ति, साहस वह पाता।

पूर्ण आत्मविश्वास, आत्मबल से हो जाता।।



मिथ्या भय से मुक्ति दिलाते सिंहद्वार हो तुम।।

नहीं मिलोगे कहीं प्रदर्शन-ऐश्वर्यों में।

विस्मित करते चमत्कार था आश्चर्यों में।।

पल-पल प्रेरक होता है सान्निध्य तुम्हारा।

शब्द-शब्द से मिलता जीवन-लक्ष्य हमारा।।



प्राणशक्ति के अंतहीन अक्षय प्रसार हो तुम।।

अस्थि-चर्म के तुम न आवरण हो अस्थाई।

नहीं शिरा-संचरित रक्त की हो अरुणाई।।

तुम कारण सत्ता से हो सुनियोजन करते।

अन्तरिक्ष से सबका सतत नियंत्रण करते।।



जो कुुछ है उत्कृष्ट,उसी के सघन सार हो तुम।।



काया में तुम बँधे नहीं, शाश्वत विचार हो तुम।



एक शब्द में परिभाषित अनवरत प्यार हो तुम।।
शिव शक्ति की तरह दिव्य था यह ऋषि युग्म। वे अपने आपको उनकी शिष्या मानती हैं एवं वे कहते हैं कि वे हमारी माताजी हैं। सौभाग्यशाली हैं हम सब जिनको ऐसी ऋषि सत्ताओं ने पाल पोसकर बड़ा किया, खड़ा किया।
अपने आराध्य के प्रति
परम वंदनीया माताजी

‘‘यों मैं धर्मपत्नी समझी जाती हूँ, पर वस्तुतः उनकी सौभाग्यशाली शिष्या हूँ। उन्हें पति के रूप में नहीं, मैंने देवता के रूप में देखा।’’ ये पंक्तियाँ अखण्ड ज्योति की ‘अपनों से अपनी बात’ स्तम्भ से उद्धृत हैं, जो पूज्यवर की विदाई के बाद उनने जुलाई 1971 में संपादन अपने हाथ में लेने के बाद लिखना आरंभ किया था।
 
पूज्यवर के तप में हमेशा साथ रहीं परम वंदनीया माताजी के लिए उनका विछोह बड़ा कष्टकारक था, फिर भी वे सब कुछ झेलती रहीं। जब यह वेदना असह्य हो गयी, अनेकानेक दायित्व पूरे परिवार की देखरेख के उनके कंधों पर आ गये, तो उनने करुण स्वर में मात्र उन्हें याद किया एवं जनवरी 1972 की 28 तारीख की मध्य रात्रि में जब माताजी असह्य हृदयाघात वाली वेदना से गुजर रही थीं, वे सशरीर प्रकट हो गए। उनका आना उनके लिए सबसे बड़ा मरहम बन गया।

 चिकित्सकों ने तो माता जी को हृदयाघात बताया था, किन्तु उन्हें कहाँ मालूम था कि यह तो इस ऋषियुग्म की लीला है। परोक्ष जगत् में घट रहे उन दिनों 1971-72 के घटनाक्रम भारतवर्ष के इतिहास में एक नया क्रम जोड़ते हैं। दोनों ही सत्ताओं ने समष्टि का काफी कष्ट अपने ऊपर झेला था, किन्तु परम वंदनीया माताजी को अपने आराध्य की आवश्यकता थी प्रत्यक्ष अपने समीप, इसलिए वह हृदय-शूल एक निमित्त बन गया। आश्चर्य यह है कि ई0सी0जी0 में जो परिवर्तन आगरा-दिल्ली से आए बड़े-बड़े विशेषज्ञों ने पाए थे, वे पूज्यवर के आने के बाद स्वतः तिरोहित हो गए। यों विशेषज्ञों के अनुसार ऐसे परिवर्तन स्थायी होते हैं। कम से कम एक वर्ष तक वे बने ही रहते हैं।

माताजी के अतिरिक्त और कौन हो सकता है, जो उनके बारे में बता सके? अपनी 1971-72 की अखण्ड ज्योति की संपादकीय शृंखला में उनने लिखा है-‘‘गुरुदेव की साधना पद्धति को जितना मैंने देखा-समझा, उतना अवसर शायद ही और किसी को मिला हो। 24 वर्षों तक हर वर्षों एक 24 लक्ष का गायत्री महापुरश्चरण वे करते रहे सर्वसाधारण को इतनी भर जानकारी है कि प्रतिदिन छः-छः घण्टा बैठकर के 11 माला प्रति घण्टा के हिसाब से 66 माला का गायत्री जप करते थे। परम सात्विक पाँच मुठ्ठी आहार  (गाय को खिलाए जौ, गोबर से शोधित अन्न की रोटी) पर निर्भर रहते तथा अनुष्ठान काल में प्रयुक्त होने वाले बंधनों-प्रतिबंधों का कठोरता से पालन करते थे। वस्तुतः उनकी उपासना काया के कर्मकाण्डात्मक क्रियाकलापों से बहुत आगे बढ़कर मन और प्राण की सूक्ष्म शरीर व कारण शरीर की परिधि में प्रवेश कर गई थी। एक शरीर में रहकर भी पाँच शरीरों जितनी भिन्न प्रकार के पाँच कार्यों को उनने कैसे सम्पादित किया, यह रहस्य सिर्फ मैं ही जानती हूँ।’’ 

परम वंदनीया माताजी भाव-संवेदना का पुंज थीं। पूज्यवर का वर्णन करते हुए उन्हें भगवान-अपना आराध्य कहते हुए वे भाव-विभोर हो उठती थीं, गला रुँध जाता था। उनके मुख से पूज्यवर का अतीन्द्रिय पक्ष किसे कहा जाता, क्योंकि दोनों ही-पूज्यवर एवं माताजी मिलकर उस पूरे घटना प्रसंग के कर्ता-धर्ता ही तो थे। शिव पार्वती की तरह-शिव शक्ति की तरह। फिर भी परम वंदनीया माताजी की लेखनी-वाणी से जब 1958 के सहस्र कुण्डीय यज्ञ का विवरण सुनते हैं, तो वहाँ उनका शिष्या वाला रूप स्पष्ट दिखाई देता है, जो गुरु के दिव्य पक्ष को, जन-जन को बता देना चाहता है। इस महायज्ञ को गायत्री परिवार की आधारशिला रखने वाला एक मील का पत्थर माना जाता है। परम वंदनीया माताजी के शब्दों में ‘‘मार्गदर्शक का आदेश हुआ कि देश भर की सुसंस्कारी आत्माओं को एकत्र कर उन्हें नवनिर्माण के लिए तत्पर होने की प्रेरणा दी जाए।’’ पाँच लाख से अधिक व्यक्ति इस आयोजन में आए। निवास कुछ हजार के लिए ही जुटाया जा सका था, खाद्य पदार्थ मात्र कुछ हजार के लिए पर्याप्त था एवं दान पेटियों में पैसा भी मात्र एक लाख से कम ही निकला था। खर्च की मदें सैकड़ों थीं। हर मद में हजारों-लाखों चुकाये जाने थे।

निर्धारित पेटी को वे स्वयं ही खोलते-बंद करते थे। वह पेटी अब भी मौजूद है, पर उन दिनों तो मानो उसने कुबेर के अक्षय भण्डार का रूप धारण कर लिया था। सब कार्य सानंद हो गए सारे खर्च पूरे हो गए। अंत में उतने ही बचे जितना प्रारंभ में खर्च का अनुमान लगाया गया था। एक भी काम बिना पैसे के रुका नहीं। कितने ही डॉक्टरों ने बताया कि वे सारे भारत से इस बड़े आयोजन में अपनी आधी कमाई की आशा से आए थे, किन्तु यहाँ तो उनके हाथ-पाँव बँध गए। 

मन ऐसा बदला कि उस धर्मानुष्ठान में भावनापूर्वक संलग्न रहने के अलावा उनसे कुछ बना नहीं। मार्ग व्यय से अधिक जो उनके पास था, उसे दान-पेटियों में डालकर खाली हाथ घर न पहुँचे एवं वह धंधा एक प्रकार से सदा के लिए ही छूट गया। जिनके सामान खो गए थे, गिर गए थे, उन्हें घर पहुँचने पर मिल गए। हमें यह सब चीजें घर जाने पर कैसे मिलीं, यह समझ नहीं आया, अधिकांश का यही कहना था। इसे गुरुदेव का अतिमानवीय स्वरूप नहीं कहा जाए तो क्या कहा जाए? यह तो एक यज्ञ का प्रसंग है-परम वंदनीया माता जी ने तो उनके इस रूप के प्रतिदिन-प्रतिपल दर्शन किये हैं।     ए

एक कार्यकर्ता बताते हैं कि जब वे एक मासीय सत्र में आये हुए थे तो उन्होंने देखा कि कुछ लोग गुरुजी के चरणों से छुआ कर पादुका (खड़ाऊँ) ले जा रहे हैं। उनके मन में आया कि क्यों न मैं भी पादुका खरीद लूँ और गुरुजी के चरणों से छुआकर अपनी पूजा स्थली में स्थापित कर लूँ। उन्होंने पादुका खरीद ली, लेकिन मन में भाव आया कि मात्र छुआ कर रख लेने का क्या मतलब? यदि गुरुजी उसे पहन कर चलते, तब तो वे गुरुजी की चरण पादुका बनती। शिविर का अंतिम दिन था और  उन्हें लौटना भी था। अचानक प्रणाम की लाईन में ध्यान आया कि पादुका तो गुरुजी के चरणों से छुआई ही नहीं। लाईन समाप्त होने वाली थी। वे दौड़कर गये और जब तक पादुका लाये, तब तक प्रणाम समाप्त हो चुका था। माताजी उठ चुकी थीं, परंतु गुरुदेव बैठे थे। मुझे देखते ही बोले,‘खड़ाऊँ लाया है! ला’ और खड़े हो गये। मैंने जैसे ही पादुका उनके सामने रखी, उन्होंने उन्हें पहना और एक चक्कर कमरे में लगाया। फिर बोले, ‘ले रख ले और चल दिये।’ मुझे ऐसा लगा जैसे गुरुदेव मेरा ही इंतजार कर रहे थे।मेरा हृदय श्रद्धा से भर उठा कि गुरुदेव अपने बच्चों की छोटी-छोटी भावनाओं का भी कितना ख्याल रखते हैं।
तपोनिष्ठ गुरुवर को बड़े नजदीक से देखा माता जी ने। उनके हर पल की साझेदार बनीं। जानें उन्हीं की जुबानी-गुरुदेव के तपोनिष्ठ सिद्घ साधक बनने की कहानी...
साधना से सिद्धावस्था तक साक्षी रहीं परम वंदनीया माताजी 

परमपूज्य गुरुदेव की साधना-पद्धति को जितना समीप से, गहराई से वंदनीया माताजी ने देखा व समझा था उतना अवसर शायद ही किसी को मिला हो। वंदनीया माताजी कहा करती थीं कि गुरुदेव ने जितना कड़ा तप किया है, उतने ही दिव्य अनुदान उन्हें मिले हैं। उनका सारा जीवन ही तपोमय रहा है।

चौबीस महापुरश्चरणों के बारे में लोगों को मात्र इतनी जानकारी है कि प्रतिदिन लगभग छह से आठ घण्टा बैठकर वे 66 मालाएँ गायत्री का जप प्रतिदिन करते रहे। परम सात्विक, जौ की रोटी तथा छाछ पर निर्वाह करते रहे एवं अनुष्ठानकाल में प्रयुक्त बंधनों-प्रतिबंधनों का कठोरता से पालन करते रहे। गौ माता के गोबर में जो तिल-जौ निकलता है, उसे निथारकर स्वच्छ कर उससे जितना अन्न मिल जाता है उससे शरीरयात्रा चल जाती थी। तीन वर्ष तो वे नैमिषारण्य में रहे। जहाँ के व्यक्ति अभी भी बताते हैं कि श्रद्धालुओं द्वारा सरोवर में डाले गए चावलों को वे कपड़े की आड़ लगाकर एकत्र कर लेते थे व उतने को ही पकाकर बिना किसी मिर्च-मसाले के उदरस्थ कर नित्य 5 घण्टे जल में खड़े रहकर जप किया करते थे। यह तो वह पक्ष है जो अभी तक ज्ञात है, दृश्य है, प्रत्यक्ष है, पर उन दिनों प्रसिद्धि से दूर रहने के कारण वे उसे संपन्न कर सके। चालीस वर्ष तक की आयु जो युवावस्था का चरमोत्कर्ष मानी जाती है, उन्होंने कड़ी तप-साधना में नियोजित कर दी। इस अवधि में कितनी ही बार निराहार रहना पड़ा, मात्र मट्ठे पर ही जीकर अपनी काया का अनिवार्य, किन्तु सीमित पोषण वे करते रहे।

काया के कर्मकाण्डात्मक क्रिया-कलापों से बहुत आगे बढ़कर वह तो मन और प्राण की सूक्ष्मशरीर और कारणशरीर की परिधि में प्रवेश कर गई थी। अपनी पाँचों इन्द्रियों और पाँचों मन-संस्थान का परिष्कार करने हेतु उन्होंने अथक परिश्रम किया था और यह देखा कि दसों देवताओं को विनाश के मार्ग पर एक इंच भी न गिरने दिया जाए, वरन् उन्हें पवित्रता और प्रखरता के पथ पर ही अग्रसर रखा जाए। इस प्रकार अंतः को परिमार्जित कर वे पंचकोषों को जगाने में सफल हो गए, जिन्हें अनेकों अद्भुत ऋद्धियों-सिद्धियों का केन्द्र माना जाता है। वस्तुतः अगणित व्यक्ति जिन्हें साधना सम्बन्धी मार्गदर्शन देकर उन्होंने कहीं से कहीं पहुँचा दिया तथा जिन्हें अपने तप का एक अंश देकर विभूति संपन्न बना दिया अथवा कष्ट-निवारण में उनकी मदद की। वे ऐसे सिद्ध साधक थे जो सतत कमाने व पूँजी को दिल खोलकर सुपात्रों में बाँटने में ही विश्वास रखते थे। स्वयं अथवा स्वजनों के लिए अपने निज के तपोबल का, अर्जित सम्पदा का उन्होंने कभी उपयोग नहीं किया। वे लिखते हैं कि हमने अपने लिए व आत्मीय निकटस्थ परिजनों के लिए दवा दारू का ही प्रयोग किया है। वस्तुतः किसी दुःखी की वेदना बाँटनी पड़ी तो सबने मिलकर बाँटी है। इतना जरूर किया कि किसी के कष्ट को मृत्यु स्तर से कम कर छोटी-मोटी दुर्घटना के रूप में टाल दिया गया। 

साधारणतया साधक अपने साधना के स्वरूपों को गोपनीय ही रहने देते हैं, किन्तु गुरुदेव का जीवन जो एक खुली किताब है। उन्होंने जो भी किया उसे लेखनी के माध्यम से जन-जन तक पहुँचा दिया। जिसे उचित समझा, वाणी से समझाया व जिसे और अधिक पात्र समझा उसके रोम-रोम में वह ज्ञान समाविष्ट कर दिया।  1950 से 1961 के बीच की उनकी अखण्ड-ज्योति पत्रिका गायत्री विज्ञान, गायत्री रहस्य, गायत्री के अनुभव गायत्री तंत्र एवं गायत्री योग नामक पाँच 200-200 पृष्ठ के ग्रंथ तथा तीन भागों में छपा गायत्री महाविज्ञान इसकी साक्षी देते हैं। बाद में विज्ञानसम्मत प्रतिपादनों के साथ जोड़कर अपनी सुबोध शैली में उन्होंने 1977 में चार विशेषांक अखण्ड ज्योति के प्रकाशित किये (मार्च से जून, 1977), जिसमें उन्होंने साधना विधान का निचोड़ लिखकर रख दिया। इन सबके बावजूद भी जो स्थूल में सब कुछ खोज रहा हो इसे क्या कहा जाए? 

पूज्य गुरुदेव की जीवन-साधना   के सार सूत्र थे ‘मातृवत् परदारेषु’ ‘परद्रव्येषु लोष्ठवत्’। एवं ‘आत्मवत् सर्वभूतेषु।’दुनिया के सारे वैभव, कौशल और समर्थता को एक पलड़े पर रखा जाए एवं सरस भाव-संवेदनाओं को तुला के दूसरे पलड़े पर, तो दूसरा अधिक वजनदार सिद्ध होगा। उसी में शक्ति है दूसरों का हृदय जीतने की, उसी के बल पर व्यक्ति आत्मसत्ता को क्रमशः ऊँचा उठाते हुए उच्चतम सोपानों को प्राप्त करता चला जाता है। वही है जिसके अंतराल के जागने पर साधारण मनुष्य देवमानव महामानव बन अगणित व्यक्तियों की श्रद्धा का केन्द्र बन जाता है। पूज्य गुरुदेव ने दुनिया की तीनों शक्तियों को परे रख महत्व दिया भावसक्ति अंतःकरण को। उनके ‘आत्मवत् सर्वभूतेषु’ के आत्म-विस्तार ने सर्वत्र अपना ही आपा बिखरा दिखलाया तो वह मात्र दृष्टि-दर्शन न रह गया वरन् दूसरों की व्यथा-वेदनाएँ भी उनकी अपनी बन गईं और वे इतनी अधिक चुभन-कसक पैदा करती रहीं कि उन पन मरहम लगाने के अतिरिक्त और कुछ सूझा नहीं। फिर पुण्य-परमार्थ की अलग से कौन चिन्ता करता? मीरा की तरह से उनका अंतःकरण पुकारता रहता—‘‘हे, री! मैं तो प्रेम दीवानी, मेरा दरद न जाने कोय।’’ उनका दर्द था पीड़ित मानवजाति, शोषित प्राणी समुदाय को कैसे कष्ट से, व्यथा से, पतन से मुुक्ति दिलाई जाए ताकि औरों के लिए एक ऐसा मार्ग प्रशस्त हो जिस पर चलकर लोक-सेवा की जा सके। 

आत्मिक प्रगति के पथ पर एक सुनिश्चित एवं क्रमबद्ध योजना के अनुसार चलते हुए हमने एक सीमा तक अपनी मंजिल पूरी कर ली है और उतना आधार प्राप्त कर लिया है जिसके बल पर यह अनुभव किया जा सके कि परिश्रम निरर्थक नहीं गया, प्रयोग असफल नहीं रहा।  ए

दिसम्बर 1989 में पूज्यवर ने वरिष्ठ कार्यताओं की गोष्ठी बुलाई और कहा - ‘‘बच्चो हमारा प्रमोशन हो गया है। हमें अब अधिक ऊँचे स्तर की आत्माओं के साथ बैठना पड़ रहा है। मैं चाहता हूँ कि तुम सब भी प्रमोशन ले लो। वर्तमान स्थिति में जब मैं वहाँ बैठकर तुम लोगों को देखता हूँ तो मुझे अपने अंगों की स्थिति रोगी जैसी होने की ग्लानि होती है। हमने तुम बच्चों को इसलिए बुलाया था कि तुम्हें भगवान् का दर्शन इन्हीं आँखों से करा सकूँ। यदि अभी तक भगवान् के दर्शन किसी रूप में नहीं करा सका तो एक बात कहता हूँ- मुझे ही भगवान मानलो और मेरे आदर्शवादी जीवन-दर्शन को अपनाकर अपना प्रमोशन करा लो, ताकि उच्च आत्माओं की जमात में बैठकर मुझे आत्म संतोष हो सके।’’
ऋषिसत्ता के अभियान का 

          (वसन्त पंचमी)
6.  परम वन्दनीया माताजी का जन्म 


       20 सितम्बर, 1926
7.  राजनीतिक-सामाजिक जीवन शुभारंभ-श्री मत्त जी 
           वर्ष-1926-27
8. स्वाधीनता संग्राम के सैनिकों में प्रवेश-कांग्रेस शिविर में भर्ती 
     वर्ष-1927
9. प्रथम हिमालय यात्रा 



               वर्ष-1927 
10. स्वतंत्रता संग्राम में सक्रिय भागीदारी 

        वर्ष-1928-1933
11. पत्रकार की भूमिका का शुभारम्भ 


               वर्ष-1928
12. पहली बार साबरमती आश्रम-प्रवास 

               वर्ष-1931 
13. स्वतंत्रता संग्राम सेनानी के रूप में पहली गिरफ्तारी

14 अप्रैल, 1931
     (केन्द्रीय कारागार आगरा में)



14. दूसरी गिरफ्तारी (केन्द्रीय कारागार आगरा में)

     वर्ष-1932
15. तीसरी गिरफ्तारी (आसनसोल जेल में)

               वर्ष-1933
16. प्रतिष्ठित साहित्यकार बाबू गुलाबराय द्वारा ‘पंडित’ की उपाधि      वर्ष-1934
17. दूसरी हिमालय यात्रा 



               वर्ष-1937
18. ‘अखण्ड ज्योति’ पत्रिका का              वर्ष-1938, विधिवत जनवरी 1940
     आगरा से शुभारम्भ
19. ‘अखण्ड ज्योति’ पत्रिका का मथुरा से प्रकाशन 
              मार्च-1941 
20. घीयामण्डी मथुरा में अखण्ड ज्योति संस्थान का शुभारम्भ गायत्री जयंती, 1941
21. बाहर यात्रााएं - एक कुण्डीय, पंचकुण्डीय यज्ञ, पत्रों द्वारा जन-जन को स्पर्श। देश की लाइब्रेरियों का मंथन, छह आना सीरिज पुस्तक माला प्रकाशन -वर्ष-1942
22. युग निर्माण योजना के केन्द्र गायत्री तपोभूमि का शिलान्यास           वर्ष- 1953
23. तीसरी हिमालय यात्रा 



      
 वर्ष- 1960-61
24. मथुरा से बाहर विराट् स्तर पर सार्वजनिक कार्यक्रमों का शुभारम्भ वर्ष- 1970-71
25. आचार्यश्री को आचार्य विनोबा भावे द्वारा ‘वेदमूर्ति’ का सम्बोधन 
 भूदान आन्दोलन के मध्य                                             वर्ष- 1970
26. ताई जी - प. पू. गुरुदेव की माता जी क ा स्वर्गवास 
वर्ष-1971 (12 फरवरी)
27. बहराइच (उ. प्र.), टाटानगर (झारखण्ड), महासमुन्द (छ.ग.),  वर्ष- 1971
     पोरबन्दर (गुजरात) तथा भीलवाड़ा (राजस्थान) में
 
    1008 कुंडीय
28. गायत्री तीर्थ शान्तिकुञ्ज की स्थापना 


      वर्ष-1971
29. मथुरा से हरिद्वार को विदाई 


            20 जून, 1971
30. चौथी हिमालय यात्रा 



                वर्ष-1971
31. पूर्वी अफ्रीका की पहली विदेश यात्रा
 दिसम्बर,1972 से फरवरी 1973 तक 
32. शान्तिकुञ्ज में प्राण-प्रत्यावर्तन सत्रों का शुभारम्भ 
               वर्ष- 1973
33. शान्तिकुञ्ज में कन्याओं के प्रशिक्षण का शुभारम्भ 
               वर्ष- 1973
34. ‘महिला जागृति अभियान’ पत्रिका का शुभारम्भ 
          गुरुपूर्णिमा-1975
35. नारी जागरण का शंखनाद 


                वर्ष-1976
36. उ.प्र. संस्कृत परिषद् की सदस्यता 

                वर्ष-1976
37. हरिद्वार में गंगातट पर ‘ब्रह्मवर्चस शोध संस्थान’ की स्थापना 
  03 जून, 1979
38. प्रथम ‘गायत्री शक्तिपीठ’ की स्थापना 

                वर्ष-1979
39. आयुर्वेद-आधारित चिकित्सा पद्धति का पुनर्जीवन                   वर्ष-1979
     एकौषधि-विज्ञान प्रज्ञापेय एवं प्रज्ञायोग का प्रारम्भ

      वर्ष-1980
40. ‘युगशक्ति गायत्री’ पत्रिका का प्रकाशन 

                वर्ष-1980
41. शान्तिकुञ्ज में ‘गायत्री विद्यापीठ’ की स्थापना 
            01 जून, 1980 
42. आँवलखेड़ा शक्तिपीठ की स्थापना 

                वर्ष-1981
43. सूक्ष्मीकरण-साधना

      राम नवमी-1984 से  वसन्त पर्व 1986
44. 12 वर्षीय युगसंधि महापुरश्चरण की घोषणा 
           अक्टूबर, 1988
45. क्रान्तिधर्मी साहित्य की रचना 


              1988-89
46. ब्रह्मदीपयज्ञों की घोषणा


                        वर्ष-1990 
47. आचार्यश्री का महाप्रयाण 

    02 जून, 1990 (गायत्री जयंती)
48. छः स्थानों पर ब्रह्मदीप महायज्ञ सम्पन्न 

       ज्येष्ठ पूर्णिमा-1990
49. हरिद्वार में विराट् संकल्प श्रद्धांजलि समारोह 
      1-4 अक्टूबर, 1990
50. हरिद्वार में ऐतिहासिक शपथ समारोह 

     07 से 10 जून, 1992
51. देश-विदेश में अश्वमेध महायज्ञों की घोषणा
           10 जून, 1992
52. प्रथम अश्वमेध महायज्ञ, जयपुर (राजस्थान) 
   07-10 अक्टूबर, 199२
53. चित्रकूट में अन्तिम अश्वमेध महायज्ञ (सोलहवां)
(जिसमें वन्दनीया माताजी 
ने भागीदारी की) 

     16-20 अप्रैल, 1994
54. वन्दनीया माताजी का महाप्रयाण
19 सितम्बर, 1994 (भाद्रपद पूर्णिमा)







सबकी दीदी कही जाने वाली शैल बाला पण्ड्या ने परम वन्दनीया माताजी की स्नेह बाँटने की धरोहर को आगे बढ़ाया है। उनने भगवान् के घर जन्म लिया। उनने अपने गुरु-अपने भगवान को किस रूप में देखा-पढ़ें...
स्मृति के पटल पर कौंधते वे क्षण  

औरों के लिए उनके माता-पिता क्या होते हैं, मैं नहीं जानती, पर मैंने तो बचपन से ही अपने माता-पिता को भगवद्सत्ता के रूप में देखा है। बाल्यकाल हमारा खेलकूद-पढ़ाई की तन्मयता में सहेलियों के साथ अठखेलियों से भरा रहा। पर उसमें भी विशिष्टता रही। जब-जब भी पिताजी बाहर से लौटते, छोटे-छोटे खिलौने, मिठाईयाँ लेकर आते व सारा प्यार उड़ेल देते। उनका सार्वजनिक जीवन लोगों से भरा घर, कभी पिता-पुत्री के स्नेह में बाधक नहीं बना। हाँ यह बात अवश्य है कि ऐसे अवसर माह में दो या तीन ही आ पाते थे, पर उनकी प्रतीक्षा रहती थी। प्रातः जब आँख खुलती, पता चलता कि वे या तो परिजनों से मिल रहे हैं या तपोभूमि चले गए हैं।

 ऐसे में स्कूल से आते ही आँखें पिताजी के दर्शन के लिए तरसती रहतीं। पर साध पूरी होती शाम को जब जल्दी ही भोजनादि से मुक्त हो कहानी सुनाने के लिए वे पास बुलाते। चार-पाँच वर्ष की उम्र थी। कई संबंधियों की हम उम्र लड़कियाँ सहेलियाँ थीं, वे भी आ जातीं। फिर वे तारों की, चंदा मामा की व उनके पीछे- छिपे गूढ़ रहस्यों की कहानी सुनाते। कहानी तो समझ में आ जाती, पर वे गूढ़ रहस्य बाद में ही समझ में आए, जब अखण्ड ज्योति को एक पाठ्य पुस्तिका की तरह पढ़ने का प्रयास किया। बाल्यकाल बीत गया-स्कूल से इंटर कॉलेज जाने का समय आया। बालिकाओं के इस इंटर कॉलेज में एन0 सी0 सी0 के कैडेट बनने की बात आयी तो माताजी ने उन कपड़ों में जाने के लिए एतराज किया। कहा कि यह एन0 सी0 सी0 तू सामान्य कपड़ों में ही कर ले। पिताजी ने समझाया कि लड़कियाँ यदि यूनिफार्म पहनकर उच्चस्तरीय शिक्षण लेती हैं तो इसमें नुकसान क्या है ? बस उस दिन के बाद कैडेट से उच्चतर पदोन्नति होती गयी एवं इंटर करने तक वायरलेस चलाने से लेकर दो-तीन एन. सी. सी. कैम्प सीनियर कैप्टन के रुप में अटेण्ड करने का भी सौभाग्य मिल गया। पिताजी की आज्ञा एवं माताजी की सहमति ही थी कि मैं उस जमाने में वह सब पढ़ सकी। अपनी योग्यताएँ बढ़ा सकी।

पिताजी के अज्ञातवास पर जाने का समय आ गया। उम्र थी मात्र अठारह वर्ष। अभी जी भर कर पिताजी से कभी बात करने का अवसर ही नहीं मिला था। उनने माताजी से कहकर शादी के विषय में निर्देश दिया। डॉ0 प्रणव जी से बात पिताजी कर ही चुके थे। हमसे भी पूछा गया कि क्या लड़के को शादी के पूर्व देखना है? हमने कहा कि आपकी तसल्ली है, आज्ञा है तो हमें सब शिरोधार्य है। न डॉ0 साहब ने हमें देखा, न हमने उन्हें। 1970 में हमारी सगाई हो गयी 1971 की जून में विवाह हो गया। पिताजी ने विवाह के बाद दोनों को आशीर्वाद देते हुए कहा कि दोनों पढ़ाई जारी रखना। दाम्पत्य जीवन के बंधनों में इसके बाद ही उलझना। हम तुम्हें शक्ति देते रहेंगे। ऐसा ही हुआ। हमने शादी के बाद बी0 ए0 व एम0 ए0 मनोविज्ञान से किया। डॉ0 साहब ने एम0 बी0 बी0 एस0 व एम0 डी0 किया। दोनों ने एक दूसरे का साथ निभाया पर सबसे बड़ा संबल था पूज्य पिताजी का आशीर्वाद-माताजी का प्रत्यक्ष समय-समय पर मिलने वाला सान्निध्य।  शादी के बाद सबसे बड़े निर्णय की घड़ी तब आई जब पिताजी ने डॉ0 साहब से शान्तिकुन्ज में पूर्ण समयदानी के रुप में आने को कहा। मेरी मनःस्थिति तो शुरु से ही न्यूनतम में निर्वाह करने की रही। शान से किसी डाक्टर की पत्नी बन बड़े बंगले में रहूँ, यह मन में था ही नहीं। भोपाल छोड़ा तो ठीक उसी तरह जैसे कबीर ने चादर उतार कर रख दी थी। सब सामान बिक्री हेतु वहीं छोड़कर हम हरिद्वार आ गए। एक कमरे में ही निवास किया एवं जैसा माताजी चाहती थीं, गलने का प्रयास किया।

हरिद्वार आने के बाद कम ही मौके मिले जब पिताजी का अलग से अधिक देर सान्निध्य मिला हो। हाँ, सप्ताह में एक बार गोष्ठियों में व जब वे भोजन करने प्रतिदिन सबेरे शाम ऊपर से नीचे आते थे तो दर्शन होते। उनके व माताजी के परस्पर वार्तालाप को सुनने का मौका मिलता। उससे बहुत कुछ सीखने -जानने व मिशन के बारे में भविष्य की योजनाओं को समझने का शिक्षण मिला। डॉक्टर साहब को तो अक्सर मीटिंग में ऊपर बैठने का मौका मिलता मैं तो उनके लिखे नोट्स पढ़कर ही संतोष कर लेती थी।

मेरी सबसे बड़ी शिक्षिका-गुरु, मेरी माताजी रही हैं जिनने 1976 में डॉ0 साहब के एक्सीडेन्ट के समय से लेकर 1994 तक सतत मेरा मार्गदर्शन किया, मुझे पग पग पर चलना सिखाया। मानसिक संतुलन प्रतिकूलताओं के बीच भी कैसे रखा जा सकता है, यह मैंने माताजी से सीखा एवं आज मैं जो कुछ भी मिशन की जिम्मेदारियों का निर्वाह कर पा रही हूँ यह उन्हीं की दी हुई शक्ति के कारण है। मैंने सतत गलना, सहन करना, औरों को सुनना-सत्परामर्श देना ही सीखा है। परम वंदनीया माताजी के 1994 में बिछोह ने मुझे लगभग तोड़ ही दिया था। उन्हीं की सूक्ष्म व पूज्यवर की कारण सत्ता ने, मेरे पतिदेव के सतत साथ चलते रहने के आश्वासन ने मुझे यहाँ तक पहुँचाया है, जहाँ मैं लाखों परिजनों की प्रिय दीदी हूँ।           

  ए
  संयमशीलता की साधना बचपन से ही कराई 

‘‘मैं तब लगभग 6-7 साल की थी। एक दिन स्कूल से लौटते समय  रास्ते में एक रुपया पड़ा मिला। मैंने उसे उठा लिया। सामने खिलौने की दुकान थी। मेरा बालमन खिलौनों के लिये मचल गया। मन ने कहा पड़े हुए सिक्के को उठा लेना कोई चोरी तो है नहीं। सो मैंने खिलौने की दुकान से गुब्बारे, खिलौने आदि खरीदे और बड़ी प्रसन्न मुद्रा में घर पहुँची।

घर पहुँचते ही माताजी की पहली नजर मेरे नन्हें-नन्हें हाथों में थमे खिलौनों और गुब्बारों पर पड़ी। माताजी के पूछने पर मैंने सब बता दिया। माताजी ने प्यार से समझाते हुए कहा, ‘‘देखो बेटी, इन सब चीजों को दुकान पर वापिस कर आओ और पैसे को किसी मंदिर में डाल दो।’’ ‘‘आखिर क्यों?’’ मेरे मन में प्रश्र उठा। मैंने कहा- मैंने तो कोई चोरी नहीं की, पैसे तो पड़े मिले थे।’’ ‘‘पड़े मिले तो क्या हुआ, बिना मेहनत का पैसा भी चोरी का ही है।’’ माताजी ने समझाया और खिलौने लौटाने के लिये भेज दिया। कहा, ‘‘पैसा पास के मंदिर में चढ़ा देना।’’ मैंने वैसा ही किया। उस दिन मैंने जीवन में एक नया पाठ पढ़ा। थोड़ी देर पहले खेलने के लिये मचल रहा मन आदर्श के आगे झुक गया था।
आचार्य जी की ब्रह्मवर्चस साधना
-स्वामी चिन्मयानन्द

पं. श्रीराम शर्मा आचार्य एक ऐसे मनीषी थे, जिनकी मनीषा का प्रसाद सम्पूर्ण विश्व में बड़ी श्रद्धा और निष्ठा के साथ ग्रहण किया जा रहा है।

मेरा वर्षों तक आचार्य जी से सम्पर्क और व्यवहार रहा है। मानव-समाज में आचार्य जी को विभिन्न दृष्टियों से देखा जाता है। कोई उन्हें युग-निर्माण का द्रष्टा मानता है, कोई धर्म विधा का संशोधक, कोई धार्मिक ग्रन्थों का पुनरुद्धारक कहता है, कोई सुगम धर्ममार्ग का स्रष्टा, कोई उन्हें पत्रकार बताता, कोई वैज्ञानिक धर्म के मन्त्रदाता, तो कोई आर्यसमाजी कहकर विभूषित करता है। 

जगद्गुरु श्री रामानन्दाचार्य के जीवन-चरित में आता है, जब उनके गुरु श्री राघवाचार्य ने उन्हें तारकमन्त्र की दीक्षा दी और बताया कि तारकमन्त्र जीव-जगत् का कल्याण करने वाला है। मन्त्र के जाप से या श्रवण से मनुष्य भवसागर से पार हो जाता है। तारक मन्त्र लोकमंगल-कारक है। गुरु के मुख से उपदेश को सुनकर रामानन्द जी उत्फुल्लित हो उठे। वे जहाँ भी जाते जोर-जोर से मन्त्र का जप करते थे। स्वामी जी के इस व्यवहार से उनके गुरुभाई खिन्न हो उठे। उन्होंने श्री राघवाचार्य से स्वामी जी की शिकायत करते हुए कहा कि रामानन्द गुरुमन्त्र की गरिमा को गिरा रहे हैं। इस रहस्यात्मक मन्त्र का गोप्यभाव से जप होना चाहिए, दीक्षा मन्त्र का उद्घोष उचित नहीं है। उस समय राघवाचार्य ने रामानन्द जी से जानना चाहा तो उन्होंने बताया कि जो तारक मन्त्र सम्पूर्ण जीव-जगत् का कल्याण करने वाला है, उसे व्यक्तिगत स्वार्थ के लिए गुप्त क्यों रखा जाय।

 मानव मात्र के कल्याण हेतु मन्त्र को प्रकट करना चाहिए। स्वामी राघवाचार्य ने उन्हें आशीर्वाद देते हुए कहा कि बेटा! ये तुम्हारें गुरुभाई तुम्हें बाधा उत्पन्न करेंगे, इसलिए तुम स्वतन्त्र रूप से अपने मतवाद का विस्तार करो, क्योंकि लोक कल्याण की तुम्हारी भावना यही चाहती है। उसके बाद रामानन्दाचार्य ने अपने दृष्टिकोण के अनुसार, देश में अपनी वैचारिक क्रान्ति का विस्तार किया और जगद्गुरु के रुप में पूजित हुए। 

पं. श्रीराम शर्मा आचार्य के प्रकल्पों के साथ उनके व्यक्तित्व का जब हम विश्लेषण करते हैं तो उनमें स्वामी रामानन्द व सन्त कबीरदास के विचारों का प्रभाव-पुन्ज स्पष्ट प्रतिभासित होता है। उपर्युक्त बिन्दुओं पर हमारी चर्चा आचार्य जी से प्रायः हुआ करती थी। उनका दृष्टिकोण, लक्ष्य, विचार और स्वभाव सब कुछ बहुत स्पष्ट था। उन्होंने अनेक बार मुझसे कहा था कि ‘‘मुझे युग-निर्माण करना है। ऐसी स्थिति में निर्माण से पूर्व युग-क्रान्ति भी स्वाभाविक है। किसी भी वस्तु या उद्देश्य की प्राप्ति हेतु श्रम और संघर्ष करना पड़ता है।’’ 



उन्होंने एक जगह लिखा है, ‘‘यदि नवजात बालक रोना, चिल्लाना और हाथ-पाँव फेंकना छोड़ दे, तो वह अपाहिज हो जाता है, उसका विकास रुक जाता है। पथिक दिन भर मार्ग से लड़ता है, एक के बाद दूसरा कदम लगातार उठाता-धरता रहता है, तब कहीं वह आगे बढ़ पाता है। विद्यार्थी, बलार्थी, यशार्थी और स्वार्थी सभी को प्रयत्न, परिश्रम एवं संघर्ष करना पड़ता है। जीवन भी संघर्ष से गढ़ता है, जीवन के विकास हेतु प्रयत्न और परिश्रम आवश्यक है।’’जब मैंने उनसे कहा कि शास्त्रीय परम्पराओं में आपके द्वारा किये गये परिवर्तन को कुछ लोग अच्छा नहीं मानते हैं, तब उन्होंने उत्तर दिया था, ‘‘कोई भी काम न तो अपने-आप में अच्छा है न बुरा। उसे जिस भावना से किया जाता है, उसी के अनुसार वह भला-बुरा बन जाता है।’’  

‘‘पानी रंग रहित है, उसमें जैसा भी रंग डाल दिया जाय, वैसे ही रंग का बन जाता है। इसी प्रकार समस्त कार्य भावना के अनुसार भले-बुरे बनते हैं। कई बार सदुद्देश्य के लिये विवेकपूर्वक, सद्भावना के साथ हिंसा, चोरी, असत्य, छल, व्यभिचार तक बुरे नहीं ठहरते। इसी प्रकार अविवेकपूर्वक या बुरे उद्देश्य से किये गये सत्कर्म भी बुरें हो जाते हैं। आततायी पर दया करना, हिंसक, वधिक के पूछने पर पशु-पक्षियों के पता बताने का सत्य बोलना, कुपात्रों को दान देना आदि कार्यों से उलटे पाप लगता है। इसलिये कर्म के स्थूल रूप पर अधिक ध्यान न देकर उसकी सूक्ष्म गति पर विचार करना चाहिये। व्यापार, कृषि, शिल्प, युद्ध, उपदेश आदि को यदि यह सेाचकर किया जाये कि इन कार्यों से संसार के सुख-शान्ति में वृद्धि हो, सात्विकता बढ़े, मेरे कार्य नर-नारायण को प्रसन्न करने वाले और सन्तोष देने वाले हों तो इन भावनाओं के कारण ही वे साधारण कार्य पुण्यमय, यज्ञ-रुप बन जाते हैं।’’

पं. श्रीराम शर्मा आचार्य के व्यवहार से स्पष्ट होता था कि वे सच्चाई के धरातल पर खड़े होकर मानवता का विकास करना चाहते थे। वे भावना को कल्पनालोक की तुष्टि नहीं मानते थे। उनके अनुसार केवल कल्पना करने या झूठ-मूठ मन को समझा लेने को भावना नहीं कहा जाता। सच्चा संकल्प पक्का दृष्टिकोण और अटूट विश्वास मिलकर भाव बनाता है। उस भाव से किये हुए कार्य उच्च बनाकर, भावनाओं को परमार्थमयी रखकर धीर पुरुष विवेक द्वारा कर्मों को पवित्र कर लेते हैं। 

उन्होंने कहा था कि मुझे युग-निर्माण करने के लिये आध्यात्मिक शक्ति और लोक-शक्ति दोनों को जागृत करना होगा। यही कारण है कि आचार्य जी उपासना के क्षेत्र में बुद्धि की अधिष्ठात्री वेदमाता गायत्री के शरणागत हुए तथा लोकशक्ति के विस्तार हेतु उपासना के क्षेत्र में वर्णव्यवस्था और वर्ग-भेद को अनदेखा किया। उन्होंने अपनी युग-निर्माण की योजना व परिकल्पना के अनुसार परम्परावादी धार्मिक रीति-रिवाजों में परिवर्तन किया। उनकी परिवर्तन-प्रणाली उनकी अपनी मौलिकता है, जो आज दुनिया के तमाम देशों में फल-फूल रही है।

पं. श्रीराम शर्मा आचार्य ने वेदमाता गायत्री की उपासना को केन्द्र में रखकर लोकाराधन प्रारम्भ किया था। उनकी दृढ़ इच्छाशक्ति ने ईश्वरेच्छा का रूप धारण कर लिया और वे युग निर्माण योजना में अग्रसर होने लगे। उन्होंने ब्रह्मवर्चस् की स्थापना के द्वारा गायत्री की उपासना को विस्तार दिया और उसके साथ अनेक लोकमंगल प्रकल्पों को आगे बढ़ाया। उनके द्वारा स्थापित गायत्री-केन्द्रों से आज विश्व की मानव-चेतना स्पन्दित हो रही है। 

वस्तुतः लक्ष्य-प्राप्ति के लिये सामाजिक संघर्ष किस प्रकार किया जाय, इसकी प्रेरणा के ज्वलन्त उदाहरण आचार्य जी थे। उन्होंने ‘‘पुनन्ति धीरा अपसो मनीषा’’ इस श्रुतिवाक्य को अपने जीवन में उतार लिया था, अर्थात् धीर पुरुष विवेक-पूर्वक अपने कर्मों को पूरा कर लेते हैं।            ए
भूतपूर्व राष्ट्रपति डॉ. शंकर दयाल शर्मा ने देशमणि नाम से एक पुस्तक लिखी है जो भारत के महान विचारकों एवं महापुरुषों पर आधारित है। इसमें परमपूज्य गुरुदेव को लेकर दो अध्याय समर्पित हैं। प्रस्तुत है उन लेखों के कुछ अंश...
आचार्य जी मेरी दृष्टि में
महामहिम डॉ. शंकर दयाल शर्मा 
(श्रीराम शर्मा आचार्यजी पर प्रकाशित डाक-टिकट जारी करते हुए, नई दिल्ली, 27 जून, 1991)

मैं आचार्य श्रीराम शर्माजी को प्रखर प्रतिभा, दृढ़ इच्छाशक्ति तथा प्रचंड आत्मविश्वास से संपन्न अपनी तरह का एक विशिष्ट अध्यात्मवादी चिंतक मानता हूँ। उन्होंने अपना अध्यात्म चिंतन वर्तमान युग के वैज्ञानिक जीवन-दर्शन के संदर्भ में प्रस्तुत किया है। उनका चिंतन विज्ञान और अध्यात्म, मस्तिष्क और हृदय तथा तर्क और आस्था के संतुलन पर आधारित है। मैं समझता हूँ कि इसीलिए उनका दर्शन हमारे समाज के लिए इतना अधिक व्यावहारिक और उपयोगी बन पड़ा है। आचार्यजी ऐसा कर सके, इसका रहस्य मुझे इस बात में निहित मालूम पड़ता है कि वह समाज से जुड़े व्यक्ति थे। उन्होंने लोगों को, लोगों के परिवार और समाज को बड़ी निकटता से देखा था और उनकी मूल समस्याओं को बड़ी सूझबूझ के साथ समझा था।

मुझे आचार्य जी की यह बात बहुत महत्वपूर्ण लगती है कि युग परिवर्तन के लिए जिस अवतार की आवश्यकता है, वह पहले आकांक्षा रूप में ही अवतरित होगा।’’ चूँकि यह आकांक्षा व्यक्ति में ही उत्पन्न हो सकती है, इसीलिए उन्होंने व्यक्ति के सुधार और विकास को प्रमुख माना। उन्होंने पृथ्वी पर देवत्व का आवाहन करने के बजाय मनुष्य में छुपे देवत्व को उभारने का प्रयास किया। उनका यह प्रयास मनुष्य को आचरणशील तथा उदात्त बनाने से जुड़ा हुआ था। अपनी पुस्तिका ‘परिवर्तन के महान् क्षण’ के पृष्ठ 17 पर उन्होंने लिखा है कि, ‘‘ईश्वर के प्रति सुनिश्चित आत्मीयता की अनुभूति ‘उपासना’, जीवन में शालीनता की अविच्छिन्नता अर्थात् ‘साधना’ तथा करुणा और उदारता से ओत-प्रोत हृदय में निरंतर निर्झर की तरह उद्भुत होती रहने वाली ‘आराधना’.... यही है कि वह त्रिवेणी, जो मनुष्य को सच्चे अर्थों में मनुष्य बनाती हैं।’’

मैं समझता हूँ कि ये तीनों बातें हमारे चिंतन और हमारी संस्कृति के मूल में ही रही हैं। आचार्यजी ने इस सिद्धांत और साधना को आधुनिक युग के अनुकूल तर्क और शब्द देकर सामाजिक परिवर्तन का जो रास्ता दिखाया है, उसके लिए आने वाली पीढ़ियाँ युगों-युगों तक उनकी कृतज्ञ रहेंगी। 

मैं आचार्यजी के आध्यात्मिक व्यक्तित्व को उनके समाज-सुधारक व्यक्तित्व में पूरी तरह से घुला-मिला मानता हूँ। बल्कि यह कहना अधिक सही होगा कि उनका अध्यात्मवाद इसीलिए है ताकि व्यक्ति की आत्मा का उत्कर्ष हो सके और वह स्वयं को समाज की सेवा में लगा सके। उन्होंने लिखा भी है कि, ‘‘वस्तुतः लोक-सेवी ही सच्चा अध्यात्मवादी हो सकता है।’’ अपने समाज के प्रति इतना सचेत व्यक्तित्व अपने समाज की बुराइयों के प्रति चुप कैसे रह सकता हैं? 

आचार्यजी की एक बहुत बड़ी देन यह है कि उन्होंने मनुष्य को मनुष्य बनकर तथा दूसरों को मनुष्य मानकर जीना सिखाया। उन्होंने जाति प्रथा और छुआछूत की कड़े शब्दों में निंदा की। उनकी मान्यता थी ‘आत्मवत् सर्वभूतेषु’ अर्थात् सभी को अपने समान देखो। यह प्रसन्नता की बात है कि गायत्री परिवार का संचालन उनकी इसी मान्यता के अनुरूप हो रहा है तथा मेरा विश्वास है कि भविष्य में यह परिवार हमारे समाज के सामने मानवीय एकता के सुंदर उदाहरण प्रस्तुत करके उसका मार्ग-दर्शन करेगा। 

आचार्य श्रीराम शर्माजी मुझे सच्चे अर्थों में एक योद्धा मालूम पड़ते हैं। शुरु में वह देश की आजादी के लिए लड़े। एक क्रांतिकारी सेनानी के रुप में उन्होंने देश की आजादी की लड़ाई में भाग लिया। वह गाँव-गाँव में घूमे, लोगों में राजनीतिक चेतना जागृत की तथा उन्हें संगठित करने का काम किया और उसके लिए कई बार जेल भी गए। ‘सैनिक’ समाचार पत्र के माध्यम से उन्होंने लोगों के मन में स्वतंत्रता की आकांक्षा जगाई। बाद में राजनीतिक स्वतंत्रता की यह आकांक्षा मानवीय स्वतंत्रता में तब्दील हो गई और वह व्यक्ति की चेतना को क्षुद्र भावों से आजाद कराने की लड़ाई लड़ने लगे। अपनी उदात्त चेतना, उदार भावना तथा कर्मठता के बल पर आचार्यजी बहुत जल्दी ही अपनी युगीन चेतना के शक्ति-केन्द्र बन गए और फिर वह लगातार लोगों में अपने आपको बाँटते रहे। 

ऐसे महान् संतों का जीवन हमारे समाज में सद्भाव प्रवाहित करके उसे निर्मल बनाता है, उसकी संचित जीवन-शक्ति को उद्भूत करके उसमें ऊर्जा भरकर उसे लोकहित की ओर उन्मुख करता है। आचार्यजी का जीवन ऐसा ही महान था। समाज में चरित्र के संकट को रोकने के लिए उनके उपदेश मंत्र के समान हैं, जिसकी आज बहुत आवश्यकता है। (पंडित श्रीराम शर्मा आचार्यजी पर आयोजित एक संस्मरण संगोष्ठी में, नई दिल्ली, 4 अगस्त, 1990) 

आचार्य जी का उस समय का एक महत्वपूर्ण कार्य माना जाता है-उनके द्वारा आगरा जिले के लगान संबंधी आँकड़े इकठ्ठे करना। आचार्य जी ने गाँवों में अकेले घूम-घूमकर किसानों के नाम, रकबा और लगान की राशि आदि के बारे में पूरी छानबीन करके सारे आँकड़े इकठ्ठे किये थे। उनके इस कार्य ने पं0 गोविन्द बल्लभ पंत को बहुत प्रभावित किया था। 

 छोटे-छोटे कस्बों में भी गायत्री शक्तिपीठ देखे जा सकते हैं और युग निर्माण योजना का साहित्य और सुभाषित वाक्य देखे जा सकते हैं। आचार्यजी ने अपनी सूक्ष्म सूझ-बूझ और कुशल सांगठनिक क्षमता द्वारा पूरे देश में करीब तीन हजार प्रज्ञा संस्थान स्थापित किए हैं और उनके पास करीब 25 लाख समर्पित कार्यकर्ताओं का समूह है। यह कोई छोटी-मोटी उपलब्धि नहीं है। 

आचार्य श्रीरामजी के चिंतन के मूल आधार में वैचारिक क्रांति को मानता हूँ। आचार्यजी ने अपनी पुस्तक ‘हमारी वसीयत और विरासत’ के पृष्ठ सं0 149 पर लिखा है कि ‘‘नवयुग यदि आएगा तो विचार शोधन द्वारा ही। क्रांति होगी तो वह लहू और लोहे से नहीं, विचारों की विचारों से काट द्वारा होगी। समाज का नव-निर्माण होगा तो वह सद्विचारों की प्रतिष्ठापना द्वारा ही संभव होगा।’’

आचार्यजी की एक बात मुझे जो सबसे अधिक प्रभावित करती है, वह अपनी बात को समझाने की उनकी रोचक शैली। यह बात बहुत महत्वपूर्ण है कि उन्होंने आम लोगों के जीवन की छोटी-छोटी बातों और व्यवहार संबंधी प्रश्नों को उठाया और उदाहरणों तथा किस्से-कहानियों  के माध्यम से उन प्रश्नों का समाधान समझाया। इससे उनकी बातें लोगों की समझ में आसानी से आईं और उसका प्रभाव भी हुआ। इस दृष्टि से आचार्यजी ने अनेक छोटी-छोटी पुस्तिकाएँ लिखी हैं, जो व्यावहारिक जीवन से संबंधित हैं, और अत्यन्त महत्व की हैं। मैं चाहूँगा कि ये पुस्तिकायें अधिकाधिक लोगों तक पहुँचाई जाएँ ताकि लोग उनसे अपने जीवन का निर्देशन प्राप्त कर सकें।
पूज्य गुरुदेव - विशिष्ट संतों की दृष्टि में 

कुछ महापुरुषों एवं विद्वत्जनों के परम पूज्य गुरुदेव के प्रति भाव यहाँ प्रस्तुत हैं...    

सिद्ध श्री गोदड़ी महाराज की भविष्यवाणी ः हल्द्वानी की नन्दी चौधरी बताती हैं कि 1970 में वह अपनी बहिन के पास जोशीमठ गयी थी। अक्टूबर माह में दीपावली के दिन थे। विदित हुआ कि धौलीगंगा-नीतिघाटी में तपोवन के समीप एक सिद्ध गोदड़ी महाराज रहते हैं। महाराज अपना अधिकांश समय तपस्या में एक गुफा में व्यतीत करते थे। सौभाग्यवश वहाँ जाने पर हमें उनके दर्शन हो गये। कहा जाता है कि सिद्ध श्री गोदड़ी महाराज दो सौ वर्ष से भी अधिक की अवस्था के हैं। उन्होंने मुझसे कहा, ‘‘बेटी, कलियुग की अवतार-शक्ति आँवलखेड़ा में अवतरित हो चुकी है। अभी दुनियाँ को पता नहीं है। 15 वर्ष पश्चात् तुम उनके दर्शन करोगी।’’

वर्ष 1985-86में जब नैतिक शिक्षा के प्रशिक्षण कार्यक्रम में मुझे शान्तिकुञ्ज हरिद्वार आने का अवसर प्राप्त हुआ। तब पूज्यवर के एवं वंदनीया माताजी के प्रथम दर्शन किये। वर्ष 1989 में वसंत पर्व पर वंदनीया माताजी का प्रवचन सुना।प्रवचन में जब गुरुदेव के जन्म स्थान, शिक्षा इत्यादि के संबंध में सुना तो अनायास ही ‘सिद्ध बाबा गोदड़ी महाराज’ की बात याद आ गयी। मन ने कहा, ‘‘बस यही भगवान् हैं’’ और गुरुदेव एवं माताजी के प्रति श्रद्धा और भी दृढ़ हो गयी। 

माँ आनंदमयी ः एक बार गुरुजी-माताजी रिक्शा में बैठ कर कहीं जा रहे थे। श्री शिव प्रसाद मिश्रा जी भी साइकिल पर उनके पीछे-पीछे हो लिये। देखा तो वे माँ आनंदमयी के आश्रम में पहुँचे हैं। वे थोड़ा दूर में रहकर देखते रहे। उन्होंने देखा माँ आनंदमयी उन्हें देखते ही प्रसन्नता से भर गईं और बोलीं, ‘‘आईये, आईये। माताजी-पिताजी, आईये।’’ गुरुजी बोले, ‘‘माँ तो आप हैं।’’ इस पर वे बंगाली भाषा में बोलीं, ‘‘आमी जानी, के बाबा के माँ।’’ मिश्राजी बताते हैं कि वे केवल इतना ही देख पाये कि माँ आनंदमयी ने गुरुजी-माताजी के चरण पखारे और फिर गुरुजी-माताजी को भीतर ले गईं। अब भीतर तक तो वे जा नहीं सकते थे इसलिये बाहर से ही लौट आये। 

काञ्चि काम कोटि पीठ के शंकराचार्य- श्री जयेन्द्र स्वामी ः जब शान्तिकुञ्ज पधारे तो उन्होंने ऋषियुग्म के दर्शन किये। संतों की मंडली में उन्होंने अपनी अभिव्यक्ति दी व समय-समय पर कहते भी रहे कि आचार्य जी का एकाकी पुरुषार्थ सारे संत समाज की सम्मिलित शक्ति के स्तर का है। उन्होंने गायत्री व यज्ञ को प्रतिबंध रहित करने के निमित्त जो कुछ भी किया, वह शास्त्रों के अनुसार ही था। यह प्रशंसा कुम्भ में पधारे पंडितगणों तक पहुँची, तो वे चौंके। उन्होंने प्रश्न किया, ‘‘आचार्य जी ने क्या शास्त्रों की अवहेलना कर जिस-तिस को गायत्री दीक्षा नहीं दी? क्या आप इसे उचित मानते हैं?’’ इस पर संत श्री का कहना था कि शास्त्र-विधि शास्त्र के अनुशीलन से निर्धारित होती है। शास्त्र को शस्त्र बना लेने से नहीं। आचार्य जी ऐसे युगपुरुष हैं, जिनका हर कार्य शास्त्र सम्मत, विधि सम्मत माना जाना चाहिये। ऐसा कहकर उन्होंने उत्तर दिशा में नमन किया और कहा, ‘‘मेरा उन्हें बारम्बार नमन है।’’ सभी पंडितगण निरुत्तर थे।

स्वामी विशुद्धानंद जी महाराज  ः हिमालय निवासी त्रिकालदर्शी परम सिद्ध महाराज जी ने पूज्यवर के विषय में दिसम्बर 1957 की अखण्ड-ज्योति में अपने विचार व्यक्त किये हैं। उन्होंने कहा, ‘‘आचार्य की नस-नाड़ियाँ फौलाद की हैं। विगत तीस वर्षों में घनघोर तप करके उन्होंने अपने आपको अष्टधातु का बना लिया है। हिमालय जैसे उदार हृदय एवं मानसरोवर जैसी निर्मल ये दोनों (गुरुदेव व माताजी) आत्माएँ हैं। असंख्यों को पार कराने वाले वे अनुभवी मल्लाह हैं। वे महान ही पैदा हुए हैं, महानता के साथ जी रहे हैं और उनका अंत भी महान ही होगा।’’

करपात्री जी महाराज ः जिनने सनातन धर्म की गरिमा स्थापित करने का महत् पुरुषार्थ सम्पन्न किया। अनेकों ग्रंथ इस विषय पर लिखे। जिन्हें हिन्दू धर्म का एक अधिकारी विद्वान् माना जाता रहा है। उन्होंने अपने भाव भरे उद्गार इस रूप में व्यक्त किये थे, ‘‘आचार्य जी, इस युग में गायत्री के जनक हैं। उन्होंने गायत्री को सबकी बना दिया। यदि इसे मात्र ब्राह्मणों की मानकर उन्हीं के भरोसे छोड़ दिया गया होता तो अब तक गायत्री महाविद्या संभवतः लुप्त हो जाती।’’ 

स्वामी अखण्डानंद जी सरस्वती के रूप में विख्यात करपात्री जी के गुरुभाई एक महान् संत, सिद्ध पुरुष हैं। बिड़ला परिवार उन्हें गुरु रूप में मानता रहा है। सभी ग्रंथों पर उनको समान महारत प्राप्त थी। अनेकों बार पूज्य गुरुदेव से उनकी मुलाकात हुई। पूज्यवर के बारे में ऐसी संत स्तर की सत्ता की अभिव्यक्ति थी - ‘‘जो गायत्री का गंगाजल की तरह सेवन करना चाहते हों, वे आचार्य जी का मार्ग अपनाएँ। यह आसान है और निरापद भी। आचार्य जी ने तो यज्ञ को भी देवदर्शन की तरह सुलभ बना दिया है।’’

प्रसिद्ध सिन्धी सन्त श्री चाण्ड्रूराम जी साहब ः शान्तिकुञ्ज के एक कार्यकर्ता जो पहले लखनऊ के प्रसिद्ध सिन्धी सन्त श्री चाण्ड्रूराम जी साहब को अपना गुरुरूप मानते थे। वे जब गायत्री परिवार से जुड़े और शान्तिकुञ्ज जाने की अनुमति लेने के लिए उनसे निवेदन किया तो सन्तश्री ने उनकी श्रद्धा को और पुष्ट करते हुए कहा-  ‘‘श्रीराम शर्मा आचार्य बहुत बड़ी हस्ती हैं। मैं भी उनसे मिलने गया था। मैं उनके समक्ष नीचे धरती पर बैठने लगा, तो उन्होंने नीचे बैठने नहीं दिया, अपने पास बिठाया, चाय आदि के लिए निवेदन किया, तो हमने उनसे पूछा कि आपने तो अखण्ड ज्योति में चाय एक धीमा जहर बताया, फिर आप चाय प्रस्तुत कर रहे हैं। इस परउन्होंने हँसते हुए कहा कि चाय लोक मानस में इतना अधिक प्रचलित हो गयी है कि अतिथि-सत्कार में चाय सहज-सामान्य बात हो गयी है। फिर भी हमने लोगों के सामने उसका एक विकल्प प्रज्ञा पेय के रूप में दे दिया है। सन्तश्री ने बताया कि वे पूज्यवर की सहजता, आत्मीयता, मिलनसारिता एवं उनके व्यावहारिक चिन्तन से बहुत प्रभावित हैं। वे भी नियमित रूप से ‘अखण्ड ज्योति’ का अध्ययन करते हैं। आचार्य श्री की परिवार निर्माण विषय पर एक पुस्तक मुझे इतनी अच्छी लगी कि मैंने उसकी कई प्रतियाँ मँगाकर श्रद्धालुओं में बँटवायीं। उन्होंने कहा- आचार्य श्री का सम्पूर्ण साहित्य, उनकी लेखनी की हर बात आज के  समयानुकूल है। हर किसी के लिये उपयोगी है और हर वर्ग में बाँटी जा सकती है। 

संत श्री हरवंश सिंह निर्मल (श्री भादरिया जी महाराज) जैसलमेर (राजस्थान) ः ‘‘श्रीराम शर्मा आचार्य आधुनिक युग के भारत में एक बहुत बड़े विचारक हो चुके हैं। हम उनको दूसरा वेद व्यास कह सकते हैं। मानव को दिशा निर्देश देने में उच्चस्तर पर जितनी लम्बी कलम उनकी चली, उसके मुकाबले इस युग में किसी दूसरे की नहीं। उनके साहित्य संग्रह की विरासत ने असंख्यों लोगों का जीवन बदला है और उसको पढ़कर भविष्य में भी अधिकाधिक लोग अपना जीवन गठन करेंगे। उनके अनुयायियों में भारतीय संस्कृति को स्वस्थ रूप में जीवित देखा जा सकता है। उनकी विद्वता, व्यक्तित्व और आदर्श मानव के सृजन की महत्त्वपूर्ण भूमिका के लिये उनकी पवित्र सोच को पुनः नमन। (‘‘मानव कल्याण का राजमार्ग’’ पुस्तक से, पृष्ठ-252)

प्रसिद्ध सिन्धी संत श्री स्वामी शान्तिप्रकाश जी महाराजः प्रसिद्ध सिन्धी संत श्री स्वामी शान्तिप्रकाश जी महाराज, उल्हासनगर- से शान्तिकुञ्ज के एक प्रतिनिधि मिले तो संतश्री ने उनसे कहा- ‘‘तुम्हें आचार्य श्री जो साधना बतायें, वह करते रहना। उनका लिखा साहित्य अधिक से अधिक पढ़ते रहना। मैं भी उनका लिखा प्रज्ञा पुराण अपने सत्संग में पढ़वाता हूँ। ज्ञातव्य है कि वे संत स्वयं प्रज्ञाचक्षु थे, पर आचार्यश्री की महानता-विशिष्टता को वे अंतःचक्षुओं से जान गये थे। इसीलिए अपने भावों को प्रकट करने के लिए उन्होंने उन प्रतिनिधि को अपनी छाती से लगाकर खूब प्यार दिया और अपने इन शब्दों से पूज्यवर के प्रति उनकी श्रद्धा को और अधिक बढ़ा दिया।

विनोबा जी ने दी वेदमूर्ति की उपाधि ः हीरे की परख जौहरी ही कर सकता है। इसी तरह ऋषि की परख वही करे जो स्वयं ऋषि हो इस कथन की सार्थकता विनोबा जी के ग्वालियर मुरार कार्यक्रम के अवसर पर अनुभव हुई। उनके निवास स्थान पर ग्वालियर के एक कार्यकर्त्ता पू. गुरुदेव के वेद भाष्य लेकर भेंट करने गए। यह वेद भाष्य का प्रथम प्रकाशन था। शाम के यही कोई चार बज रहे होंगे। विनोबा जी ठहरे ठेठ सत्यवादी। वेदों को उलटते-पलटते हुए बोले ‘‘अभी अभी मैं तुम्हारी इस भेंट के बारे में कुछ नहीं कह सकता। कल सुबह आना।’’

दूसरे दिन प्रातः पहुँचने पर वह वेद वापस करने लगे। लेते हुए कार्यकर्ता का मन थोड़ा मलीन था, कुछ आश्चर्यचकित भी। उसके आश्चर्य को तोड़ते हुए बोले-‘‘मेरे शाम के कार्यक्रम में आना वहीं पर मैं यह भेंट स्वीकार करुँगा। ऐसी अमूल्य भेंट व्यक्तिगत नहीं सार्वजनिक स्तर पर स्वीकारी जानी चाहिए।’’ कार्यकर्ता शाम के कार्यक्रम में पहुँचा-वेदों के महान पण्डित विनोबाजी ने उन्हें मंच पर बुलाया।

 वेदों को उसके हाथ से लेते हुए मस्तक झुका कर वेद भगवान को प्रणाम करते हुए उन्होंने घोषणा की कि कल रात मैंने इस वेद भाष्य को भली-भाँति देखा है। ऐसा सुन्दर, भाष्य कोई वैदिक ऋषि ही कर सकता है अन्य में भला ऐसी सामर्थ्य कहाँ? विनोबा जी पूरी, भरी सभा में काफी देर तक वेद भाष्य की प्रशंसा में बोलते रहें। कार्यकर्ता एक ऋषि से दूसरे ऋषि के स्वरुप को सुनकर मुग्ध हो रहा था।     ए

संत बड़े जबरदस्त होते हैं। संतों की पहचान अलग होती है। संत जो होते हैं, वो दुनिया को हिला देते हैं। हमने ऋषि परंपरा अख्तियार की है। गाँधी ने, बुद्ध ने दुनिया को हिला दिया था। कबीर ने दुनिया को हिला दिया था। समर्थ गुरु रामदास ने, रामकृष्ण परमहंस ने दुनिया को हिला दिया था। गाँजा पीते रहे, कहीं ऐसे संत होते हैं? नहीं, संत ऐसे नहीं होते। इसलिये हमने संत परंपरा की ओर कदम बढ़ाया, ब्राह्मण परंपरा की ओर कदम बढ़ाया, आप भी कदम बढ़ाइये। ब्राह्मण अपरिग्रही होता है और संत सेवाभावी होता है, बस दो कसौटियाँ होती हैं। ब्राह्मण वो जिसके पास संपदा न हो और संत वो जो निरंतर सेवा कार्य में लगा रहे। इन दोनों की परिभाषा यही है। हमने अपने लिये यही रास्ता अख्तियार किया और आप लोगों से प्रार्थना की कि आप लोगों से जितना भी कुछ बन सके, कदम उठाना संभव हो सके, उतना आप करें। आपकी निजी महत्त्वाकांक्षाएँ, विलासितायें बहुत बड़ी नहीं होनी चाहिये। खासकर तब, जब आप हमारी बिरादरी में शामिल हो गये हैं। 
गुरुसत्ता का आदर्श दाम्पत्य जीवन

गुरुजी माताजी का दाम्पत्य जीवन एक आदर्श दाम्पत्य जीवन था। हर एक को प्रेरणा देता हुआ कि परस्पर एक दूसरे का सहयोग जीवन के बड़े उद्देश्यों की पूर्ति में सहायक होता है। इसी में जीवन का असली आनंद है।

परिजन तो बताते हैं, कि मथुरा में प्रारंभ के दिनों में जब माताजी सबको भोजन आदि कराकर बर्तंन साफ करने बैठतीं तो गुरुजी भी उनकी मदद करने लगते। तब माताजी उन्हें कहतीं, ‘‘साहब आप रहने दीजिये।’’ इस पर गुरुजी कहते, ‘‘माताजी, हमारे बच्चे कैसे सीखेंगे कि पत्नी का सहयोग कैसे करना चाहिये?’’ ए

गुरुजी कभी-कभी गोष्ठी में कहते, ‘‘बेटा, दाम्पत्य जीवन कैसा होना चाहिये, इसे हमारे जीवन से सीखना।’’ 
माताजी की आँख का ऑप्रेशन हुआ था। एक कार्यकर्ता बहन माताजी से मिलने गई। गुरुजी उन दिनों सूक्ष्मीकरण साधना में थे। गुरुजी भी माताजी को देखने आये थे। उसे पता नहीं था कि गुरुजी, माताजी के पास बैठे हैं। 

दरवाजा हल्का सा खुला था। उसने देखा, गुरुजी, माताजी के पास बैठे हैं। वह बाहर ही खड़ी रही, लौटी नहीं। गुरुजी, लगभग एक घण्टा माताजी का हाथ थाम कर बैठे रहे पर दोनों में बातचीत कुछ भी नहीं हुई। माताजी अक्सर बताया करती थीं, ‘‘बेटा, दिन भर काम करके थक कर जब मैं ऊपर जाती तो गुरुजी पानी का गिलास भर कर रखते और सीढ़ियों के मध्य तक आते थे। मेरा हाथ थाम कर ऊपर ले जाते और बिठाते, फिर अपने हाथ से पानी का गिलास उठा कर देते।’’ ए

‘‘सूक्ष्मीकरण साधना में जब वे गये तो मिशन के सब कार्यों की जिम्मेदारी मेरे कंधों पर सौंप दी। मैंने कहा, ‘‘आचार्यजी, यह सब मैं कैसे कर पाऊँगी?’’ तो बोले, ‘‘मैं जो तुम्हारे साथ हूँ।’’ जब कभी मथुरा आदि जाना पड़ता तो वे ऊपर से खिड़की में से देखते रहते थे।’’ ए

मथुरा के दिनों की याद कर माताजी बताती थीं- ‘‘बेटा, इस गायत्री परिवार को हमने और आचार्य जी ने अपने खून-पसीने से सींचकर खड़ा किया है। मथुरा में बंदर खूब परेशान करते थे। मैं खाना बनाती। गुरुजी परोसने में मदद करते। हाथ में लाठी भी रखते और बंदरों को धकेलते रहते।’’ ए 

‘‘मथुरा में घर छोटा ही था। लैट्रिन-बाथरूम भी कम थे। कभी- कभी, कोई-कोई बहन अपने छोटे बच्चों को छत पर ही टट्टी-पेशाब करा देती। अक्सर हमें धुलाई करनी पड़ती थी। गुरुजी पानी डालते थे और मैं झाड़ू लगाती थी। कभी-कभी मैं पानी डालती और गुरुजी झाड़ू लगाते थे। झाड़ू की रगड़ से हाथों में छाले पड़ जाते और कभी-कभी खून भी आ जाता। बेटा, इस मेहनत और प्यार से हमने परिवार को जोड़ा है।’’ ए 

‘‘मैं जल्दी-जल्दी घर का सब काम निपटा कर गुरुजी के काम में मदद करने तपोभूमि पहुँच जाती थी। गुरुजी को पत्र व्यवहार में भी मदद करती थी। मैं पत्र पढ़ती जाती और गुरुजी जवाब लिखते जाते।’’  ए

एक बार गोष्ठी में गुरुजी ने कहा, ‘‘बेटा, तुम सब लोग परस्पर प्रणाम करते हो कि नहीं। रोज सुबह अपने पति के चरण स्पर्श किया करो।’’ फिर भाईयों से बोले, ‘‘तुम लोग भी पत्नी को प्रणाम किया करो। परस्पर एक दूसरे का सम्मान करना चाहिये। तुमको देखकर बच्चे स्वयं ही सीख जायेंगे।’’
 ए 

एक दिन गुरुजी ने किसी काम से अल्मारी खोली। उनकी अल्मारी में माताजी की तस्वीर रखी थी। गुरुजी पास बैठे कार्यकर्ता से बोले, ‘‘बेटा, मैं माताजी को रोज प्रणाम करता हूँ। अपने सब कार्यों के लिये मैं माताजी से ही शक्ति लेता हूँ।’’ ए
गृहस्थ एक तपोवन है, जिसमें संयम, सेवा और सहिष्णुता की साधना करनी पड़ती है।
परम पूज्य गुरुदेव द्वारा सूक्ष्मीकरण से पहले मार्च 1984 में लोकसेवी कार्यकर्ता-समयदानी-समर्पित शिष्यों को दिया गया महत्त्वपूर्ण निर्देश। यह पत्रक स्वयं परमपूज्य गुरुदेव ने सभी को वितरित करते हुए इसे प्रतिदिन पढ़ने और जीवन में उतारने का आग्रह किया था।
अपने अंग अवयवों से
   
   यह मनोभाव हमारी तीन उँगलियाँ मिलकर लिख रही हैं। पर किसी को यह नहीं समझना चाहिए कि जो योजना बन रही है और कार्यान्वित हो रही है, उसे प्रस्तुत कलम, कागज या उँगलियाँ ही पूरा करेंगी। करने की जिम्मेदारी आप लोगों की, हमारे नैष्ठिक कार्यकर्ताओं की है।

इस विशालकाय योजना में प्रेरणा ऊपर वाले ने दी है। कोई दिव्य सत्ता बता या लिखा रही है। मस्तिष्क और हृदय का हर कण-कण, जर्रा-जर्रा उसे लिख रहा है। लिख ही नहीं रहा है, वरन् इसे पूरा कराने का ताना-बाना भी बुन रहा है। योजना की पूॢत में न जाने कितनों का-कितने प्रकार का मनोयोग और श्रम, समय, साधन आदि का कितना भाग होगा। मात्र लिखने वाली उँगलियाँ न रहें या कागज, कलम चुक जायें, तो भी कार्य रुकेगा नहीं; क्योंकि रक्त का प्रत्येक कण और मस्तिष्क का प्रत्येक अणु उसके पीछे काम कर रहा है। इतना ही नहीं, वह दैवी सत्ता भी सतत सक्रिय है, जो आँखों से न तो देखी जा सकती है और न दिखाई जा सकती है।

योजना बड़ी है। उतनी ही बड़ी, जितना कि बड़ा उसका नाम है- ‘युग परिवर्तन’। इसके लिए अनेक वरिष्ठों का महान योगदान लगना है। उसका श्रेय संयोगवश किसी को भी क्यों न मिले?

प्रस्तुत योजना को कई बार पढ़ें। इस दृष्टि से कि उसमें सबसे बड़ा योगदान उन्हीं का होगा, जो इन दिनों हमारे कलेवर के अंग-अवयव बनकर रह रहे हैं। आप सबकी समन्वित शक्ति का नाम ही वह व्यक्ति है, जो इन पंक्तियों को लिख रहा है। कार्य कैसे पूरा होगा? इतने साधन कहाँ से आएँगे? इसकी चिन्ता आप न करें। जिसने करने के लिए कहा है, वही उसके साधन भी जुटायेगा। आप तो सिर्फ एक बात सोचें कि अधिकाधिक श्रम व समर्पण करने में एक दूसरे में कौन अग्रणी रहा?

साधन, योग्यता, शिक्षा आदि की दृष्टि से हनुमान उस समुदाय में अङ्क्षकचन थे। उनका भूतकाल भगोड़े सुग्रीव की नौकरी करने में बीता था, पर जब महती शक्ति के साथ सच्चे मन और पूर्ण समर्पण के साथ लग गए, तो लंका दहन, समुद्र छलाँगने और पर्वत उखाड़ने का, राम-लक्ष्मण को कंधे पर बिठाये फिरने का श्रेय उन्हें ही मिला। आप लोगों में से प्रत्येक से एक ही आशा और अपेक्षा है कि कोई भी परिजन हनुमान से कम स्तर का न हो। अपने कर्तृत्व में कोई भी अभिन्न सहचर पीछे न रहे।

काम क्या करना पड़ेगा? यह निर्देश और परामर्श आप लोगों को समय-समय पर मिलता रहेगा। काम बदलते भी रहेंगे और बनते-बिगड़ते भी रहेंगे। आप लोग तो सिर्फ एक बात स्मरण रखें कि जिस समर्पण भाव को लेकर घर से चले थे, पहले लेकर आए थे (हमसे जुड़े थे), उसमें दिनों दिन बढ़ोत्तरी होती रहे। कहीं राई-रत्ती भी कमी न पड़ने पाये।

कार्य की विशालता को समझें। लक्ष्य तक निशाना न पहुँचे, तो भी वह उस स्थान तक अवश्य पहुँचेगा, जिसे अद्भुत, अनुपम, असाधारण और ऐतिहासिक कहा जा सके। इसके लिए बड़े साधन चाहिए, सो ठीक है। उसका भार दिव्य सत्ता पर छोड़ें। आप तो इतना ही करें कि आपके श्रम, समय, गुण-कर्म, स्वभाव में कहीं भी कोई त्रुटि न रहे। विश्राम की बात न सोचें, अहॢनश एक ही बात मन में रहे कि हम इस प्रस्तुतीकरण में पूर्णरूपेण खपकर कितना योगदान दे सकते हैं? कितना आगे रह सकते हैं? कितना भार उठा सकते हैं? स्वयं को अधिकाधिक विनम्र, दूसरों को बड़ा मानें। स्वयंसेवक बनने में गौरव अनुभव करें। इसी में आपका बड़प्पन है।

अपनी थकान और सुविधा की बात न सोचें। जो कर गुजरें, उसका अहंकार न करें वरन् इतना ही सोचें कि हमारा ङ्क्षचतन, मनोयोग एवं श्रम कितनी अधिक ऊँची भूमिका निभा सका? कितनी बड़ी छलाँग लगा सका? यही आपकी अग्रि परीक्षा है। इसी में आपका गौरव और समर्पण की सार्थकता है। अपने साथियों की श्रद्धा व क्षमता घटने न दें। उसे दिन दूनी-रात चौगुनी करते रहें।

स्मरण रखें कि मिशन का काम अगले दिनों बहुत बढ़ेगा। अब से कई गुना अधिक। इसके लिए आपकी तत्परता ऐसी होनी चाहिए, जिसे ऊँचे से ऊँचे दर्जे की कहा जा सके। आपका अन्तराल जिसका लेखा-जोखा लेते हुए अपने को कृत-कृत्य अनुभव करे। हम फूले न समाएँ और प्रेरक सत्ता आपको इतना घनिष्ठ बनाए, जितना की राम पंचायत में छठे हनुमान भी घुस पड़े थे।

कहने का सारांश इतना ही है, आप नित्य अपनी अन्तरात्मा से पूछें कि जो हम कर सकते थे, उसमें कहीं राई-रत्ती त्रुटि तो नहीं रही? आलस्य-प्रमाद को कहीं चुपके से आपके क्रिया-कलापों में घुस पड़ने का अवसर तो नहीं मिल गया? अनुशासन में व्यतिरेक तो नहीं हुआ? अपने कृत्यों को दूसरे से अधिक समझने की अहंता कहीं छद्म रूप में आप पर सवार तो नहीं हो गयी?

यह विराट् योजना पूरी होकर रहेगी। देखना इतना भर है कि इस अग्रि परीक्षा की वेला में आपका शरीर, मन और व्यवहार कहीं गड़बड़ाया तो नहीं। ऊँचे काम सदा ऊँचे व्यक्तित्व करते हैं। कोई लम्बाई से ऊँचा नहीं होता; श्रम, मनोयोग, त्याग और निरहंकारिता ही किसी को ऊँचा बनाती है। अगला कार्यक्रम ऊँचा है। आपकी ऊँचाई उससे कम न पड़ने पाए, यह एक ही आशा, अपेक्षा और विश्वास आप लोगों पर रखकर कदम बढ़ रहे हैं। आप में से कोई इस विषम वेला में पिछड़ने न पाए, जिसके लिए बाद में पश्चात्ताप करना पड़े।          ए
सत्पात्रों को मिलता रहेगा साधनात्मक मार्गदर्शन

कुण्डलिनी विधान सीखने के लिए किसी को भी आतुरता नहीं अपनानी चाहिए और न उसका कोई सिरा पकड़ कर पूर्णता तक पहुँचने की साध सँजोनी चाहिए। इस महान प्रयोग में से जितना जिसके लिए उचित और आवश्यक है, उतना सिखाते रहने की हमारी जिम्मेदारी कम से कम एक शताब्दी तक बनी रहेगी। उसे बताया और सिखाया जाता रहेगा। स्थूल शरीर न रहने पर भी हमारी सूक्ष्म सत्ता अपने सामयिक दायित्वों का निर्वाह भली प्रकार करती रहेगी। किसी सत्पात्र को ये अनुभव न होने दिया जाएगा कि सिखाने वाले के अभाव में हमारी आत्मिक प्रगति की उचित आवश्यकता कुण्डलिनी जागरण का विधान न मालूम होने के कारण पूरी न हो सकी। 
                        -अखंड ज्योति, जनवरी 1987, पृष्ठ - 65
युग निर्माण मिशन एक ऐसा संगठन है, जिसे स्रष्टा ने गढ़ा है। पूज्यवर कहते थे तुम सबको माताजी उस काया से एक साथ जन्म नहीं दे सकती थी, इसलिए अलग-अलग घरों में जन्म देकर तुमको एकत्र कर दिया है। यही है हमारा गायत्री परिवार। गुरुसत्ता की लेखनी से लिखा एक विशेष लेख पढ़ें...
अपना परिवार  उच्च आत्माओं 
का भाण्डागार

जब कालचक्र घूमता है, तब होता है मानस मंथन। अंतर्जगत में छिपी-दुबकी बैठी महानताएँ मारती हैं ऊँची उछाल, तभी व्यक्ति स्वार्थी सीमाओं को लाँघकर आ खड़ा होता है, परमार्थी प्रयोजन के लिए। इस युगसंधि बेला में सामान्य से लेकर एक-एक बड़ी प्रतिभा थामे हैं- प्रज्ञायुग की लाल मशाल। महाकाल ने इन्हें कैसे जुटाया और कैसे उठा रहा है, ये साहसपूर्ण कदम? इसी का उल्लेख है इन पंक्ति यों में।

युग परिवर्तन एक बहुत बड़ा प्रयोजन है। उसके लिए तदनुरूप बड़े साधनों एवं उपकरणों की भी अवाश्यकता होगी। यह साधन उत्कृष्ट स्तर के व्यक्तियों के रूप में अभीष्ट होंगे। संसार का भावनात्मक परिवर्तन करने के लिए भावनाशील-श्रद्धा और सद्भावना के धनी व्यक्तियों की आवश्यकता पड़ेगी। इन दिनों वही सब जुटाया जा रहा है। विभिन्न क्षेत्रों, विभिन्न क्षमता सम्पन्न ऐसे व्यक्तियों का इन दिनों सृजन हो रहा है, जो आगे चलकर युग-निर्माताओंं की महत्त्वपूर्ण भूमिका बड़ी खूबी से सम्पादन कर सकें। 

यह एक विचित्र और विलक्षण रहस्य है कि जन्मजात रूप से तो महामानव कोई विरले ही-यदाकदा ही उत्पन्न होते हैं, शेष तो बीच में से ही उस महाकाल की दृष्टि में आते हैं और देखते-देखते कुछ से कुछ बन जाते हैं। पूर्ण अवतारों की बात जाने दीजिए, मध्यावतार अक्सर जीवन के किसी मध्यकाल मैं उन्हें अपनी भुजाओं में कस लेते हैं और देखते-देखते वे कुछ से कुछ बन जाते हैं।

बुद्ध जन्मजात अवतार नहीं थे। यदि होते तो उन्हें आरम्भ से ही अपने उद्देश्य का ज्ञान होता और विवाह करने, बच्चा उत्पन्न करने और उन्हें बिलखता छोड़ने की भूल न करते। गाँधी जी जन्मजात अवतार नहीं थे। यदि होते तो उनको लगभग तीस वर्ष तक की आयु तक इधर-उधर भटकना न पड़ता। रामायण के पात्रों में हनुमान, अंगद, सुग्रीव, जामवन्त, जटायु आदि की भूमिकाएँ बड़ी महत्त्वपूर्ण हैं। पर वे लोग यदि जन्मजात महापुरुष होते, तो उनका जीवन क्रम आरम्भ से ही निर्धारित दिशा में चल रहा होता। वाल्मीकि, अँगुलिमाल, अम्रपाली, सूरदास, सम्राट अशोक आदि के जीवन आरम्भ में कलुषित ही तो थे। अगणित सन्त, महात्माओं एवं महापुरुषों के जीवन क्रम ऐसे ही हैं जिन्हें ध्यानपूर्वक देखने से स्पष्ट होता है कि वे जन्मजात रूप से कोई महानता लेकर नहीं आए थे। जीवन का बहुत बड़ा भाग उन्होंने निरर्थक अथवा अस्त-व्यस्त गँवाया। समयानुसार उनकी अन्तः-चेतना ने पलटा खाया, दिशा बदली और फिर वे कुछ से कुछ हो गये। इससे प्रकट होता है कि महानता का कोई पूर्व संचित कण यदि अन्तःकरण में विद्यमान है, तो वह कभी भी प्रतिफलित हो सकता है। महाकाल की एक दृष्टि किरण उसका कायाकल्प कर सकती है। गर्मी के दिनों मे घास सूख जाती है; पर वर्षा आते ही उसकी सूखी जड़े फिर हरी हो जाती हैं और घास की बेल देखते ही देखते भूमि को हरीतिमा से ढक देती है।

अनेक महात्माओं में पूर्व जन्मों की महानता प्रचुर मात्रा में विद्यमान रहती है। आवश्यक नहीं कि वह जन्मते ही प्रकट हो जाए। ऐसे महामानव आरम्भिक जीवन में सामान्य स्तर की नगण्य जैसी महत्त्व की गतिविधियों में रहते देखे जाते हैं; पर जैसे ही उपयुक्त अवसर आता है साहसपूर्वक अपनी पूर्व भूमिका में परिणत, परिवॢतत हो जाते हैं। इस दुस्साहस में ही इतनी महानता छिपी रहती है।
 महाकाल का प्रबुद्ध आत्माओं में अवतरण स्वाति बूँद की तरह होता है, जिससे साधारण दीखने वाली सीपी को अपने गर्भ से महान मोती उगाने का सौभाग्य मिलता है। इस अनुग्रह से सामान्य व्यक्तित्व देखते-देखते महान हो जाता है।

यह एक प्रकट रहस्य है कि समुद्र मंथन करके चौदह रत्न ढूँढ़ निकालने की तरह उन आत्माओं को तलाश  कर लिया गया है, जो पिछले युगों में महाकाल का पुण्य प्रयोजन पूरा करने में शानदार भूमिका सफलतापूर्वक प्रस्तुत करती रही हैं। जब आवश्यकता पड़ी है महाकाल ने उन्हें सेवानिवृत सैनिकों की तरह युद्धकाल की आवश्यकताओं को देखते हुए पुकार बुलाया है और वे खुशी-खुशी अपने चारों ओर बिखरे हुए मकड़ी के जाले जैसे जाल-जंजालों को तोड़-मरोड़ कर उस पुकार को पूरा करने के लिए उपस्थित होते रहे हैं। जिन्होंने अतीत में अपने-अपने समय पर महामानव, युगपुरुष, लोकनायक और वीर बलिदानी बनने का महानतम गौरव प्राप्त किया है, वे उस अनुपम-अलौकिक-आनन्द का रसास्वादन जानते हैं, अतएव जब अवसर आता है, तब उस सुअवसर का लाभ उठाने के लिए सबसे आगे आ जाते हैं। महारास में कृष्ण की वंशी सुन कर गोपियाँ अपना लौकिक जाल-जंजाल छोड़ कर उस अमृत का रसास्वादन करने को दौड़ पड़ी थीं। इस रहस्य की अब पुनरावृति होने जा रही है। नव निर्माण का कठिन कार्य एक प्रकार का धर्मयुद्ध है। इसमें प्रवृत होने की शंख ध्वनि से जब दिशाएँ गुँजन करने लगीं तो प्रबुद्ध आत्माओं के लिए भीरुता धारण किए रहना कठिन है। उन्हें अपने जाल-जंजाल तोड़ कर उस महान आह्वान की पूर्ति में संलग्न होना ही होगा। 

इस संध्याकाल में सभी उच्च आत्माएँ महाकाल का पुण्य प्रयोजन पूर्ण करने के लिए उसी तरह विद्यमान हैं जिस प्रकार सभी ऋषि, मुनि वनवासी अपने निकटवर्ती जलाशय पर संध्यावंदन करने के लिए एकत्रित हो जाते हैं या विवाह, शादी जैसे उत्सवों में सभी कुटुम्बी संबंधी जमा  होते हैं। युग परिवर्तन ऐसा ही अवसर है, इसमें अनादि काल से लेकर अब तक की प्रायः सभी प्रबुद्ध आत्माएँ मनुष्य शरीरों में विद्यमान हैं। विश्वामित्र, अत्रि, कपिल, कण्व, व्यास, वशिष्ठ, भारद्वाज, याज्ञवल्क्य, गौतम, नारद, लोमश, महावीर, बुद्ध, शंकराचार्य, कुमारिल आदि ऋषि, विवेकानन्द, रामतीर्थ, रामदास, तुकाराम, एकनाथ, ज्ञानेश्वर, कबीर, नानक, रैदास, रामकृष्ण परमहंस, सूर, तुलसी, आदि सन्त, अर्जुन, द्रोण, भीष्म, कर्ण आदि योद्धा, चाणक्य, शुक्राचार्य, आदि नीतिज्ञ, हरिश्चन्द्र, शिवि, दधीचि, मोरध्वज, कर्ण, भामाशाह, जैसे उदार परोपकारी, अनुसुईया, मदालसा, कुन्ती, द्रोपदी, सुभद्रा, सत्यवती, मैत्रेयी, गार्गी, भारती, दुर्गावती, मीरा लक्ष्मीबाई, अम्बपाली, शबरी, अहिल्याबाई,सारन्धां आदि जैसी देवियाँ, अभिमन्यु, धु्रव, प्रह्लाद, फतेसिंह, जोरावर, जैसे वीर बालक इन दिनों मौजूद हैं। वे साधारण जीवन व्यतीत कर रहें हैं। अभी वे साधारण स्थिति में हैं; पर अगले ही दिनों उनको असाधारण बनते देर न लगेगी। लोग आश्चर्य करेंगे कि कल का साधारण समझा जाने वाला व्यक्ति आज इतना असाधारण-इतना महान् कैसे बन गया यह सब महाकाल का युग-निर्माण प्रत्यावर्तन-महारास का दिव्यदर्शन जैसी ही अद्भुत घटना होगी। 

नव निर्माण की सीमा केवल भारत ही नहीं सारा विश्व है। किन्तु यह कार्य आरम्भ भारत से हो रहा है। कारण कि इस परिवर्तन का आधार अध्यात्म है। भारत अध्यात्म की मातृभूमि है। इसलिए इस प्रकार का श्रीगणेश यहीं से हो सकता है। यह शुभारम्भ अवश्य गीता नायक भगवान् कृष्ण की जन्मभूमि से हो रहा है, पर उसका क्षेत्र व्यापक है।

 यह प्रकाश विश्व के कोने-कोने में पहुँचाना है और सारी दुनिया को ही मानवता के उच्च आदर्शों को अपनाने के लिए प्रशिक्षित करना है। अस्तु, इस अभियान को विश्व आन्दोलन ही कहना चाहिए। इस प्रयास में विश्व भर की सभी आत्माओं का योगदान रहना है। अतएव वे भी भारत भूमि में ही इन दिनों अवतरित हो रही हैं। कुछ के जन्म हो चुके, कुछ के होने वाले हैं। विश्व के सभी धर्मों के देवदूतों का आगमन हो रहा है। समय पर जिनने विश्व की राजनैतिक, सामाजिक, नैतिक, बौद्धिक, आर्थिक परिस्थितियों को सुधारने के लिए अपने ढंग से मानव जाति की महत्त्वपूर्ण सेवा की है, ऐसी अनुभवी, प्रशिक्षित और परखी हुई आत्माएँ फिर से अवतरित हो रही हैं।

जो जन्म ले चुकीं, वे समय पर अपना आवरण हटा कर प्रकट होंगी। जिनका जन्म नहीं हुआ, वे घर ढूँढ़ रहीं हैं। कई आत्माएँ उपयुक्त नर-नारियों के रजवीर्य में प्रवेश कर चुकी हैं और अवसर मिलने पर वे जन्म धारण कर लेंगी। इस दृष्टि से कुछ ही समय में भारत महापुरुषों की एक रत्नराशि के रूप में अपना अस्तित्व प्रक ट करेगा। गायत्री परिवार के सदस्यों में ऐसी अनेक उच्चस्तरीय आत्माएँ विद्यमान हैं। वे जब कभी अपने बारे में विचार करती हैं, तो उन्हें स्पष्ट विदित होता है कि वे साधारण नहीं, असाधारण हैं। इन दिनों उनकी आत्मा जोरों से कोंच रही है और निर्धारित लक्ष्य के अनुरूप कोई साहसपूर्ण कदम बढ़ाने के लिए जोरदार धक्के देकर विवश कर रही है। अपने परिवार में ऐसी अनेक आत्माओं को नव-निर्माण के लिए ऐतिहासिक भूमिका प्रस्तुत करते हुए देखा जाए, तो उसे आश्चर्य नहीं स्वाभाविक मानना चाहिए। क्योंकि वे साधारण परिस्थितियों में पड़े हुए तो हैं, पर वस्तुतः साधारण नहीं हैं। समय आने पर वे साहसपूर्वक आगे बढ़ेंगे और अपने अवतरण उद्देश्य को पूरा करेंगे। ए            

एक बार ईसा मसीह और उनके शिष्य तीर्थयात्रा पर निकले। रास्ते में शिष्यों ने ईसा मसीह से पूछा कि प्रभु आपको तो सब पूजते हैं, हमें भी महान् बना दो। ईसा मसीह थोड़ा गंभीर हुए बोले! तुम लोगों को महान्  तो बना दूँ लेकिन एक समस्या है, इसके लिए तुम लोगों को तिनका बनना होगा। क्या तुम तिनके के समान हलका बनने के लिए तैयार हो? शिष्य ईसा मसीह के इन दिव्य वचनों को सुन हैरानी भरी निगाहों से उनकी ओर देखने लगे। एक शिष्य ने जिज्ञासा की- प्रभु तिनके समान हल्का बनने का क्या अर्थ है? 

ईसा मसीह ने शिष्य की जिज्ञासा का समाधान करते हुए कहा-‘‘महानता का रहस्य व्यक्ति के अहंकार में छिपा है। जब तक व्यक्ति एक बीज की तरह गलने के लिये तैयार नहीं हो तो क्या वह वृक्ष बन सकता है?’’ शिष्य ने कहा नहीं। तभी एक दूसरे शिष्य ने जिज्ञासा की- परंतु प्रभु बीज की तरह गलने का रहस्य समझ में नहीं आया।

ईसा मसीह ने उत्तर दिया- जो गलता नहीं है वह वृक्ष नहीं बनता, नष्ट हो जाता है। महान बनने के लिये गलना पड़ता है। अपने अहं को तिरोहित कर चित्त को हल्का करना पड़ता है। तिनका हल्का होता है, तभी हवा के झोंके के साथ आसमान चूमता है। यही महानता का राजमार्ग है।
आचार्यश्री की-समय साधना

काम के आगे उन्होंने भोजन को भी कभी महत्त्व नहीं दिया। कभी-कभी काम के सिलसिले में कार्यकर्ता ऐसे समय भी पहुँच जाते, जब वे भोजन कर रहे होते। गुरुजी भोजन करना बीच में ही छोड़कर पूछते, ‘‘बताओ क्या काम है?’’ वह चुप रहता, नहीं बताता तो भी खाना बीच में ही छोड़कर उठ जाते। कहते, ‘‘अच्छा चलो।’’ और साथ में चल देते।
गुरुजी एक पल भी नष्ट नहीं करते थे। एक दिन सुबह-सुबह ही उन्होंने कुछ भाइयों को बुलाया, और बोले, ‘‘बच्चों, आज मैंने कुछ लिखा नहीं। मुझे रात को बुखार आ गया था। प्रणव से गोली भी ले ली, पर कुछ हुआ नहीं, नींद भी नहीं आ रही थी। तो मैंने सोचा क्या करूँ? लेटे-लेटे मैंने दो-चार साल की भविष्य की योजना ही बना डाली। देखो, कागज पर नोट कर दी है। उस योजना को बताने और समझाने के लिए ही मैंने गोष्ठी बुलाई है।’’  


ए

एक दिन वे बोले, ‘‘मैं रात को 12 बजे उठा। आज मेरे पास लिखने को कुछ नहीं था, पर फिर भी अपनी कुर्सी पर बैठ गया। जब तक मुझे लिखना होता है, तब तक मैं बैठा रहा। मेरी पलकें बता रही थीं कि कितनी भारी हैं, फिर भी मैं सोया नहीं। कारण, यह मन बड़ा शैतान है, सो जाता, तो कल फिर सोने को कहता, इसलिए मैं उठकर अपनी कुर्सी पर बैठ गया। बेटा, इसी प्रकार मन पर आरूढ़ रहना चाहिये।’’   

एक बार गुरुजी ने सुबह-सुबह ही गोष्ठी बुलाई और बोले, ‘‘रात को मुझे नींद नहीं आ रही थी, हल्का सा बुखार भी लग रहा था। लेटे-लेटे सोचता रहा, और मैंने प्रज्ञा पुराण के एक खण्ड का प्रारूप बना लिया। देखो, बढ़िया है न। योजना भी बना डाली है। इसे चार खण्डों में निकालेंगे। अच्छा! अब चार दिन सुबह-सुबह मेरे पास मत आना। तुम लोगों को चार दिन का काम आज ही बता देता हूँ।’’ उन्होंने सबको काम बताया, और बोले, ‘‘तुम लोग जाते-जाते बाहर से ताला लगा देना।’’

चार दिन में उन्होंने प्रज्ञा पुराण के सब श्लोक लिख डाले, और हम लोगों को यह कहकर सौंप दिया, अब इसमें कहानियाँ जोड़ देना। इस प्रकार प्रज्ञा पुराण तैयार हो गया। ए

किसी कारणवश एक क्षण भी यदि खाली हो तो गुरुजी उसके भी सदुपयोग की बात सोचते। एक दिन एक सज्जन उनसे मिलने आने वाले थे। गुरुजी उनका इंतजार कर रहे थे। उनको देर हो गई तो गुरुजी ने सोचा, कोई और काम नहीं है तो चलो, भोजन ही कर लेते हैं। उन्होंने माताजी को फोन किया ‘‘माताजी, भोजन करने आ जाऊँ।’’ 

माताजी बोलीं, ‘‘अभी तो एक ही बजा है!’’ गुरुजी 3ः00-4ः00 बजे तक भोजन करते थे।  बोले, ‘‘अच्छा! अभी एक ही बजा है क्या? अच्छा! अच्छा! ठीक है।’’ ए

गुरुजी के पास जाते तो कभी-कभी वे लेख लिख रहे होते। कार्यकर्ता चुप-चाप जाकर खड़े हो जाते और उनका लेखन पूरा होने का इंतजार करते। लेख पूरा हो जाने पर जब नज़र उठा कर गुरुजी देखते तो कहते, ‘‘अरे! कब से खड़े हो? बोल देते! तुम्हारा इतना समय बरबाद नहीं होता।’’  गुरुजी, ‘‘आप लिख रहे थे। आपको डिस्टर्ब होता।’’ ‘‘अरे! मैं बाद में भी लिख लेता।’’ इस प्रकार वे दूसरों के समय को भी महत्त्व देते थे।   ए

समय ही जीवन है, समय ही उत्कर्ष है, समय ही उच्चतम शिखर तक चढ़-दौड़ने का सोपान। महाकाल का जो स्वरूप समझ सका है उसी को मृत्युंजयी बनने का सौभाग्य मिला है। और किसी के साथ भी मखौल किया जा सकता है, पर महाकाल के साथ नहीं। समय के दुरुपयोग की भूल अपने भाग्य और भविष्य को ठुकराने-लतियाने की तरह है। जो समय गँवाता है, वह प्रकारांतर से अपने उत्कर्ष और आनंद का द्वार ही बंद करता है।  

समय बोलता है, समय पुकारता है। जब आवश्यकता पड़ती है, तो उसे पुकारना ही पड़ता है। उसकी पुकार सब कहाँ सुन पाते हैं, प्राणवान् विभूतियाँ ही उसकी पुकार सुन पाती हैं। आज भी समय पुकार रहा है विभूतियों को ! आइए! विश्व विभीषिकाओं से जूझने वाले ‘महाकाल’ के संगी-साथी बनकर, विश्व-मानव की सेवा करें और श्रेयाधिकारी बनें...
विभूतियों का भावभरा आह्वान

विभूतियों को सात भागों में विभक्त कर सकते हैं। 1. भावना, 2. शिक्षा-साहित्य, 3. कला, 4. विज्ञान, 5. सत्ता, 6. सम्पदा, 7, प्रतिभा। इन सातों के सदुपयोग से ही व्यक्ति और समाज का कल्याण होता है।
1. भावना (धर्म एवं अध्यात्म) ः व्यक्तित्व को उत्कृष्ट और गतिविधियों को आदर्श बनाने की अन्तःप्रेरणा को भावना कहा जाता है। धर्म धारणा और अध्यात्म साधना के समस्त कलेवर को इसी प्रयोजन के लिए खड़ा किया गया है। युग निर्माण योजना ने बताया है कि चरित्र गठन का नाम धर्म और अपनी क्षमताओं को लोक मंगल के लिए समर्पित करने की पृष्ठभूमि का नाम अध्यात्म है। भावनाओं को कल्पनालोक में नहीं उड़ते रहना चाहिए वरन् उन्हें अपने तथा समाज के समग्र निर्माण में संलग्न होना चाहिए। यही उनका वास्तविक प्रयोजन भी है। 
धर्म की प्राचीनता और दार्शनिकता से प्रभावित लोगों को कहा जा रहा है कि अपने सम्प्रदाय की संख्या बढ़ाने में धर्म परिवर्तन के अति उत्साह में शक्तियों का अपव्यय न करें। हमारा सतत प्रयास है-सब धर्मों में परस्पर सहिष्णुता और समन्वय की प्रवृत्ति उत्पन्न करना।  वे अपने स्वरूप को भले ही बनाए रहें पर विश्व धर्म के घटक बनकर रहें और अपने प्रभाव को चरित्रगठन एवं परमार्थ प्रयोजन में ही नियोजित करें। धर्म और अध्यात्म क्षेत्र में लगी प्रचुर पूँजी, जनशक्ति और  प्रभावशीलता को भविष्य में निहित स्वार्थों के पोषण के लिये प्रयुक्त नहीं होते रहने देना चाहिए। 

राजतंत्र में उसकी शक्ति सृजनात्मक दिशा में लगनी चाहिए, भावनाशील लोग न्यूनतम आवश्यकताओं की पूर्ति से सन्तुष्ट रहकर अपनी भौतिक एवं आत्मिक क्षमताओं का उपयोग मानव जाति के लिए समर्पित कर दें, तो निःसंदेह सर्वोत्तम युग साधना होगी और उसका सत्परिणाम प्रत्यक्ष परिलक्षित होगा।
2. शिक्षा एवं साहित्य ः  व्यक्ति की समस्त गरिमा उसकी मनःस्थिति पर, विचार प्रक्रिया पर निर्भर है। इस जीवन प्राण के मर्मस्थल को शिक्षा एवं साहित्य के माध्यम से ही परिष्कृत बनाया जा सकता है। सरकारों को अपने ढंग से काम करने देना चाहिए। वर्तमान वातावरण में उनके लिए कठिन ही है कि वे नये युग के अनुरूप मस्तिष्क ढालने वाली शिक्षा पद्धति के बारे में सही ढंग से कुछ सोच सकें और वैसा ही कुछ सही कदम उठा सकें। 

सरकारें भौतिक जानकारियाँ देने वाली जो शिक्षा प्रक्रिया चला रही हैं, उससे लाभ उठाना चाहिए; किन्तु भाव परिष्कार की पूरक-धर्म शिक्षा, नैतिक शिक्षा, भावनात्मक नव निर्माण की शिक्षा पद्धति का संचालन आम स्तर पर भी होना चाहिए। प्रौढ़ शिक्षा का कार्य भी जनता को अपने हाथ में लेना चाहिए। ये सरकारी स्तर पर नहीं, जन स्तर पर ही हल हो सकती हैं। विवाहित महिलाओं की शिक्षा का प्रबन्ध सरकारी विद्यालय कर सकेंगे, यह आशा रखना व्यर्थ है। दृष्टिकोण परिष्कार, आज की परिस्थितियों में चरित्र निर्माण का व्यवस्थित पथ समाज संरचना की अगणित समस्याएँ और हल, विश्व परिवार के लिए बाध्य करने वाले प्रचण्ड वातावरण का निर्माण, यह सब प्रयोजन, जन स्तर के विद्यालय ही पूरा कर सकेंगे।
 
लोकशिक्षण की महती आवश्यकता पूरी कर सकने वाले विद्यालय हर गाँव और हर मुहल्ले में स्थापित हो सकते हैं और सफलतापूर्वक चल सकते हैं। अब यह युग धर्म समझा जाना चाहिए और सोचने तक ही सीमित न रहकर इसकी स्थापना और संचालन के लिए कटिबद्ध होना चाहिए। हम अगले दिनों इसकी प्रचण्ड प्रेरणा भरने के लिए अपने प्रखर आत्मबल का प्रयोग करने जा रहे हैं।
 
साहित्यकारों से इसी दिशा में लेखनी उठाने के लिए कहा जा रहा है। कवियों से मूर्छित जनता को जागृित में परिणत कर सकने वाले अग्नि गीत लिखने के लिए कहा गया है। 

पत्रकार अपने पत्रों में, पत्रिकाओं में इस प्रकार के समाचारों और लेखों को स्थान देना आरम्भ करें, प्रकाशक ऐसी ही पुस्तकें छापें। संसार में लगभग 600 भाषाएँ है। भारत में ही सरकारी मान्यता प्राप्त 17 भाषाएँ है और इससे कई गुनी संख्या उन भाषाओं की है, जिन्हें मान्यता प्राप्त नहीं हैं  इन सभी भाषाओं में प्रचुर साहित्य लिखा जाना, अनूदित किया जाना, छापा जाना और विक्रय किया जाना आवश्यक है। मात्र लेखक नहीं, प्रकाशक भी जब इस क्षेत्र में उतरेंगे, तो उनके परस्पर सहयोग समन्वय से कुछ काम चलेगा। इस दिशा में प्रत्यक्ष और परोक्ष रूप से उपयुक्त व्यक्तियों को प्रेरणा दी जानी है, दी भी जा रही है।
3. कलामंच से भाव स्पन्दन  ः कलामंच में चित्र, मूर्तियाँ, नाटक, अभिनय, संगीत आदि आते हैं। संगीत विद्यालय हर जगह खुलें, सरल संगीत के ऐसे पाठ्यक्रम हों जो वर्षों में नहीं, महीनों में सीखे जा सकें। प्रचण्ड प्रेरणा भरे गीतों का प्रचलन-प्रसारण इन विद्यालयों द्वारा हो और प्रत्येक हर्षोत्सव पर प्रेरक गायनों की ही प्रधानता रहे। अग्नि गीतों की पुस्तिकाएँ सर्वत्र उपलब्ध रहें।     
 
चित्र प्रकाशन अपने आप में एक बड़ा काम है। कैलेण्डर तथा दूसरे चित्र आजकल खूब छपते-बिकते हैं उनमें प्रेरक प्रसंगों को जोड़ा जा सके, तो जनमानस को मोड़ने में भारी सहायता मिल सकती है। आदर्शवादी चित्र प्रकाशन की योजना सामने हो, तो चित्रकार उस तरह की तस्वीरें और भी अधिक प्रसन्नतापूर्वक बना देंगे। पुस्तकालयों की, चल पुस्तकालयों की तथा झोला पुस्तकालयों की योजना को छोटे रूप में अपना परिवार चला भी रहा है। इसे व्यापक और विस्तृत बनाया जाना चाहिए। स्थान-स्थान पर पुस्तकालय खुलने चाहिए। पुस्तक विक्रय के लिये चल पुस्तकालयों को व्यावसायिक रूप मिल सकता है।
 
यन्त्रीकरण और कला का समन्वय होने से ग्रामोफोन रिकॉर्ड, टेपरिकार्डर तथा फिल्म सिनेमा के नए प्रभावशाली माध्यम सामने आए हैं, उनका सदुपयोग होना चाहिए। चित्र प्रदर्शनियों के उपयुक्त बड़े साइज के चित्र छपने चाहिए। यों शुरूआत दस रिकॉर्डों से की गयी थी, पर अभी उसे सभी भाषाओं के लिए, सभी प्रयोजनों के लिए उपयुक्त बनाने में बड़ी शक्ति, पूँजी लगानी पड़ेगी। इस प्रकार फिल्म निर्माण का कार्य हाथ में लेना होगा। यदि यह उद्योग विवेकवान और दूरदर्शी हाथों में हों और वे उसका उपयोग जन-मानस को परिष्कृत करने तथा नवयुग के अनुरूप बनाने में कर गुजरें, तो उसका आश्चर्यजनक परिणाम सामने आ सकता है।
4. विज्ञान ः  विज्ञान की उपलब्धियाँ आश्चर्यजनक हैं, उसने मानवी सुख-सुविधाओं में आश्चर्यजनक अभिवृद्धि की है, पर यह भी सही है कि उसके दुरुपयोग से होने वाली हानियाँ भी कम नहीं उठानी पड़ रही हैं। अस्त्रों के उत्पादन में विशेषतया गैसें, किरण एवं अणु विस्फोट जैसे अस्त्रों ने तो अस्तित्व को ही संकट में डालने की विभीषिका उत्पन्न कर दी है, यदि यह शोध, आविष्कार, सृजनात्मक प्रयोजनों तक ही सीमित रहे, तो उसका प्रतिफल धरती पर स्वर्गीय परिस्थितियाँ उत्पन्न कर सकता है। 

जमीन के नीचे बहने वाली विशाल नदियों को धरती पर लाया जा सकता है और सारी दुनिया सचमुच शस्य-श्यामला बन सकती है। कृषि, पशुपालन, बागवानी, वन-सम्पदा, स्वास्थ्य संवर्द्धन और मस्तिष्कीय विकास की दिशा में विज्ञान को अभी बहुत काम करना बाकी है।

 प्रकृति के प्रकोपों से लोहा लेने के साधन जुटाने में अतिवृष्टि, अनावृष्टि, महामारी, भूकम्प, बाढ़-तूफान, शीत-ताप की असहनीयता का सामना करने योग्य शक्ति का उपार्जन हो सकता है। वाहनों को सरल एवं सस्ता बनाया जा सकता है, संचार साधनों के विस्तार की अभी बहुत गुँजाइश है।

 सबसे बड़ा काम विज्ञान को यह करना है कि वह अध्यात्म के साथ अपनी संगति बिठाए और सिद्ध करे कि शक्ति जड़ पदार्थ की अणुसत्ता एवं ऊर्जा में नहीं वरन् चेतना के संकल्पों में, आत्मबल में सन्निहित है। पिछले दिनों अखण्ड ज्योति पत्रिका के माध्यम से विज्ञान और अध्यात्म का सम्बन्ध समन्वय प्रतिपादित किया भी जाता रहा है, अब उसे और भी अधिक स्पष्ट एवं प्रत्यक्ष करना पड़ेगा।
5. शासन तंत्र ः राजसत्ता जिनके हाथ में इन दिनों है अथवा अगले दिनों आने वाली है उन्हें संकीर्ण राष्ट्रीयता के अपने प्रिय क्षेत्र या वर्ग के लोगों को ही लाभान्वित करने की बात छोड़कर समस्त विश्व की समान रूप से सुख-शान्ति की बात सोचनी चाहिए और समस्त संसार को एक परिवार की नीति अपनाकार प्रकृति प्रदत्त साधनों एवं मानवी उपार्जन को समान रूप से सर्वसाधारण के लिए उपलब्ध कराना होगा। 

युद्धों की भाषा में सोचना बन्द कर न्याय का आधार स्वीकार करना होगा। वर्ग भेद और वर्ण भेद की जडें़ उखाड़नी होंगी। इसके लिए सत्ता संचालकों और शासकीय कर्मचारियों में बेतरह घुसी हुई स्वार्थपरता एवं अनैतिकता को जड़ मूल से उखाड़ना होगा। इसके लिए प्रजातांत्रिक देशों के वोटरों को अनेक कर्त्तव्य विशेष रूप से समझाने होंगे, ताकि वे सुयोग्य प्रतिनिधि चुनने और श्रेष्ठ सरकार प्राप्त करने में सफल हो सकें।
6. सम्पदा ः विभूतियों में इन दिनों सर्वोपरि मान्यता पूँजी को मिली है। धन का वर्चस्व सर्वविदित है। सम्पत्ति में स्वयं कोई दोष नहीं। दोष उसके दुरुपयोग में है। अगले दिनों आर्थिक समता के आधार पर ही समाज व्यवस्था बनेगी। सामर्थ्य भर श्रम एवं आवश्यकता भर साधन प्राप्त करने के ही क्रम चलें, तब सम्पदा पर व्यक्ति का नहीं, समाज का अधिकार होगा।

इस समय उचित तो यह है कि सम्पत्तिवान् लोग इस तथ्य को समझें तथा अपने धन का उपयोग समाज हितैषी कार्यों में करें। समाज का धन समाज को लौटा दें। धन से चिपके रहने में बड़प्पन की मान्यता बदले और उसे लोक मंगल के पुण्य कार्यों में नियोजित करें।

 दान न सही कम से कम इतना तो होना चाहिए कि युग परिवर्तन का पथ प्रशस्त करने वाले प्रचारात्मक कार्यक्रमों में पूँजी की कमी न पड़े। यदि धन लगा सकें, तो भी बहुत कुछ हो सकता है। 1. साहित्य प्रकाशन, 2. चित्र, 3. अभिनय मण्डलियाँ, 4. टेप-रिकॉर्ड, 5. फिल्म निर्माण।। यह पाँच ऐसे कार्य हैं, जिनके लिए विशालकाय अर्थ संस्थान खड़े किए जाने चाहिए और लोकमानस को परिष्कृत बनाने की आवश्यकता पूरी की जानी चाहिए।

 जन स्तर पर पूँजी इकट्ठी करने के लिए सरकारी समितियाँ, लिमिटेड कम्पनियाँ बनाई जा सकती हैं। उनमें पूँजी लगाने के लिए हर भावनाशील व्यक्ति को अपनी संग्रहीत पूँजी लगाने के लिए कहा जा सकता है। आवश्यकता केवल इस बात की है कि वस्तु स्थिति उन्हें समझाई जा सके तथा योजना को व्यावहारिक स्वरूप दिया जा सके।
7. प्रतिभा ः प्रतिभा एक विशिष्ट और अतिरिक्त विभूति है। कुछ लोगों के व्यक्तित्व ऐसे साहसी, स्फूर्तिवान्, सूक्ष्मदर्शी, मिलनसार, क्रिया कुशल और प्रभावशाली होते हैं कि जिस काम को भी हाथ में लेते है, उसे उसी आधार पर गतिशील बनाते चले जाते हैं और सफलता के उच्च शिखर तक पहुँचा देते हैं। इस विशेषता को प्रतिभा कहते हैं।
 
प्रतिभाशाली व्यक्ति ही सफल सन्त, राजनेता, समाज-सेवी, साहित्यकार, कलाकार, व्यवसायी, व्यवस्थापक होते देखे गये हैं। प्रतिभावान् ही डाकू, चोर, ठग जैसे दुस्साहस-पूर्ण कार्य करते हैं। सेनानायकों के रूप में, लड़ाकू योद्धाओं के रूप में उन्हें ही अग्रिम पंक्ति में खड़ा देखा जाता है। क्रान्तिकारी भी इसी स्तर के लोग बनते हैं। युग निर्माण अभियान के हर पक्ष को प्रकाशवान् बनाने के लिए ऐसे ही लोग चाहिए। प्रतिभाशाली तत्त्व जहाँ कहीं भी चमक रहे हों, वहाँ से उन्हें आमन्त्रित किया जा रहा है कि वे अपने ईश्वरीय अनुदान को निरर्थक विडम्बनाओं में खर्च न कर दें, जिससे समस्त संसार का हित साधन हो सके।       ए
‘‘आन्तरिक दुष्प्रवृत्तियों से लेकर प्रकृतिगत विषाणु एवं आस पास विचरने वाले सहज दृष्टि से न दिखने वाले दुष्ट हमारे ऊपर टूट पड़ेगें। उनसे निपटने का साहस तथा उन्हें नष्ट, निरस्त करने की तत्पर क्षमता हमारे अन्दर होनी चाहिए। उसे भी अपना आवश्यक धर्म मानकर चलना चाहिए।’’


अस्पताल की चारपाई पर पड़े-पड़े वाल्टेयर ने अपने महत्त्वपूर्ण ग्रन्थों की रचना की थी। कालिदास और वरदराज की मस्तिष्कीय क्षमता कितनी उपहासास्पद थी, इसकी जानकारी सभी को है, पर वे जब नया उत्साह समेटकर नए सिरे से विद्या पढ़ने में जुटे, तो मूर्धन्य विद्वानों में गिने जाने लगे। व्यक्ति की अन्तःचेतना, जिसे प्रतिभा भी कहते हैं, इतनी सबल है कि अनेकों अभावों और  व्यवधानों को रौंदती हुई, वह उन्नति के उच्च शिखर तक जा पहुँचने में समर्थ होती है। 

प्रतिभा वस्तुतः वह सम्पदा है, जो व्यक्ति की मनस्विता, ओजस्विता, तेजस्विता के रूप में बहिरंग में प्रकट होती है। आदर्शवादी प्रयोजन, सुनियोजन, व्यवस्था और साहस भरी पुरुषार्थ-परायणता को यदि मिला दिया जाए तो उस गुलदस्ते को प्रतिभा कहा जाएगा। यदि प्रसुप्त को उभारा जा सके, स्वयं को खराद पर चढ़ाया जा सके, तो व्यक्ति असम्भव को भी सम्भव बना सकता है। यह अध्यात्म-विज्ञान का एक सुनिश्चित सिद्धान्त एवं अटल सत्य है। 


प्रतिभा एक दैवी स्तर की विद्युत चेतना है, जो मनुष्य के व्यक्तित्व और कर्तृत्त्व में असाधारण स्तर की उत्कृष्टता भर देती है। उसी के आधार पर अतिरिक्त सफलताएँ आश्चर्यजनक मात्रा में उपलब्ध की जाती है। साथ ही इतना और जुड़ता है कि अपने लिए असाधारण श्रेय, सम्मान और दूसरों के लिए अभ्युदय के मार्ग पर घसीट ले चलने वाला मार्ग-दर्शन वह कर सके। माँझी की तरह अपनी नाव को खेकर स्वयं पार उतरे और उस पर बिठाकर अन्यान्यों को भी पार उतारने का श्रेय प्राप्त कर सके। 


गिरों को उठाने, डूबतों को उबारने और किसी तरह समय गुजारने वालों को उत्कर्ष की ऊँचाई तक उछालने में समर्थ हो सके। प्रतिभाशाली लोगों को असाधारण कहते हैं। विशिष्ट और वरिष्ठ भी कहा जाता है। साधारण जनों को तो जिन्दगी के दिन पूरे करने में ही जो दौड़-धूप करनी पड़ती है, झंझटों से निपटना और जीवनयापन के साधन जुटाना आवश्यक होता है, उसे ही किसी प्रकार पूरा कर पाते हैं। किन्तु प्रतिभावानों की बात ही दूसरी है, वे तारागणों के बीच चन्द्रमा की तरह चमकते हैं। उनकी चाँदनी सर्वत्र शान्ति और शीतलता बिखेरती है। वह स्वयं सुन्दर और अपनी छत्र-छाया के सम्पर्क में आने वालों को शोभा-सुन्दरता से जगमगा देते हैं।

विचार क्रांति को इस सीमा तक उनने तीव्रता दी कि जन-जन को लगने लगा कि नया सफर यही है। इस पर चलकर ही विश्वमानवता आगे बढ़ सकती है। आज जो भी कुछ बदलाव नजर आ रहा है, उसी की फलश्रुति है...
नई डगर-नया सफर
क्रान्ति-नव सृजन का अनिवार्य आधारः
समाज, शासन एवं विश्व व्यवस्था में यदा-कदा सुनियोजन एवं विकास की दृष्टि से हेर-फेर होते रहते हैं, किन्तु जब इनमें अराजकता, अव्यवस्था तथा अवांछनीयता सामान्य प्रयत्नों के बाहर हो जाती है, तो व्यापक परिवर्तन वाली क्रान्तियों का जन्म होता है। ये आँधी-तूफान की तरह आती हंै, पुराने ढाँचे को ध्वस्त करकूड़े-कचरे को बहा कर ले जाती हैं और सृजन का आधार प्रस्तुत करती हैं। परिवर्तन एवं नव निर्माण वाली क्रान्तियों का प्रारम्भिक रूप वैचारिक होता है, बाद में ही वे साकार रूप लेती हैं।

विविध क्रान्तियों के मूल में विचार क्रान्ति ः विश्व के इतिहास में जितनी भी महाक्रान्तियाँ हुईं, उनमें क्रान्तियों के इस स्वरूप को स्पष्ट देखा जा सकता है। इनके क्रान्ति बीज युग मनीषा के मस्तिष्क में आदर्शवादी ऊर्जा से अनुप्राणित होकर फूट पड़े और समवैचारिक सहचरों को खींचकर नव निर्माण के जन आन्दोलन खड़े किए। 18 वीं सदी में फ्रांस में निरंकुश शासकों के अत्याचार-अनाचार भरे कुशासन में नागरिकों की व्यक्तिगत स्वतंत्रता एवं अधिकार आदि प्रायः समाप्त हो गए थे। 



जनमानस स्वतंत्रता और समानता के लिए तड़प रहा था। उसकी यह तड़पन 1789 की फ्रांस की क्रान्ति का आधार बनी। वाल्टेयर और रूसो इसके सूत्रधार बने। इसी तरह 17 वीं सदी में ब्रिटेन के साम्राज्यवादी शासन में असमानता की खाई असामान्य रूप से बढ़ चली थी। इसको पाटने के उद्देश्य से धार्मिक एवं राजनैतिक दोनों मंचों द्वारा समर्थित ट्यूरिटन क्रान्ति का सूत्रपात हुआ, जिसका वैचारिक आधार बाइबल में प्रतिपादित समानता के विचार बने।

सन् 1917 की रूसी बोल्शेविक क्रान्ति में भी यह तथ्य उजागर होता है। जारशाही की साम्राज्यवादी एवं दमनकारी नीतियों से तंग आकर वहाँ की जनता को आवाज उठानी पड़ी थी। उनकी वैचारिक चेतना जाग पड़ी और लेनिन के कुशल नेतृत्व में सफल क्रान्ति हुई। 

इसी तरह भारत में अंग्रेजी उपनिवेशवाद व इटली में आस्ट्रेलियाई उपनिवेशवाद की समाप्ति, अमेरिका में दास प्रथा का अन्त, चीन, क्यूबा तथा यूरोपीय देशों में हुई साम्यवादी क्रान्तियों के प्रारम्भ में प्रखर वैचारिक चेतना ही काम करती रही, जिसके परिणामस्वरूप बाद में परिस्थितियाँ बदलीं। 

इस तरह राष्ट्र एवं समाज के विभिन्न क्षेत्रों के हुए क्रान्तिकारी परिवर्तनों पर गौर करें, तो मूल में विचार क्रान्ति की प्रक्रिया स्पष्ट होती है। यहाँ तक कि सृष्टि की मूल रचना में भगवद् सत्ता का एक से अधिक बनने के विचार बीज को सक्रिय देखा जा सकता है। 

युग संकट के समग्र परिवर्तन की पुकार ः आज हम पुनः इतिहास के उन विरल क्षणों से गुजर रहे हैं, जब एक और परिवर्तन की तीव्र माँग उठ रही है। वैज्ञानिक प्रगति ने मनुष्य जीवन को सुख-सुविधाओं से इतना भर दिया है, जिसकी हमारे पूर्वज कल्पना भी नहीं कर सकते थे, किन्तु इसके बावजूद वह पहले से अधिक दुःखी और हैरान-परेशान है। 

बढ़ती हिंसा, अपराध एवं आत्महत्याओं की घटनाओं से उसकी स्थिति की गम्भीरता स्पष्ट हो रही हैै। परिवार संस्था टूट-बिखर चुकी है। समाज का ढाँचा कागजी पुतले के बतौर खड़ा है, जो अंदर से भ्रष्टाचार, नशेबाजी, अंधविश्वास, मूढ़मान्यताओं, कुरीतियों के कारण खोखला हो चुका है। यही स्थिति राष्ट्रीय-अन्तर्राष्ट्रीय  स्तर पर युद्ध, आतंकवाद एवं तनाव के रूप में बनी हुई है। आणविक हथियारों से लेकर पर्यावरण का बिगड़ता संतुलन मनुष्य-अस्तित्त्व के लिए खतरा बना हुआ है। 

भौतिक स्तर पर समाधान के प्रयास कम नहीं चल रहे हैं, किन्तु एक समाधान के साथ दस समस्याएँ खड़ी हो रही हैं। एक गज को जोड़ते दस गज टूटने का क्रम चल रहा है। ऐसे में चहुँ ओर अराजकता, अशान्ति एवं आशंका का वातावरण बना हुआ है। युग-संकट की इस ऐतिहासिक घड़ी में एक नए परिवर्तन, एक नई क्रान्ति की माँग उठ रही है। अब तक की क्रान्तियों में अपने-अपने वैचारिक आधार होते हुए भी मुख्य बिन्दु, व्यवस्था में हेर-फेर या बाहरी वातावरण ही रहा। इन्होंने तात्कालिक समाधान तो प्रस्तुत किए, किन्तु समस्या का स्थायी समाधान नहीं मिल पाया। राजतंत्र से लोकतंत्र, साम्यवाद, उपनिवेशवाद से मुक्ति आदि के बाद भी फ्रांस, रूस, भारत आदि की समस्या का समाधान कहाँ हो पाया? 

वैज्ञानिक एवं आर्थिक क्रान्ति ने मनुष्य को सुख-सुविधाओं के साथ और बदतर स्थिति में ला दिया। अतः जन-चेतना में बाहरी या व्यवस्था परिवर्तन तक सीमित क्रान्ति की नहीं, एक मौलिक परिवर्तन की माँग उठ रही है, जिससे परिस्थितियों में आमूलचूल परिवर्तन आए। वह वस्तुतः ऐसी क्रान्ति का आह्वान है, जिसका केन्द्र व्यक्ति परिवर्तन है, क्योंकि व्यक्ति की मनःस्थिति के अनुरूप ही परिस्थितियों का निर्माण होता है। 


वर्तमान विपन्नताओं के मूल में व्यक्ति की विकृत मनःस्थिति एवं चिन्तन ही सक्रिय है, अतः आवश्यकता एक ऐसी क्रान्ति की है, जो जनमानस के लिए चिन्तन और चेतना को प्रभावित कर उसे अभीष्ट दिशा दे। प्रख्यात विचारक लारेंस हाइड के शब्दों में एक ऐसी आध्यात्मिक महाक्रान्ति का श्री गणेश करना होगा, जो अहिंसक हो, वैचारिक हो, जिसका लक्ष्य सम्पूर्ण विश्व मानव हो, न कि सीमित व्यक्ति अथवा एक समाज विशेष का मात्र-परिवर्तन। इसके द्वारा ही व्यक्ति का बाह्याभ्यन्तर परिवर्तन और समाज का पुनर्निर्माण सम्भव होगा।

हम व्यक्ति नहीं, विचार हैं। जो हमारे शरीर तक ही अपना सम्बन्ध रखना चाहते हैं, विचारों का तिरस्कार करते हैं, उन्हें हमारा साथ छोड़ देना चाहिए।

हमारी आत्मीयता की एक ही कसौटी है कि हमारा दर्द किस-किस की नसों में कितनी मात्रा में भर चला और हमारी आग की कितनी चिनगारियाँ कितने अंशों में किसके कलेजे में सुलगने लगी? किसने हमारे प्राणों से सींचे गए संगठन को मजबूत बनाने का संकल्प लिया?

युग की महाक्रान्ति—विचार क्रान्ति अभियान ः युग की इस सबसे बड़ी माँग को पूरा करता परम पूज्य गुरुदेव का विचार क्रान्ति अभियान युग की अभूतपूर्व महाक्रान्ति है, जो विश्व मानव की युग पीड़ा से सघन तादात्म्य स्थापित करने वाले युगऋषि की प्रचण्ड तप-साधना, गहन अध्ययन, अन्वेषण और युगमंथन से उद्भूत है। यही युग संकट का मूल समाधान है। 

जो व्यक्ति के चिन्तन और चेतना को दिशा देता हुआ गुरुदेव के शब्दों में ‘‘इन दिनों जिस व्यापक परिवर्तनों की आवश्यकता है, वह पिछले सभी परिवर्तनों एवं क्रान्तियों से महत्त्वपूर्ण है। औंधे विचारों को पलटकर सही विचार करने का साहस जनमानस में उत्पन्न करना, यही हमारी उस विचार क्रान्ति का स्वरूप है, जो नये युग के नये व्यक्तित्व, नये समाज का नवनिर्माण करने में समर्थ हो सकती है। संक्षिप्त में विचार क्रान्ति ही इस युग की सर्वोपरि आवश्यकता है।’’

इसका श्रीगणेश हिमालयवासी गुरुसत्ता के प्रथम साक्षात्कार के साथ ही हो गया था, किन्तु पूज्यवर ने इसका बीजारोपण जनमानस के ख्ेात में ‘अखण्ड ज्योति’ के साथ शुरू किया। इसके प्रथम दशक के प्रथम पृष्ठ की पंक्तियाँ गौर करने लायक हैं। ‘‘संदेश नहीं मैं स्वर्ग लोक का लाई, इस धरती को ही स्वर्ग बनाने आई।’’ इन पंक्तियों में युगऋषि के युग परिवर्तनकारी उद्घोष की गूँज स्पष्ट सुनाई देती है। इसके साथ ही जनमानस को झकझोरने वाला व आदर्शोन्मुख दिशा देने वाले युग साहित्य का सृजन हुआ, जिसके संदर्भ में पूज्यवर स्वयं लिखते हैंः ‘‘साहित्य अपने आप में मौलिक है, इसके अन्तर्गत युग की हर समस्या का बहुत सूक्ष्म विवेचन किया गया है, जिसे बेजोड़ कहा जा सकता है। प्रचलित कुत्सित मान्यताओं पर पग-पग पर प्रहार किए गए हैं और नीर-क्षीर विवेक की एक स्पष्ट दृष्टि लोकमानस को प्रदान की गई है। यह विचारणा हर मस्तिष्क को, हर दिल को झकझोर डालने में समर्थ है। व्यक्ति को बदल देने की, उसके विचारों और क्रियाकलापों को उलट देने की परिपूर्ण क्षमता इस विचारणा में विद्यमान है।’’ 
पूज्यवर ने अपने जीवन भर में 3200 पुस्तकों के रूप में अपने वजन से अधिक युग साहित्य की रचना की। इनमें अपने अंतिम वर्षों में 1989-90 के दौरान क्रान्तिधर्मी साहित्य की रचना की, जिसके संदर्भ में वे स्वयं कहते थे ‘‘ये विचार क्रान्ति के बीज हैं, थोड़े से भी ये जहाँ पहुँचेंगे, धमाका करेंगे। इनमें युग बदलने की ताकत है।’’

विचार क्रान्ति का ज्ञानयज्ञ अभियान ः 1940 में गायत्री परिवार के सुगठित उभार के साथ विचार क्रान्ति अभियान को बल मिला। विचार क्रान्ति के सार  सूत्रों के रूप में युग निर्माण सत्संकल्प को समझा जा सकता है। जिसकी घोषणा सन् 1961 में हुई।

परम पूज्य गुरुदेव इसके प्रत्येक सूत्र को युग निर्माण को सुनिश्चित करने वाले विचार बीज मानते थे, जब उन्होंने नित्य उपासना के साथ सत्संकल्प को दोहराने की बात कही। इसके सूत्र ‘हम बदलेंगे - युग बदलेगा’ में विचार क्रान्ति का सार निहित है। विचार क्रान्ति को पूज्यवर युग निर्माण का प्रथम चरण मानते थे। इसे ज्ञान यज्ञ के रूप में व्यापक बनाने की व्यवस्था की। उन्हीं के शब्दों में ‘‘युग निर्माण योजना का प्रथम सृजन और प्रथम चरण यही (विचार क्रान्ति) है। जिन उत्कृष्ट सम्भावनाओं का स्वप्न हम देखते हैं , उनका बीजारोपण विचार क्रान्ति द्वारा ही सम्भव है। अपना ज्ञानयज्ञ अभियान इसी प्रयोजन की पूर्ति के लिए है।’’

ज्ञानयज्ञ के अन्तर्गत जहाँ व्यापक स्तर पर विभिन्न भाषाओं में युग साहित्य का सृजन हुआ, वहीं उसे जन-जन तक पहुँचाने के लिए न्यूनतम 20 पैसे धन और एक घण्टा समयदान का आह्वान किया गया।  

इसकी अद्भुत सफलता के संदर्भ में पूज्यवर अप्रैल 84 की अखण्ड ज्योति में लिखते हैं- ‘‘मथुरा में  जिस विचार क्रान्ति अभियान ने जन्म लिया, जिसके माध्यम से आज करोड़ों व्यक्तियों के मन-मस्तिष्क को उलटने का संकल्प पूरा कर दिखाने का हमारा दावा सत्य होता दिखाई देता है।’’ आज युग निर्माण के अनुकूल जो हवा बह रही है, उसके मूल में  विचार क्रान्ति की तीव्र आँधी ही है, जो दिनों-दिन प्रबल होती जा रही है और यही नव सृजन का आधार बनेगी। युगऋषि के मस्तिष्क से उपजी एवं बड़े यन्त्र से जनमानस के उर्वर मस्तिष्क में बोई गई विचार क्रान्ति की फसल आज अपना चमत्कारी प्रभाव लहलहाती केसरिया फसल के रूप में दिखा रही है। इसका विहंगम दिग्दर्शन महापूर्णाहुति की विराट् जन-भागीदारी के रूप में हुआ और आज वह शताब्दी समारोह के पावन अवसर पर सृजन के लिए संकल्पित व्यक्तियों की आहुति पाकर और प्रचण्ड रूप में प्रज्वलित होगी व उस दावानल का रूप ग्रहण करेगी, जिससे सर्वत्र व्याप्त दुष्प्रवृत्तियों, विकृतियों, कुरीतियों एवं मूढ़मान्यताओं को जलाकर भस्म कर देगी और नए समाज, नए युग की नयी परम्परा, नयी गतिविधियों, नई हलचलों का आधार प्रस्तुत करेगी।    ए
गुरुदेव का सृजन सैनिक एल्बर्ट डेविड
(सिलीगुड़ी क्षेत्र में मिशन से जुड़ा पादरी)

पूज्य गुरुदेव ने यह कहीं नहीं कहा कि क्रिश्चियन या मुस्लिम गायत्री परिवार से जुड़ें, तो उन्हें पीला कपड़ा पहना दिया जाये एवं यज्ञोपवीत पहना दिया जाये। गायत्री तो सबके लिए है। पूरे विश्व के हर धर्म के लिए है। मैं स्वयं असमंजस में था, अपने आपको हिन्दू महसूस करता था। जबकि हिन्दू एक सभ्यता एवं एक संस्कृति है।  मुझे धोती-कुर्ता पहनने के लिए कई परिजनों के उपहास ने प्रेरित किया। लोगों ने मेरा उपहास किया, धोती-कुर्ता न पहनने के कारण। मुझसे भी कहा गया। मैं बड़ा दुःखित हुआ। संध्या ध्यान के समय मैंने गुरुजी से शिकायत की, मुझे मालूम नहीं था, वे तो सुन ही रहे थे, उन्होंने सान्त्वना दी, बोले-  ‘‘अच्छा! तेरे को ऐसा कहा क्या? मैं क्या जवाब देता? देख तू बता देना, अभी छद्म युद्ध का समय है, आमने-सामने के युद्ध कहाँ होते हैं? उसका जमाना चला गया। तू गुरुजी का सैनिक है, तू गुरुजी के लिए लड़ने आया है। मैं तो गुरुजी का फियादीन हूँ, मैं तो गुरुजी के लिए मरने आया हूँ। 


अब तो आतंकवादी का जमाना है, उनकी कोई पोशाक नहीं होती।’’ एक दिन प्रातः मैं गायत्री जप-ध्यान करके यज्ञ की तैयारी कर रहा था। तो पीछे से अचानक आवाज आयी, ओ मि. डेविड, तू तो हिन्दू हो गया है? मैं समझ गया कि ये कौन हैं? पूज्य गुरुदेव की आवाज थी, मैंने उनसे कहा-‘‘ये सब तो आपने ही बताया है। जप-यज्ञ, पूजा आदि।’’ उन्होंने कहा-‘‘अगर हिन्दुओं को गायत्री बतानी थी, तो हिन्दुओं की कमी थी क्या? मैंने डेविड को इसलिए चुना क्या?तू धोती-कुर्ता पहनकर चर्च जाकर गायत्री बतायेगा, तो तेरी गायत्री को कौन सुनेगा? तू चर्च क्यों नहीं जाना चाहता?’’ मैंने उनका जवाब दिया-‘‘वहाँ ध्यान नहीं लगता, वहाँ यज्ञ नहीं होता।’’ 

उन्होंने जवाब दिया-‘‘अरे मूर्ख! जीसस की कु्रसीफिकेशन यज्ञ ही तो है, दूसरों के लिए अपने आपको होम कर देना।’’ मैं सब समझ गया, उन्होंने मुझे डेविड नाम से पुकारा, मेरा नाम नहीं बदला; नाम ही नहीं बदला, तो धर्म बदलने की तो बात ही नहीं आती। मैंने मन ही मन फिर प्रश्न किया, मैं गायत्री जप करता हूँ, और चर्च भी जाऊँगा, बड़ी असमंजस की स्थिति है। पूज्यवर ने फिर जवाब दिया-‘‘देख, तू गायत्री जप करता है, और चर्च जाता है, तो इससे गायत्री को कोई प्रॉब्लम नहीं, लेकिन तू चर्च जाता है, और गायत्री जप करता है, तो इससे चर्च को प्रॉब्लम हो सकती है, तू बता, कौन सेक्युलर हुआ?’’ उन्होंने मेरा नाम परिवर्तन भी नहीं किया, पोशाक बदलने के लिए भी मना किया। अब तो फुलपैण्ट पहनकर ही चर्च जाना है ।    ए 
रात को दो बजे सर्द रातों में कोई हमें जगाता है और पकड़ कर गायत्री साधना करवाता है। ये अनुभव हैं एल्बर्ट डेविड के, जो आज एक नैष्ठिक गायत्री साधक हैं। अपने अनुभवों के आधार वह एक पुस्तक लिख रहे हैं- ‘‘एज़ ए क्रिश्चियन गायत्री फॉर मी एंड ऑल...’’
युग निर्माण योजना - एक दृष्टि में

 गायत्री परिवार/प्रज्ञा परिवार/युग निर्माण परिवार ः युग निर्माण योजना को सफल एवं विश्वव्यापी बनाने के लिए पारिवारिक अनुशासन में गठित सृजनशील संगठन,  जिसे गायत्री उपासना के आधार पर गायत्री परिवार, व्यक्तित्व परिष्कार के लिए आवश्यक दूरदर्शी विवेकशीलता के आधार पर प्रज्ञा परिवार एवं मानव मात्र के समग्र नव निर्माण के लिए प्रतिबद्धता के आधार पर युग निर्माण परिवार कहा जाता है। 
ए लक्ष्य एवं उद्देश्य 
कमनुष्य में देवत्व का उदय, धरती पर 

   स्वर्ग का अवतरण।
क व्यक्ति निर्माण, परिवार निर्माण, 
   समाज निर्माण।
क स्वस्थ शरीर, स्वच्छ मन, सभ्य समाज।
कआत्मवत् सर्वभूतेषु, वसुधैव कुटुंबकम्।
कएक राष्ट्र, एक भाषा, एक धर्म, 
    एक शासन।
क लिंगभेद, जातिभेद, वर्गभेद से ऊपर 
   उठकर सबको विकास का अवसर।
ए योजना के उद्घोषक-विस्तारक 
कयुगऋषि वेदमूर्ति तपोनिष्ठ पं. श्रीराम शर्मा       
  आचार्य एवं वन्दनीया माता भगवती 
   देवी शर्मा  

कप्रखर प्रज्ञा - सजल श्रद्धा।
ए तीन समर्थ आयाम 
कयोजना-शक्ति-ईश्वर की 


कअनुशासन-संरक्षण-ऋषियों का
कपुरुषार्थ-सहकार-सत्पुरुषों का।
ए आत्मनिर्माण के दो सूत्र 
कउत्कृष्ट चिन्तन, आदर्श कर्त्तृत्व

कसादा जीवन - उच्च विचार।
ए हमारे आधारभूत कार्यक्रम 
क नैतिक क्रांति, बौद्धिक क्रांति
   सामाजिक क्रांति
क धर्मतंत्र-आधारित विविध 
   माध्यमों से लोकशिक्षण
कगायत्री-सामूहिक विवेकशीलता 
  एवं यज्ञ-सहकारितायुक्त सत्कर्म।
ए हमारा उद्घोष  
कहम बदलेंगे-युग बदलेगा, 
  हम सुधरेंगे-युग सुधरेगा
कइक्कीसवीं सदी - उज्ज्वल भविष्य 
कसबकी सेवा - सबसे प्रेम।
ए हमारे प्रतीक  
कलाल मशाल-समग्र क्रान्ति 
   के लिए सामूहिक        
कसशक्त प्रयास-युग शक्ति का विकास।
ए  हमारा संविधान  
कयुग निर्माण सत्संकल्प के 18 सूत्र।
ए  हमारी धु्रव मान्यताएँ   
कमनुष्य अपने भाग्य का निर्माता आप है।
क जो जैसा सोचता और करता है, वह    
  वैसा ही बन जाता है।
ए  इक्कीसवीं सदी का मार्गदर्शक 
      साहित्य ः क्रान्तिधर्मी साहित्य।
ए  जीवन निर्माण के चार सूत्र ः 
क साधना, स्वाध्याय, संयम, सेवा।
ए  आध्यात्मिक जीवन के तीन आधार क उपासना, साधना, आराधना।
ए  प्रगतिशील जीवन के चार चरण 
क समझदारी, ईमानदारी, जिम्मेदारी,    
     बहादुरी।
ए  समर्थ जीवन के चार स्तंभ
क  इंद्रिय संयम, अर्थ संयम, समय संयम    
    विचार संयम।
ए  आत्मिक प्रगति के चार चरण 
क आत्मसमीक्षा, आत्मसुधार
क  आत्मनिर्माण, आत्मविकास।
ए  परिवार निर्माण के पंचशील ः
क श्रमशीलता, शालीनता (शिष्टता)     
 
क मितव्ययिता, सुव्यवस्था, सहकारिता।
ए तीन को परिष्कृत करें 
क स्थूल, सूक्ष्म और कारण शरीर।
ए  तीन की साधना करें   
क ज्ञानयोग, कर्मयोग, भक्तियोग।
ए  तीन का सन्तुलित समन्वय करें     
क भावना, विचारणा, क्रिया-प्रक्रिया।
ए  तीन का विकास करें  
क श्रद्धा, प्रज्ञा, निष्ठा।
ए  तीन को सुधारें ः गुण, कर्म, स्वभाव।
ए  तीन को सँवारें 
क चिंतन, चरित्र, व्यवहार।
ए  तीन को त्यागें  
क लोभ, मोह, अहंकार।
क वासना, तृष्णा, अहंता 
कपुत्रेषणा, वित्तेषणा, लोकेषणा।
ए  तीन को धारण करें  
क ओजस्, तेजस्, वर्चस्।
ए  तीन का सम्मान करें 
क संत, सुुधारक, शहीद।
ए  तीन अभियान   
क प्रचारात्मक, रचनात्मक, संघर्षात्मक।
ए  प्रचारात्मक अभियान ः जन-जन तक युगनिर्माण का संदेश।
ए  रचनात्मक अभियान ः 
क नव सृजन में प्रतिभाओं का  रचनात्मक    
   सहयोग।
ए  संघर्षात्मक अभियान ः सृजन के 
   मार्ग में आने वाली बाधाओं का निवारण।
ए  सात आन्दोलन  
क साधना, शिक्षा, स्वास्थ्य, स्वावलम्बन,    
   नारी जागरण,   पर्यावरण, 
व्यसन   
   मुक्ति एवं कुरीति उन्मूलन।
हमारा है यह दृढ़ संकल्प 
हमारा है यह दृढ़ संकल्प, नया संसार बसाएँगे।
नया इन्सान बनाएँगे, नया संसार बसाएँगे॥

क्षीर सागर में सोया जो, उसे झकझोर जगाएँगे।

उसे प्रिय है केवल इन्साफ, जगत् को यह समझाएँगे।।

कर्मफल देना जिसका काम, नया भगवान् बनाएँगे।

विषमता नहीं टिकेगी कहीं, एकता समता लाएँगे।।
न होगा नारी का अपमान, उसे गुणखान बनाएँगे।
निकम्मे प्रचलन बदलेंगे, धरा को स्वर्ग बनाएँगे॥
न आलस बरतेगा कोई, उठेंगे और उठाएँगे।
पसीने की रोटी पर्याप्त, मुफ्त का माल न खाएँगे।।

करे जो आदर्शों से प्रीति, नया ईमान बनाएँगे।

चलेंगे नहीं छद्म पाखण्ड, सचाई सब अपनाएँगे।।

भ्रान्तियों की न गलेगी दाल, ज्ञान के  दीप जलाएँगे।

अँधेरे को न मिलेगा ठौर, नया अभियान रचाएँगे॥
उनींदे नहीं रहेंगे हम, जगेंगे और जगाएँगे।
रहेंगे मिल-जुलकर सब एक, हँसेंगे और हँसाएँगे।
करे जो दुर्गा को साकार, नया सहकार जगाएँगे॥
                                                     -परमपूज्य गुरुदेव
युग निर्माण का  शत सूत्रीय कार्यक्रम

परम पूज्य गुरुदेव जून सन् 1960 से 61 तक हिमालय अज्ञातवास में रहे। वहाँ से लौटकर उन्होंने नवसृजन के लिए ‘युग निर्माण योजना’ का उद्घोष किया। उसी क्रम में उन्होंने शत सूत्रीय योजना बनाकर उसे अखण्ड ज्योति मासिक के जून-1963 के अंक में प्रकाशित किया। उसे पुस्तिका रूप में प्रकाशित किया जा चुका है। शत सूत्रीय योजना एक नजर में देखी जा सके, इस दृष्टि से यह पत्रक प्रकाशित किया गया है। अपेक्षा की गई है कि इससे सृजनशील संघ को-संगठनों को अपनी-अपनी रुचि एवं क्षमता के अनुसार ठोस कार्यक्रम अपनाने में काफी सुविधा होगी। कोई भी व्यक्ति या संगठन इन कार्यक्रमों को यथावत् या सामयिक परिस्थितियों के अनुसार संशोधित रूप में निःसंकोच अपनाकर इनका लाभ उठा सकते हैं।
स्वास्थ्य सुरक्षा के लिए आहार-विहार  की सुव्यवस्था
१. दो बार का भोजन


२.  भोजन को ठीक तरह चबाया जाए  
३. भोजन अधिक मात्रा में न हो

४.  स्वाद की आदत छोड़ी जाए  
५. शाक और फलों का अधिक प्रयोग

६.  हानिकारक पदार्थों से दूर रहें
७. भाप से पकाये भोजन के लाभ

८.  स्वच्छता
९. खुली वायु में रहिए 


१०. ब्रह्मचर्य का पालन
स्वास्थ्य संवर्धन के लिए सामूहिक प्रयास
११. वनस्पतियों का उत्पादन   


१२. पकाने की पद्धति में सुधार
१३. सात्त्विक आहार की पाक विद्या

१४. गंदगी का निराकरण
१५. नशे का त्याग



१६. व्यायाम और उसका प्रशिक्षण
१७. साप्ताहिक उपवास


१८. बड़ी दावतें और जूठन
१९. संतान की सीमा मर्यादा 


२०. प्राकृतिक चिकित्सा की जानकारी
अशिक्षा का अंधकार दूर किया जाए
२१. बच्चों को स्कूल भिजवाया जाए   
२२. शिक्षितों की पत्नी अशिक्षित न रहें
२३. प्रौढ़ पाठशालाओं का आयोजन  
२४. प्रौढ़ महिलाओं की शिक्षा व्यवस्था
२५. शिक्षा के साथ दीक्षा भी   


२६. नये स्कूलों की स्थापना
२७. रात्रि पाठशाला चलाई जाएँ 

२८. शिक्षित ज्ञान-ऋण चुकाएँ
२९. पुस्तकालय और वाचनालय
३०. अध्ययन की रुचि जगाएँ
जनमानस को धर्म-दीक्षित करने की योजना
३१. आस्तिकता की आस्था 

३२. स्वाध्याय की साधना
३३. संस्कारित जीवन 

३४. पर्व और त्यौहारों का संदेश
३५. जन्मदिन समारोह           

३६. व्रतशीलता की धर्म धारणा
३७. मंदिरों को प्रेरणा केन्द्र बनाया जाए
३८. युग निर्माण के ज्ञान मंदिर
३९. साधु-ब्राह्मण भी कर्त्तव्य पालें 
४०. वानप्रस्थ का पुनर्जीवन
सभ्य समाज की स्वस्थ रचना
४१. सम्मिलित कुटुम्ब प्रथा 

४२. पारिवारिक विचार गोष्ठी
४३. सत्प्रवृत्ति का अभ्यास  

४४. संतान और उसकी जिम्मेदारी
४५. सत्कार्यों का अभिनंदन 

४६. सज्जनता का सहयोग
४७. नैतिक कर्त्तव्यों का पालन 
४८. सहयोग और सामूहिकता
४९. कंजूसी और विलासिता छूटे  
५०. श्रम का सम्मान
इन कुरीतियों को हटाया जाए
५१. वर्ण व्यवस्था का शुद्ध स्वरूप
५२. उपजातियों का भेदभाव हटे
 ५३. नर-नारी का भेदभाव

५४. अश्लीलता का प्रतिकार
 ५५. विवाहों में अपव्यय

५६. बाल विवाह और अनमेल विवाह
 ५७. भिक्षा व्यवसाय की भर्त्सना
५८. मृत्यु भोजन की व्यर्थता
 ५९. जेवरों में धन की बर्बादी 
६०. भूत-पलीत और बलि प्रथा
विभूतिवान् व्यक्ति यह करें
६१. लेखकों और पत्रकारों से अनुरोध  
६२. युग साहित्य के नव निर्माता
६३. प्रत्येक भाषा में प्रकाशन

६४. अनुवाद कार्य का विस्तार
६५. पत्र-पत्रिकाओं की आवश्यकता

६६. प्रकाशन की सुगठित शृंखला
६७. युग निर्माण प्रेस    


६८. कविताओं का निर्माण और प्रसार
कला और उसका सदुपयोग
६९. वक्तृत्व कला का विकास   

७०. गायकों का संगठन
७१. संगीत शिक्षा का प्रबंध


७२. चित्रकला का उपयोग
७३. प्रदर्शनियों का आयोजन


७४. अभिनय और लीलाएँ
७५. नाटक और एकांकी

 
७६. कला के वैज्ञानिक माध्यम
सद्भावनाएँ बढ़ाने के लिए
७७. सेवा कार्यों में अभिरुचि  


७८. सार्वजनिक उपयोग के उपकरण
७९. जीव दया के सत्कर्म    


८०. ईमानदार उपयोगी स्टोर
८१. सम्मेलन और गोष्ठियाँ   


८२. नवरात्र में शिक्षण शिविर
८३. धर्मप्रचार की पदयात्रा   


८४. आदर्श वाक्यों का लेखन
८५. संजीवनी विद्या का विधिवत् प्रशिक्षण  
८६. छोटे स्थानीय शिक्षण सत्र
राजनीति और सच्चरित्रता
८७. गीता के माध्यम से जन-जागरण

८८. मतदान और मतदाता
 ८९. शिक्षा पद्धति का स्तर


९०. कुरीतियों का उन्मूलन
 ९१. सस्ता, शीघ्र और सरल न्याय   
९२. अपराधों के प्रति कड़ाई
९३. अधिकारियों की प्रामाणिकता   
९४. आर्थिक विषमता घटे
युग निर्माण की आध्यात्मिक पृष्ठभूमि
९५. गायत्री उपासना          
९६. यज्ञ की आवश्यकता
 ९७. समयदान यज्ञ           
९८. आत्म चिंतन और सत्संकल्प
९९. अविच्छिन्न दान परम्परा          
१००. सत्याग्रही स्वयंसेवक सेना ए

मित्रो! पूज्यवर चर्चा प्रसंग में अक्सर कहते थे-‘‘मैंने पीले वसंती वस्त्रों का प्रावधान तुम सबके लिए इसलिए किया है कि सूर्य व बृहस्पति की, गायत्री व गुरु की दोनों की शक्तियों को ग्रहण कर पाना तुम सबके लिए संभव हो सके।’’ सूर्य व बृहस्पति के अंतर्सम्बन्ध जिस वर्ण को जन्म देते हैं, वह पीला ही है। उन्होंने कहा कि-‘‘अब गेरुए वस्त्र की नहीं-वैराग्य लेकर भागने की नहीं, समर क्षेत्र में जूझने वाले पीत वस्त्राधारी बंदा-वैरागियों की आवश्यकता है। इन्हें सतत सूर्य की प्रखरता का अनुदान मिलता रहेगा।’’ वस्तुतः गुरुतत्त्व (बृहस्पति) को ग्रहण किए बिना गायत्री सावित्री तत्त्व (सूर्य सविता) को आत्मसात् किया भी नहीं जा सकता। 

ब्राह्मणोचित जीवन (सादगी भरा जीवन) जीने की प्रेरणा देते हुए वे अक्सर समझाते, ‘‘बेटा, ये हमारी ओढ़ी हुई गरीबी है। लोकसेवी को कम से कम सुविधा साधन बटोरने चाहिये।’’ 
 सादगी ऐसी कि जो कायल कर दे
 
एक दिन गुरुजी ने एक कार्यकर्ता को मजदूर लाने के लिये भेजा। वह बढ़िया से तैयार होकर, नया कुर्ता पहनकर गया। उसे कोई मजदूर मिला नहीं। लौटकर गुरुजी से कहा, गुरुजी मजदूर तो मिला नहीं। गुरुजी ने उसे देखा और बोले, ‘‘250 रुपये का चश्मा लगायेगा। बढ़िया कुर्ता पहनेगा, राजेश खन्ना बनकर जाएगा, तो क्या तुझे मजदूर मिलेगा?’’  
ए

एक दिन कुछ नेता लोग गुरुजी से मिलने आये। गुरुजी ने मुलाकात के बाद उनको भोजन कराया। चौके की बहनों से कहा, ‘‘बच्चियो! भोजन तुम लोग परोसोगे। महेन्द्र और शिव प्रसाद बरतन उठायेंगे।’’ जब वे लोग भोजन कर चुके तो उन दोनों ने बरतन उठाये। गुरुजी देख रहे थे। बोले, ‘‘अब इन्हें माँज कर भी रखो।’’ नेता जी आ रहे हैं सोचकर, वे बढ़िया से प्रेस इत्यादि करके नये कुर्ते पहन कर गये थे। बरतन माँजे, तो उन पर पानी के छींटे पड़ने स्वाभाविक थे। 

जब बरतन मँज गये, तो गुरुजी ने बुलाया। कुर्ते पर छींटे पड़े देख कर बोले, ‘‘तुम लोग इस तरह फूहड़ तरीके से काम करते हो? कुर्ता खराब कर लिया।’’ फिर बोले, ‘‘अच्छा! तुम लोग बहुत बड़े आदमी हो..! बहुत बड़े बाप के बेटे हो..! टाटा, बिरला हो..! बढ़िया नया-नया कुर्ता पहन कर काम करोगे। ऐसे काम होता है?’’ ‘‘खादी की दुकान पर जाओ और वहाँ से सस्ती वाली, खादी की आधी बाजू की बनियान (हाफ कुर्ता) ले कर आओ। उसे पहन कर काम किया करो। जब कभी टोली में जाओ, बाहर जाओ, तो अच्छा, बढ़िया कुर्ता पहनो। खादी की आधी बाजू की बनियान पहन कर काम करोगे, तो कपड़े खराब नहीं होंगे।’’ इस प्रकार वे किफायत से रहना भी सिखाते थे।

एक बार शांतिकुंज की एक बहन कीमती कोट पहन कर गुरुजी के पास गई। जैसे ही गुरुजी को प्रणाम किया उन्होंने बड़े ध्यान से देखा और बोले, ‘‘अच्छा! कोट पहन कर आई है। कोट कहाँ से माँग लाई?’’ उनने कहा, ‘‘गुरुजी, मेरा ही कोट है। किसी से, कहाँ से माँगती?’’ इस पर गुरुजी बोले, ‘‘अच्छा बेटा, माँगना नहीं किसी से। अब पहन आई है तो कोई बात नहीं, पर बेटा, यहाँ हम सबको ब्राह्मण जीवन जीने की बात कहते हैं। सादगी से रहने की बात कहते हैं। तू इसका ध्यान रखना।’’
ए

एक बार करवाचौथ के त्योहार के दिन दो बहनों ने बढ़िया से गहने आदि पहने और गुरुजी-माताजी को प्रणाम करने व उनका पूजन करने गईं। गुरुजी ने उन्हें बड़े गौर से देखा। फिर माताजी से बोले, ‘‘माताजी, ये तो हमारी बेटियाँ नहीं लगतीं।’’ एक कहती है कि गुरुजी की दृष्टि में कुछ ऐसे भाव थे कि हम लोग उनसे नज़र नहीं मिला पाये, पर हम उनका भाव समझ गये थे। 

हम दोनों ने एक दूसरे की ओर देखा, जैसे-तैसे फटाफट पूजा की और दौड़ कर नीचे आ गये। दोनों ने परस्पर कोई चर्चा नहीं की, अपने-अपने कमरे में गये और सब गहने आदि उतार कर रख दिये। फिर कभी दुबारा हम लोगों ने उस दिन जैसे गहने नहीं पहने। गुरुजी को बहनों का जरूरत से ज़्यादा सजना-धजना पसंद नहीं था। वे कहते थे, ‘‘बेटा, सादगी में ही असली सौंदर्य है।’’       
ए
